
Анкара Қажы 
Байрам Уәли 
университетінің 
профессоры 
Хулия 
Касапоғлы 
Ченгелмен түрік 
телеарнасына 
берген сұхбатын 
тыңдап, сырттай 
таныс болдым. 
Көп ұзамай ол 
Қызылордада 
өткен «Сыр 
өңірінің түркі 
халықтарының 
тарихы мен 
мәдениетіндегі 
алар орны» атты халықаралық 
ғылыми-теориялық кон ференцияға 
келді. Сол кезде қазақ пен түріктің ұлт- 
азаттық күресін жүргізген тұлғалар 
арасындағы ұқсастықты салыстырып 
зерттеген ғалым мен кездесіп, 
сұхбаттасудың сәті түскен еді. 

– Хулия ханым, Алаш арыстарын күллі түркі 
дәулетіне таныстырудағы еңбегіңізден аздап ха-
бардармыз. Тілі, діні мен ділі бір туыстарды  со-
нау ХХ ғасырдың басында түртіп оятқан «Оян» 
мотиві туралы өз аузыңыздан естігіміз келеді... 

– Түркістандағы алғашқы тәуелсіз мемлекет 1917 
жылы Қазақстанда құрылды. Алаш көшбасшысы 
Әлихан Бөкейхан және оның жанындағы оң қолы 
Міржақып Дулатұлы болды. Міржақыптың «Оян» 
деген кітабы бар. Түркі дүниесінде «Оян» мотиві 
өте маңызды. Бұл мотивті басқа ақындар да 
пайдаланған. Өйткені түрік дүниесінің зиялылары 
бір-бірін оқитын еді. Міржақып 1909 жылы:

– Көзіңді аш, оян, қазақ, көтер басты,
Өткізбей қараңғыда бекер жасты.
Жер кетті, дін нашарлап, хал һарам боп,
Қазағым, енді жату жарамас-ты, – деп жазды.  

Ал Анадолыда 1918 жылы түрік ақыны Мехмет 
Акиф Ерсой:

– Қарашы, кім күрсініп жылап жатқан?
Өмір сүру құқың сенің ей, мұсылман!
Құтқар ол бейшараны Алла үшін
Енді өлім ұйқыларынан оян!

Мемлекет бас-
шысы Нұрсұлтан 
Назарбаев Біріккен 
Араб Әмірліктеріне 
жаcаған  жұмыс 
сапары аясында 
Абу-Дабидің тақ 
мұрагері, БАӘ 
Қарулы Күштері 
Жоғарғы Бас 
қолбасшысының 
орынбасары шейх 
Мұхаммед бен 
Заид Әл Наһаянмен 
кездесті.

Қазақстан Президенті 
дәс түрлі қонақжайлық көр -
сет кені үшін тақ мұра ге-
ріне ризашылық білдіріп, 
Дү ниежүзілік Арнайы 
Олим пиада ойындары Таяу 
Шығыс елдерінің ішін-
де Біріккен Араб Әмір-
ліктерінде алғаш рет өтіп 
отырғанына тоқталды.

– Бұл маңызды спорт 
шарасы мүмкіндігі шектеулі 
спортшыларға өздерінің 
мықты рухы мен жеңіске 
деген ерік-жігерін танытуға 
жол ашады. Жарысқа Қа-
зақстан командасы да қа-
тысады. Елдеріңіздің 
бас  шы  лығы Қазақстан өт-
кі зе тін халықаралық іс-
ша ралардың бәріне үнемі 
қатысып келеді. Сондықтан, 
сіздерге достық қолдау көр-
сету мақсатымен осы ойын-
дардың салтанатты ашылу 
рәсіміне қатысуға келдім, – 
деді Мемлекет басшысы.

Нұрсұлтан Назарбаев 
өткен жыл екі ел ара сын-
дағы өзара тиімді ын ты-

мақтастықты нығайту үшін 
жемісті болғанын атап өтті.

– Біздің жиі кездесу-

леріміз бен бауырластыққа 
және сенімге негізделген 
тығыз қарым-қатынас-

тарымыз барлық салалар-
ды жан-жақты дамытуға 
тың серпін беруде. Был-

тыр біз өзара сапар жасап, 
маңызды уағдаластықтарға 
қол жеткіздік. Солардың 
іске асырылу барысы толық 
көңілден шығады, – деді 
Қазақстан Президенті.

Мұхаммед бен Заид 
Әл Наһаян Біріккен 
Араб Әмірліктеріне ша-
қыруын қабыл алғаны 
үшін Нұрсұлтан Назар-
баев қа алғыс айтып, кон-
фес  сияаралық келісім мен 
әлемде диалог орнату ісін-
дегі Қазақстанның рөліне 
ерекше тоқталды.

– Биыл біз еліміздің 
негізін қалаған тұлғаның 
100 жылдығын салтанатты 
түрде атап өттік. Сіз шейх 
Заидті 25 жылдан астам 
уақыттан бері білесіз. Ол 
сізді өте құрметтейтін және 
әлемдік деңгейдегі бас-
шы ретінде танитын. Біз 
сіздерді үлгі тұтып, 2019 
жылды – толеранттылық 
жылы деп жарияладық. 
Соның аясында Әмірліктер 
көпұлтты, мәдениетаралық 
және  дінаралық орталыққа 
айналуды көздейді. Осыған 
байланысты биылғы ақ-
пан айында Рим Папасы 
Францисктің Біріккен Араб 
Әмірліктеріне тарихи са-
пары болды, – деді шейх 
Мұхаммед бен Заид Әл 
Наһаян.

Кездесу барысында та-
раптар халықаралық күн 
тәртібіндегі өзекті пробле-
маларды, туризм, цифрлан-
дыру, ғарыш, көлік, логисти-
ка және ауыл шаруашылығы 
салаларындағы ық пал дас-
тықты талқылады. Сондай-

ақ өзара экономикалық 
ын  ты мақтастықты жандан-
дыру, инвестиция тарту 
және Қазақстан тауарла-
рын Біріккен Араб Әмір-
ліктерінің нарығына шығару 
мақсатымен Үкі мет  аралық 
комиссияның және Іскерлік 
кеңестің әлеуе тін арттыру 
мәселелері қаралды.

 ***
Мемлекет басшысы са-

пар барысында Абу-Дабидің 
тақ мұрагері, Біріккен Араб 
Әмірліктерінің Қарулы 
Күштері Жоғарғы Бас қол-
басшысының орынбасары 
шейх Мұхаммед бен Заид 
Әл Наһаянның шақыруымен 
«Zayed Sports City» стадио-
нында өткен Дүниежүзілік 
Арнайы Олимпиада ойын-
дарының салтанатты ашылу 
рәсіміне қатысты.

Биылғы 14-21 наурыз 
аралығында Абу-Даби қа ла-
сында өтетін Арна йы Олим-
пиада ойындары – Таяу 
Шығыс және Солтүстік Аф-
рика елдерінің тарихындағы 
алғашқы спорт сайысы. 
Бұл шараға әлемнің 170-
тен астам елінен спорттың 
24 түрі бойынша сайысқа 
түсетін 7500-ден аса спорт-
шы қатысуда. Қазақстаннан 
үстел теннисі, теннис, дзю-
до, суда жүзу, пауэрлиф-
тинг, жеңіл атлетика, во-
лейбол, баскетбол, шағын 
футбол, гольф, бочче, гим-
настика, боулинг, ролик-
пен жүгіру және бадмин-
тон сияқты спорттың 15 
түрі бойынша 67 спортшы 
жарысқа түседі.

СЕНІМГЕ НЕГІЗДЕЛГЕН СЕРІКТЕСТІК

Мектеп-лицей басшысы Бердібек Сейіл хан-
ұлының айтуынша, бұл үрдіс білім шаңырағында 
бұрыннан қалыптасқан. Мұғалімдер мен оқушылар 
салт-дәстүр, әдет-ғұрыпты жаңғыртумен қатар, 
қазақтың ұлттық киімдерін киіп, өзгелерге үлгі-
өнеге көрсетуде. Осы №266 мектеп-лицейдегі 
үлгілі үрдісті аудандағы өзге білім ордалары да 
жалғастырып жатқанға ұқсайды. 

Қазалылық ұстаздар ұлттық киімді 
ұлықтап жүр. Әйтеке би кентінде 
орналасқан №266 мектеп-лицей 
мұғалімдері 1 - наурыздан бастап мек-
тепке ұлттық нақышта киініп келеді. 
Ағай-апайларының жақсы бастамасын 
лицей оқушылары да іліп әкетті. 

ҰЛТТЫҚ КИІМДІ 
ҰЛЫҚТАҒАН 
ҰЖЫМ

ЖЕРЛЕСТЕРІМІЗ
ӘЛЕМ ЧЕМПИОНЫ АТАНДЫ

Ауыр атлетикадан 
жасөспірімдер 
арасындағы Әлем 
чемпиондары, 
жерлестеріміз
Рахат Бекболат пен 
Есенкелді Сәпи.

«ОЯН» МОТИВІ 
КҮЛЛІ ТҮРКІГЕ 
ОРТАҚ

22 наурыз – Ұлыстың ұлы күніне 
арналған мерекелік шаралар

№ Тақырыбы Өтетін орны Өтетін мерзімі
1 Жоғары және арнаулы орта оқу орындары 

арасында ұлттық ойын түрлерінен сайыс
Қызылорда қаласы

Сыр сүлейлері аллеясы
19 наурыз

сағат: 11.00

2 «Қош келдің, Наурыз, көктемім!» атты 
мерекелік концерт

Арал ауданы 
Мәдениет орталығы 20 наурыз

сағат: 16.00

3 «Наурыз – береке бастауы» 
театрландырылған қойылымдар, 

концерттік бағдарламалар

Қызылорда қаласы 
Орталық алаң

21наурыз
сағат: 10.00

4 «Наурыз – думан» тақырыбында ұлттық 
спорт түрлерінен (қазақша күрес, асық 

ату, қол күресі, арқан тарту және т.б.) 
сайыстар

Қызылорда қаласы 
Орталық алаң

21 наурыз 
сағат: 10.00

5 «Қош келдің, нұрлы Наурыз!» 
театрландырылған қойылым, 

жалпыхалықтық серуен

Қызылорда қаласы 
Тасбөгет кенті 
Орталық алаң

21 наурыз
сағат: 10.00

6 «Қош келдің, Наурыз!» театрландырылған 
көрініс

Арал ауданы 
Орталық алаң

21 наурыз 
сағат: 10.00

7 22 наурыз – Ұлыстың ұлы күні 
мерекесіне орай  «Қош келдің, Наурыз!»  

театрландырылған қойылым, концерт және 
көпшілік серуен

Қазалы ауданы
Аудандық және қалалық 

мәдениет үйлері

21 наурыз
сағат: 10.00

8 «Төрлет, әз Наурыз!» 22 наурыз – Ұлыстың 
ұлы күніне арналған мерекелік концерт

Сырдария ауданы
Орталық алаң

21 наурыз 
сағат: 10.00

9 Ұлыстың ұлы күні мейрамына орай 
«Мәңгілік елді мәртебелеп, нұрландырған 

әз Наурыз»  
атты салтанатты шара

Жаңақорған ауданы
Орталық алаң

21 наурыз 
сағат: 10.00

10 «Мәңгілік елдің мәртебелі Наурызы»
атты мерекелік шара

Шиелі ауданы
И.Құтпанұлы атындағы орталық 

аудандық стадион

21 наурыз 
сағат: 10.00 

11 «Наурызым – нұрлы ырысым» атты наурыз 
мерекесіне арналған театрландырылған 

көрініс, мерекелік көпшілік шара

Қармақшы ауданы 
Төретам кенті
Орталық алаң

21 наурыз
сағат: 10.00

12 Жалпыхалықтық серуендер Қызылорда қаласы 
Орталық алаң

22 наурыз
сағат: 10.00

13 «Нұр себеле, Ұлыстың ұлы күні!» мерекелік 
шара

Жалағаш ауданы
Орталық алаң

22 наурыз
сағат: 10.00

14 «Наурызым – жыл басы,төрлет!»
атты мерекелік концерт

Қазалы ауданы
Аудандық мәдениет орталығы

22 наурыз
сағат: 18.00

– Қазір жер-жерде қоғам 
арасында беделді, абырой-
лы, сөзге шешен, өмірлік 
тәжірибесі мол азаматтардың 
басын құрап, билер кеңесін 
құру ұсынылуда. Оған біз де 
үн қосуды шештік. Себебі, ел 
болған соң дау-дамайсыз бол-
майды. Бірақ, сол жанжалды 
ушықтырмау – басты мәселе. 
Кеңестің діттегені де – даудағы 
кінәлі тарапты анықтау емес, 
қайта дауласқандарды ымыраға 
шақырып, татуластыру, екі 
тарапты қанағаттандыратын 
шешімге қол жеткізу, – деді 
Телжан Қуанышбекұлы.

Сөздің құдіретімен түйінді 
ой толғап, қоғамдағы түйткілді 
мәселені шеше алады деген 
кеңес мүшелерінің қатарында 

түрлі салада еңбегімен көзге 
түскен сала ардагерлері бар.

– Ұлы дала өркениетінің 
дамуына өлшеусіз үлес қосқан 
билер институтының маңызы 
қашанда зор. Өйткені, біз 
би, шешенге кенде болмаған 
халықпыз. Өткенге зер салсақ, 
қара қылды қақ жарған, 
әділдігімен көзге түскен дана-
ларды халық өзі би етіп сайлап 
отырған. Олардың шешімдеріне 
құлақ асып, тоқтам жасаған. 
Елбасының «Рухани жаңғыру» 
бағдарламасы аясында да бұл 
үрдіс қайта қолға алынып отыр. 
Алдағы уақытта жүйелі жұмыс 
жүргіземіз деген ойдамыз. Ол 
үшін бізге бар жағдай жасалмақ, 
– деді кеңес мүшесі Қарлығаш 
Нұрпейісова.

БИЛЕР КЕҢЕСІ
ІСКЕ КІРІСТІ

Байқоңыр қалалық соты облыста бірінші 
болып ел ішіндегі дауларды дәстүрлі жолмен 
шешетін билер кеңесін құрды. Қалалық сот 
төрағасы Телжан Жүсіповтің айтуынша, ҚР 
Жоғарғы сотының бастамасымен жүзеге асып 
отырған бұл кеңестің мәселені ушықтырмай ше-
шуде көмегі көп болмақ. 

Мәліметтерді парақтағанда көптеген 
дамыған елдерде бұл іс ұзақ жылдардан 
бері өріс алғанын аңғардық. Мем лекеттік-
жекеменшік серіктестік идеясы ХХ ғасыр-
дың 80-жылдарында Ұлы британияда 
туындаған екен. Бри таниялық ғалым 
Стивен Хокинг Линдер де «Сек сенінші 
жылдардың соңын дағы серпін мен қажетті 
реформалық дәреже алғанына қарамастан, 
мемлекеттік-жекеменшік әріптестік 
билік үшін жаңашылдық емес. Он жыл 
бұрын АҚШ федералдық үкіметте мұндай 
әріптестік еш реформалық мөрсіз-ақ, қала 

инфрақұрылымын дамытуда жеке инвес-
тицияны ынталандыру құралы ретінде 
қолданылды» деген пікір қалдырыпты. 
Осы тұста «Біздегі ахуал қандай?» деген 
сұрақ туындауы орынды. 

Еліміз үшін бюджеттің қарымы жете 
бермейтін, әсіресе, маңызы зор әлеуметтік 
жобаларға жеке бизнесті тарту үрдісі 
таңсық емес. Алғаш рет 2005 жылы Үкімет 
әлеуметтік маңызы зор екі жобаны кон-
цессия арқылы жүзеге асыруға қаулы 
шығарды. Осыдан кейін жеке секторды 
мемлекеттік нарыққа енгізудің нәтижесін 
көрген билік оны ресми түрде заңдастырды. 
Елбасы осы тиімді тетікті ұтымды пайда-
ланып, оның көмегімен маңызды салалар-
ды одан әрі дамыту қажеттігін жиі айтып 
келеді. Қазір бұл тапсырма жер-жерде 
жүзеге асуда. Инвестициялық жобаларды 
сараптау мақсатында арнайы орталық та 
жұмысын бастаған. Мәселен, бізде 3 жыл 
бұрын  аймақтың жалпы инвестициялық 
қабілетін арттыру мақсатында «Қызылорда 
облысының аумақтық мем  лекеттік жеке-
меншік әріп тестік орталығы» серік  тестігі 
құрылды. Қазір мұнда консультативтік 
сүйемелдеу, жергілікті бюджеттік инвес-
тициялық жобалардың тех ни  калық-
экономикалық негіз  де мелерін әзірлеу 
қызмет тері ұсынылып келеді. Жү йелі 
жұмыстың нәтижесі ай тар лықтай. Нақты 
деректерге сүйенсек, өткен 2018 жылы 
өңірде МЖӘ аясында 75 жоба жүзеге 
асқан. Оның 29-ы денсаулық сақтау, 12-сі 
дене шынықтыру және спорт, 10-ы тұрғын 
үй-коммуналдық шаруашылық, 8-і білім 
беру, 7-еуі цифрландыру, 5-еуі жолаушы-
лар көлігі және автомобиль жолдары, тағы 
да басқа салаларға тиесілі. Орайы келгенде 
айта кетейік, ҚР Парламенті Сенатының 
Әлеуметтік-мәдени даму және ғылым 

жөніндегі комитетінің төрайымы Бірғаным 
Әйтімова Сыр өңіріне сапары барысын-
да әлеуметке пайдалы әріптестік аясында 
салынған осы нысандардың бірқатарын 
аралаған болатын. Атқарылған жұмыстарға 
жоғары баға беріп, «Әріптестеріммен бірге 
Қызылорда облысындағы бұл тәжірибені 
үздік үлгі ретінде республика бойынша 
енгізу керек деп ойлаймын» деген ойын 
жеткізген еді. 

Расында, бүгінгі таңда бұл әріптестік 
мемлекет пен бизнестің өзара ынты-
мақ тастығын арттырып, қажетті 

инфрақұрылымды жаңғыртуға мүмкіндік 
сыйлады. Осының негізінде шаһарда  
жарқын жобаларға дем берілуде. Ерекше 
қуантатыны, жастарды бұқаралық спортқа 
тартуға ба ғытталған жобалардың қар -
қын алуы. Қазір облыста за манауи спорт 
алаңдары, ста  диондар, сауықтыру алаң   дары 
көптеп салынуда. Ұзаған жылы саланың 
материалдық-техникалық базасын нығайту 
мақсатында бюджеттік қаржыға 7 кешен 
салыныпты. Мемлекеттік-жекеменшік  
әріп тестік аясында Жалағаш ауданындағы 
Таң, Жаңақорған ауданындағы Жаңақорған 
кенті мен Сүттіқұдық, Шиелі ау данындағы 
Бестам, Төңкеріс елді мекендерінде спорт-
тық сауықтыру кешендері іске қосылған. 
Нысандарда ауыл дағыларды спортқа 
баулуға мүмкіндік беретін барлық жаб дық 
бар. Бокс, күрес, волейбол, кіші футбол 
үйірмелері, атлетика залы да жұмыс істейді. 
Облыстық дене шынықтыру және спорт 
басқармасының басшысы Олжас Әкімовтің 
айтуынша, биыл МЖӘ көмегімен тағы осы 
тектес 22 жоба іске аспақ. 

Мақаланы қорытпас бұрын, мемле-
кет пен жекеменшік сектор әріптестік 
құра бермейтін салаларға да көз жүгіртуді 
жөн санадық. Атап айтқанда, машина жа-
сау, сумен жабдықтау, туризм секілді 
бірқатар салаларда МЖӘ жобалары жоқ 
екендігі анықталды. Бірақ, мұны біз уақыт 
еншісіндегі дүние деп білеміз. Оның үстіне 
аталған мәселе тиісті бақылауға алын ған. 
Алдағы уақытта осы салалар қамтылып, 
халыққа қа жетті әлеуметтік нысандар 
түген деліп, экономикадағы биз нестің үлесі 
арта береріне сенім мол. Бұл, бір жағынан, 
биліктің жауапкершілігін жеңіл детсе, 
екінші жағынан, жаңа инвестиция көзі 
ретінде жеке сектордың табысын еселей 
түседі. 

МЖӘ:
ЖҮЗЕГЕ АСҚАН ЖОБА КӨП

Мөлдір ҚАЛЫМБЕТ.СБ

Билік пен жеке сектор арасындағы байланыс бұрыннан бар. Тек 
ол уақыт өте инфрақұрылымды дамытуға бағытталған инновация 
ретінде қабылдана бастады. Сондай-ақ, істі ілгері жылжытудың 
табысты формасына айналды. Әңгіме  нарықтық қоғамға дендеп енген 
мемлекеттік-жекеменшік әріптестік жайында.

Бұл ретте мемлекет тарапынан «Ди-
пломмен – ауылға!», «Ауыл жас тары», 
«Жастар кадрлық резервi» секілді бір-
қатар тиімді бағдарламалар қа был-
данып, жемісті жүзеге асты. Нәтиже 
де көңіл көншітерлік. Қызылорда 
қалалық ауыл шаруашылығы бөлімі 
ұсынған мәліметке сүйенсек, соңғы 
3-4 жылдың кө лемінде ауылда жұмыс 
іс теуге ниет білдірген жас маман-
дардың саны едәуір артқан. Әсіресе, 
жоғарыда аталған «Дипломмен – 
ауылға!» бағ дар ламасының игілігін 
көр ген жастардың қатары қалың. 
Биыл аталған бағдарлама бойын ша 
52 маманның баспаналы бо луына 
республикалық бюджеттен 196 
950,0 мың теңге және 109 маманның 
көтерме жәр демақыға қол жеткізуіне 

19265,8 мың теңге қаржы бөлініпті. 
Айгүл Құлшаева осы жеңілдікке 

қол жеткізгендер қатарында. Ол 
Қорқыт ата атындағы Қызылорда 
мемлекеттік университетінде бас-
тауышта оқыту педагогикасы мен 
әдістемесі мамандығы бойынша білім 
алған. Жоғары оқу орнын тәмам-
дағаннан кейін арман қала Астанаға 
бет алуды да ойлапты. Бірақ, ол 
туған топырақтан жырақтап кеткен 
жоқ. Сырда қалып, елге қызмет етуге 
бел буды. Бала кезінен ұстаз болуды 
армандаған Айгүл қазір қала ірге-
сіндегі Нау рыз елді мекенінде орна-
ласқан №268 мектеп-лицей мұғалімі. 

– Мен де өзге замандаста-
рым секілді үлкен қалаға аттанып, 
мақсатымды жүзеге асыруға асық қан 

кездерім болды. Дегенмен, жақын-
дарымның жанында қалып, ойдағы 
армандарымды туған өлкемде іске 

асыруды шештім. Таңдауыма еш өкін-
беймін. Ең бастысы, жастарға беріл-
ген осындай мүмкіндікті қалт жібер-

мегеніме қуанамын. «Дипломмен 
– ауылға!» мемлекеттік бағдарламасы 
жастар үшін қашанда ерекше маңызға 
ие. Осы бағдарлама аясында біржолғы 
көмек пен тұрғын үйге қол жеткіздім. 
Сондықтан әрбір жас берілген 
жеңілдіктерді пайдалана отырып, 
туған жерінің дамуына атсалысса, 
оны түлетсе деймін. Оның үстіне 
биылғы жылдың «Жастар жылы» 
ретінде белгіленуі де үлкен мәртебе, 
қуаныш. Бұл жылы біз үшін маңызды 
деген мәселелер шешімін табаты-
нына, әрбірімізге жігер сыйлайтын 
жаңашылдықтардың орын алатынына 
сенімдімін, – дейді кейіпкеріміз.

Айгүл әңгіме барысында  маман-

дығының қыр-сырымен де бөлісті. 
Әрбір азаматтың қабілетті болуы ұстаз 
берген білімге байланысты екеніне, ал 
ұстаздың негізгі құралы оның берген 
дәрісінде екеніне тоқталды.

– Ұстаз болу – бақыт әрі абы-
рой. Әрбір оқушының қабілетіне 
қарай бағдар беріп, жөн сілтейтін, 
адам гершілікке, еңбекқорлыққа тәр-
биелейтін мамандық иесі бол ғанның 

өзі зор жауапкершілік жүктейді. Оған 
қоса шәкірттеріңнің озат болуы үшін 
өтетін сабағың да бірсарынды болма-
уы тиіс. Оқытудың тың әдіс-тәсілдерін 
үнемі меңгеріп отыру қажет. Себебі, 
сенің берген білімің оқушы арқылы 
көрініп тұрады, – дейді Айгүл. 

Талапты жас маманмен тілдес-
кен нен кейін, оның сөйлеу мәнеріне 
тәнті болып, «Ұстаздың шынайы 
бет-бейнесі осындай болса керек» де-
ген пікірге тоқталдық. Өйткені, оны 
кө кейіндегісін бүкпесіз жеткізетін 
дағдысы ерекшелендіріп тұр. Қыз-
ме тіне асқан жауапкершілікпен қа-
рай  тын, білім берудегі жаңа шыл-
ды  ғымен көзге түскен ұстаз абырой 
биі гінде келеді. Оқу шыларының 
жет   кен жетістігі бар жоба. Бұл рет-
те қажетті білімді меңгерген Айгүл 
секілді жастардың қарасы көбейгені 
қуантарлық екенін айтпақпыз. Бойы-
на елжандылық дарыған олардың ел 
ер теңі үшін аянбай еңбек ете берері 
анық.

М.СНАДИНҚЫЗЫ.

ТАЛАПТЫЛАРҒА ЖОЛ АШҚАН

Қызылордалықтар 2015 
жылы республикада алғаш бо-
лып, ЮНИСЕФ балалар қорымен 
бірлесіп, «Кәмелетке толмағандар 
арасындағы суицидтер превенция-
сы» пилоттық жобасын енгізген. 
Партияның облыстық филиалын-
да өткен жиында жоба аясындағы 
жұмыстарды облыстық білім 
басқармасы басшысының орынба-
сары Ақзира Қасымова жан-жақты 
айтып өтті. 

Пилоттық жобаны өңірде 
«Bilim Foundation» қоғамдық қоры 
іске асырып келеді. Өткен жылы 
бұл мақсатқа облыстық бюджет-
тен 50 млн теңге қаралса, биыл 66 
млн теңге бөлінген. Жоба аясында 
педагог мамандар мен ата-аналар 
оқу курстарынан өткен.

– Жоба аясында облыс бойын-
ша 811 педагог-психолог, өзін-өзі 
тану пәні мұғалімдері «Терапевтік 
альянс ортасын құру» курсынан 
өтті. Сонымен қатар, облыстағы 39 
092 ата-анаға «суицид сақшылары» 
курсы оқытылып, нәтижесінде 21 
жасөспірімді суицидтен аман алып 
қалуға қол жеткізілді. Осы орайда, 
2018-2019 оқу жылы облысымыз-

да ата-аналарының келісімімен 
15-17 жас аралығындағы 45 486 
жасөспірім арасында сауалнама 
жүргізіліп, 780 бала «тәуекел» 
тобына алынды. Биылғы жылы 
«Bilim foundation» қоғамдық 
қоры аймақта жасанды интеллект 
арқылы «Әлеуметтік желідегі 
жастардың жан күйзелісін 
анықтау мониторингі» пилоттық 
жобасын тегін енгізуді жоспарлап 
отыр. Яғни, Facebook, Instagram, 

Vkontakte, Twitter, mail.ru секілді 
әлеуметтік желілерде тіркелген 
жастардың күнделікті күйзеліс 
посттарын автоматты түрде 

анықтап, психологтардың жұмыс 
ауқымын оңтайландыратын бола-
ды, – деді Ақзира Қасымова. 

Өңірде қордың үйлестіруімен 
жасөспірімдерден алынатын 
сауал намалар цифрландыры-
лып, on-line негізде жүргізілуде. 
Қазір бұл жүйе Қызылорда 
қаласы мен Сырдария ауданы-
на толық енгізілген. Атқарылған 
жұмыстардың ауқымдылығына 
қарамастан облыста өткен жылы 

кәмелетке толмағандар арасын-
да 13 суицид фактісі тіркелген. 
Мамандар мұндай қадамға 
негізінен әлеуметтік-материалдық 
жағдайдың төмендігі, ата-ана-
ларының ажырасқандығы, ата-ана 
мен бала арасындағы кикілжің се-
беп болғандығын көрсетті. 

Жиында «Облыстық жас-
тар ресурстық орталығы» КММ 
бөлімі басшысы Жасұлан Тасаба-
ев хабарлама жасап, орталық тара-
пынан жастар мен жасөспірімдер 
арасындағы құқық бұзушылық пен 
қылмыстылық іс-әрекеттердің ал-
дын алу бағы тындағы атқарылып 
жатқан жұмыстарды атап өтті. 
Оның айтуынша, 2019 жылға 
жастар мен жасөспірімдер 
арасындағы құқық бұзушылық 
пен қылмыстылық іс-әрекеттердің 
алдын алуға бағытталған желілік 
кесте бекітілген. Қазіргі таңда 
кестеге сәйкес айына бір рет 
қоғамдық рейд және қалаға 
қарасты елді мекендермен халық 
көп шоғырланған орындарда 
қоғамдық қабылдау, кеңес беру 
шаралары ұйымдастырылуда.

Жалпы жиын барысында мек-
теп оқушыларының қылмысы, ата-
ана ның бала тәрбиесіндегі орны 
секілді мәселелер талқыланып, 
түрлі ұсыныстар айтылып, бұл 
бағыттағы жұмыстарды күшейту 
жөніндегі шешімдер қабылданды.

Қалалардың өсiп, ауылдың iрiленуi – өркениеттi қоғамның 
жетiстiгi. Алайда, ауылдан бiржола тамыр үзiп қалмау – 
бүгінгі өзекті мәселенің бірі. Оның үстіне алыптардың көбі 
осы ауылда дүниеге келгенін ескерсек, болашақта бұл үрдiстiң 
жiбi үзiлмес үшiн мұнда ұлттық мәдениеттiң ошағы, заманауи 
бiлiмнiң бастауы сақталуы тиіс.

ЖАСТАРДЫҢ ЖАҒДАЙЫН ЖАСАНДЫ ИНТЕЛЛЕКТ АНЫҚТАЙДЫ

СБ Шынар БЕКБАН.

Кәмелетке толмағандар арасында құқық 
бұзушылықтың алдын алу мәселесі «Нұр Отан» партиясы 
алаңында талқыланды.

Шара “Күнікей” балабақшасы 
бүлдіршіндерінің жылы 
лебіздерінен бастау алды.

Мұнан соң облыс әкімінің 
орынбасары Р.Рүстемов барша 
аналарды мерейлі мерекемен 
құттықтады.

– Ана – өмірдің өзегі, тіршіліктің 
күре тамыры. Өмірде ер азамат 
үшін анасынан асыл, әжесінен 
ғазиз, апа-қарындастарынан ар-
дақты, қызынан сүйкімді, жарынан 
сүйікті жан болуы мүмкін емес. 
Сондықтан ананың мәртебесі 
қазақ халқы үшін қашанда биік. 

Сұлулық пен нәзіктіктің иесі 
әйел – отбасы мен қоғамның ай-
насы. Елбасы Н.Ә.Назарбаевтың 
«Кез келген мемлекеттің жеткен 
биігі, мәдениеті, оның әйелге де-
ген көзқарасымен өлшенеді», 

– деп атап көрсетуі, әйелдердің 
бүгінгі қоғамдағы ерекше орнын 
білдіреді. Шаңырақтың берекесін 
кіргізіп қана қоймай, елдіктің 
жүгін ер адамдармен бірдей 
арқалап келе жатқан сіздерге де-
ген құрметіміз шексіз. Мерейлі 
мерекеде дендеріңізге саулық, 
босағаларыңызға бақ-береке, 
шаңырақтарыңызға шаттық 
тілеймін. Мереке көңілдеріңізге 
шырайлы шұғыласы мен шуақты 
шапағатын шаша бергей, – деді.

Басқосуда қатысушылар от-
басылық құндылықтар, салт-
дәстүр, қоғамды қалып тас тыру-
дағы ананың рөлі туралы өнегелі 
ойларын ортаға салды. Сондай-
ақ, ұйымдастырушыларға ыстық 
ықыластарын білдірді.

– Бүгін көктемнің шуақты 
күндерінде аналар қауымына 
құрмет көрсетіліп жатыр. Бізге 
көрсеткен ілтипаттарыңызға 
алғыс білдіреміз. Әрдайым еліміз 
тыныш, бейбітшілігіміз баянды 
болсын, – деген білім саласының 
ардагері Мұқаш Жүсіпқызы 
соғыс жылдарымен тұспа-тұс 
келген балалық шағын, сол кезде 
көрген қиындықтарын айтып, сол 
қиыншылықты кейінгі ұрпақтың 
көрмеуін тіледі. Сондай-ақ, қазіргі 
жастардың бақытты ұрпақ екенін 
жеткізді. 

Өз кезектерінде Виктория Юн  
мен қармақшылық көпбалалы 
ана Марал Мухлисова да қазақ 
еліне, халқына деген алғыстарын 
білдіріп, ел бірлігі жолында адал 
еңбек ететіндіктерін тілге тиек 
етті.

Шара соңында облыс әкімінің 
орынбасары көпбалалы аналарға 
марапат тапсырды.

Сурет Н.НҰРЖАУБАЙ.

КӨКТЕМ ШУАҒЫ

Мейрамгүл ДАУЫЛБАЙҚЫЗЫ.СБ

Кеше «Достық үйінде» облыстық ҚХА-ның 
ұйымдастыруымен Наурыз мерекесіне орай “Шұғылалы 
көктем шуағы” атты көпбалалы аналармен мерекелік 
кездесу өтті. Оған облыс әкімінің орынбасары Руслан 
Рүстемов, облыс әкімі жанындағы әйелдер істері және 
отбасылық-демографиялық саясат жөніндегі комиссия 
хатшысы Бибігүл Үмбетова, ҚХА хатшылығының 
меңгерушісі Ләйлә Төрешова мен еңбек ардагерлері, 
облыстық, аудандық Аналар кеңестерінің мүшелері, 
көпбалалы  аналар және этномәдени бірлестік  мүшелері 
қатысты.



Жиын барысында Ə.Исе
ке шев Мемлекет бас шы сы
ның тапсырма ла рының то
лық əрі сапалы орындалуы 
үшін бақылауды күшейтудің 
маңыздылығын айтты. Сон
дайақ Елбасының Жолдауын
да айтылған тап  сыр ма лардың, 
мем ле кеттік бағ  дар  ламалардың 
 орын далуын бақылау жəне 
мони торинг жүргізу жүйесінің 
енгізілетінін мəлімдеді. Бұл 
ретте, мемлекеттік орган дар
дың қызметі, Президент бір
неше рет атап көрсеткендей, 
халықтың əлауқаты мен та
бысын арттырып, тұрмыс са
пасын жақсартуға бағытталуы 
тиіс. 

– Тұрақты жүргізілген 
əлеуметтік зерттеулер мен тал
даулар негізінде өңірлердегі 
өзекті инфрақұрылымдық жə
не əлеуметтік мəселелердің 
кар тасы əзірленді. Бұл құжат 
əрі қарай жұмыс істеу үшін 
Үкімет пен əкімдерге жолдан
ды, – деді Ə.Исекешев.

Басқосуда мемлекеттік 
орган дардың ашықтығы жəне 
халықпен тығыз қарымқаты
насы оның тиімді қызметінің 
маңызды шарты саналаты
ны атап өтілді. Осыған орай, 
өңірлерде əкімдердің жыл 
сайынғы есеп беру кез де
су лерінің орнына барлық 
аудандағы тұрғындармен тұ
рақты кездесу өткізуді, соның 
ішінде азаматтарды жеке 
қабылдауды ұйымдастыруды 
көздейтін жаңа жұмыс фор
маты қабылданды. Сондайақ 
барлық аудандық жəне қалалық 
əкімдіктерде халықпен тікелей 
қарымқатынас жасау жəне 
кері байланыс орнату жүйесі 
енгізіледі. Бұл азаматтардың 
маңызды мəселелерін же
дел шешіп, өңірлерден шы
найы ақпарат алуға мүмкіндік 
береді. Осы жұмыстар Елбасы 
ұсынған «Халыққа көмек» жо
басы аясында «Нұр Отан» пар
тиясымен бірлесіп жүргізілетін 
болады. 

Ə.Исекешев  Президент 
Əкімшілігі бұдан былай 
əлеуметтік саясатты тиім
ді жүргізуге, заң үстем дігі 
мен азаматтардың қауіп
сіз дігін қамтамасыз етуге, 
мемлекеттік қызметтер сапа
сын арттыруға, сыбайлас 
жемқорлықпен күресуге, өңір
лік инфрақұрылым сапасын 
жақсартуға, соның ішінде 
«Құтты мекен» жəне «Ауыл 
– ел бесiгi» жобаларының 
іске асырылуына, «Рухани 
жаңғыру» бағдарламасы ая
сында белсенді жүзеге асыры
латын жобаларға баса назар 
аударатынын айтты. 

Соңында Ə.Исекешев жер
гілікті жəне орталық мем
лекеттік органдар бас шыла
ры ның жұмысын бағалау 
принципі өзгеретінін атап 
өтті. Осыған байланысты ре
формалар мен мемлекеттік 
бағдарламаларды жүзеге асы
ру дың тиімділігіне мониторинг 
жəне бақылау жүргізудің жаңа 

жүйесі енгізілетін болады. Бұл 
мəселелермен Президенттің 
тапсырмасына сəйкес, «Нұр 
Отан» партиясы мен бірлесіп 
құрылатын Тиімділікті бағалау 
жəне мониторинг орталығы 
айналысады.

Белгілі  саясаттанушы 
Талғат Қалиев Елбасы тап
сырмаларының тиімді əрі 
сапалы атқарылуын қам
тамасыз ету мəселелері жө
ніндегі осы кеңесте «Əлеу
меттік бастамалар тиім ді 
нəтижеге жеткізеді» де ген 
пікір білдірді. 

«Еліміз əлеуметтік мем
лекет болуға, нақты əлеу
меттік кепілдіктерге бет 
бұрып келеді. Мұны бюд
жеттің 45%ін əлеуметтік 
салаға жұмсау шешімі ай
ғақ тайды. Бұған дейін де 
азаматтардың жекеле
ген са наттарын қолдау 
үшін ау қымды қаражат 
бөлінетін. Өңірлердің ин
фрақұрылымдық дам уы 
бірдей болмады. Өйткені, 
барлық əкім ба сым дық ты 
дұрыс қоя білмеді. Қазір 
ауыл жəне аудан орта лық
тарында, кішігірім қала
ларда жəне облыс орта
лық тарында не болатынын 
нақты білу үшін елді мекен
дердің əр санатына бірыңғай 
өңірлік стандарт құру тап
сырылды. Тиісінше, мұның 
бəріне енді қатаң бақылау 
қажет. Жəне Президент 
əкімшілігі басшылығының 
осы шараларды жүзеге асы
руды бақылаудың нақты 
жəне тиімді тетіктерін жа
сап жатқаны қуантады»,  
деді сарапшы. 

Оның айтуынша, қазіргі 
уақытта «Нұр Отан» пар
тиясының рөлі артып, мони
торинг орталығы құрылып 
жатыр. Осыған сəйкес, ха
лықпен  қарымқатынас 
та жолға қойылып келеді, 
бұған халықтың əкімдермен 
тұрақты кездесуі мен қо
ғамдық пікірді өлшеу құ
рал  дары ықпал етті. Соны
мен бірге, саясаттанушы 
үкі метке сенім мəселесінің 
маңызды екенін атап өтті. 

«Өткен жылдары көп
теген тапсырмалар берілсе 
де, олар жеткілікті түрде 
жүзеге асырылмады. Ал 
Мемлекет басшысының 
жаңа əлеуметтік бастамала
ры үлкен нəтиже көрсетеді, 
себебі бұл бастамалар 
жария  ланған сəтте олардың 
орындалуын бақылау мен 
қадағалау тетіктері жа
салды.  Президент Əкім
ші лігінде өткен осы кеңес 
те жаңа əлеуметтік баста
маларды жүзеге асыруға 
қозғау салады, Президент 
тапсырмаларын əрі қарай 
жүзеге асыруға пайдалы 
жəне тиімді болады», – деді 
Талғат Қалиев.

– 2019 жылдың 1 сəуірінен 
бастап атаулы əлеуметтік кө
мек көрсету критерийі ең тө
менгі күнкөріс деңгейінің 50 
процентінен 70 процентке, яғни 
14849 теңгеден 20789 тең геге 
дейін көтеріледі. Оны таға йын
даған кезде отбасының жиын
тық табысынан көпбалалы отба
сы ларға жəне «Күміс алқа», 
«Алтын алқа» төсбелгілерімен 
марапатталған көпбалалы ана
ларға төленетін мемлекеттік жəр
дем ақылар, сондайақ, бала ларға 
арналған мүгедектігі бойынша 
жəрдемақылар, стипендия алы
нып тасталады. Бұдан бөлек, аз 
қамтылған отбасылардың бала
ларына 18 жасқа дейін, оқыған 
жағдайда 23 жасқа дейін ай сай
ын 20 789 теңге кепілдендірілген 
көмек төленетін болады, – деді 
басқарма басшысы.

Спикер сұратылатын құ жат
тарды оңтайландыру ар қы лы 
атау лы əлеуметтік көмек таға
йын дау рəсімі жеңіл де ті ле тінін 
де жеткізді. Бұл үшін Ехалық 
ақпараттық жүйесі қолданылмақ. 
Ақпараттық жү йе  лерде тиісті 
мəліметтер, туу туралы куəлік, 

жеке куəлік бол маған жағдайда 
халықты жұ мыс пен қамту ор
та лықтары немесе ауылдық 
округ тердің жəне кенттердің 
əкім діктері тиісті мемлекеттік 
орган дардан қажетті құжаттарды 
сұратып алдырады. Нəтижесінде 
облыс бойынша атаулы əлеу мет
тік көмекпен қамтылатын адам
дардың саны 2 есеге, 34312 адам
нан 60862 адамға дейін артады 
деп күтілуде. 

Жиын барысында еңбек, 
əлеуметтік қорғау жəне көші
қон комитеті облыс  бойынша 
департаментінің  басшысы 
Төреах мет Жолымбетов мүге дек 
балаларды тəрбиелеп отыр ған  
атааналарға немесе қамқоршыға 
берілетін ай сайынғы мемлекеттік 
жəр дем ақы мөлшері 30 процент
ке кө бейетінін айтты. Осыған 
орай өңірде 4925 адамның ала
тын жəрдемақы мөлшері 1 
шілдеден бастап 41578 теңге 

болатынына тоқталды. Сонымен 
қатар Президенттің кезекті Жол
дауында «Мүмкіндігі шектеулі 
жандарға кедергісіз орта қалып
тастыруға зор мəн берілуі тиіс» 
деген тап сырмасына да ерек
ше ден қойыл ғанын, жақын 
арада департамент облыстық 
мү ге дектер қоғамымен өзара 
ын тымақтастық туралы ме мо
рандумға қол қоятынын атап 
өтті. 

Әлеуметтік жағынан аз қамтылған азаматтарға 
қолдау шараларын күшейту керек. Әсіресе, көпбалалы 
отбасыларға деген көмек барынша сезілуі шарт. Бұл 
– Елбасының «Нұр Отан» партиясының съезіндегі 
тапсырмасы. Облыстық жұмыспен қамтуды үйлестіру 
және әлеуметтік бағдарламалар басқармасының 
басшысы Талғат Дүйсебаев осы тапсырманы орындау 
барысында атқарылып жатқан бастамалар жайын 
өңірлік коммуникациялар қызметінде өткен брифинг
те тарқатып айтты. 

СБ Мөлдір ҚАЛЫМБЕТ.

ТАПСЫРМАНЫҢ 
ОРЫНДАЛУЫ 
БАҚЫЛАУДА ТҰР

Президент Әкімшілігінің бас шысы Әсет 
Исекешевтің төраға лығымен Елбасы тапсыр
маларының тиімді әрі сапалы атқарылуын 
қамтамасыз ету, мемлекеттік бағдарламалар мен 
реформаларды жүзеге асыру мәселелері жөнінде 
кеңес өтті.  

 Медициналық сақтандыру 
қорына ақпан айында об
лыс бойынша 244,8 млн теңге 
жарна түскен. Бұл туралы 
«Əлеу меттік медициналық 
сақ тандыру қоры» КЕАҚ об
лыстық филиалының директо
ры Руслан Бектібаев хабарла
ды.

 Жалпы, жүйе іске қосылған 
2017 жылдың 1 шілдесінен 
биылғы 28 ақпанына дейінгі 

аралықта жинақталған жар
наның көлемі 4,16 млрд теңгені 
құраған. Оның 4 млрд теңгесі 
жұмыс берушілердің аударым
дары болса, қалған 159,2 млн 
теңге жеке кəсіпкерлер мен 
азаматтыққұқықтық ке лі сім
шарт негізінде еңбек ететін 
тұлғаларға тиесілі.

Барлыбек БАТЫР.

MÁMS

АҚПАН АЙЫНДА 
ҚОРҒА 244,8 МЛН 
ТЕҢГЕ ЖАРНА ТҮСКЕН

Міндетті әлеуметтік медициналық сақтандыру 
жүйесі мемлекеттің, жұмыс берушілердің және 
азаматтардың ортақ жауапкершілігі қағидасына 
негізделген. Кез келген елдің экономикалық және 
әлеуметтік даму деңгейі халқының денсаулық 
жағдайы мен өмір сүру ұзақтығына байланысты. 
Сондықтан денсаулық сақтау саласына салынған 
қаржы ешқашан артық болмасы анық. Сауда 

орындарының 
атауы

А
қ 

кү
рі

ш
, к

г

Сауда 
орындарының 

атауы

Бі
рі

нш
і с

ор
тт

ы
 б

ид
ай

 
ұн

ы
,к

г

Сауда 
орындарының 

атауы

Қ
ар

ақ
ұм

ы
қ 

ж
ар

ма
сы

,к
г

Сауда 
орындарының 

атауы

Бі
рі

нш
і с

ор
тт

ы
 ұ

нн
ан

 
ж

ас
ал

ға
н 

қа
лы

пт
ы

 н
ан

Сауда 
орындарының 

атауы

С
иы

р 
ет

і,к
г

Сауда 
орындарының 

атауы

Та
уы

қ 
 ж

ұм
ы

рт
қа

сы
, о

н 
да

на
сы

Сауда 
орындарының 

атауы

А
қ 

қа
уд

ан
ды

 
қы

ры
ққ

аб
ат

,к
г

Сауда 
орындарының 

атауы

Ба
ст

ы
 п

ия
з, 

кг

Сауда 
орындарының 

атауы

С
əб

із
, к

г

Сауда 
орындарының 

атауы

Ка
рт

оп
, к

г

Сауда 
орындарының 

атауы

А
қ 

қа
нт

қ
ұм

ш
ек

ер
,к

г

1
Əлеум. дүкен 
Байқоныр 
ƏКК

180
Əлеум. дүкен 
Байқоныр 
ƏКК

82 Small 113 Ажар 45
Əлеум. дүкен 
Байқоныр 
ƏКК

1280 Анвар 244
Əлеум. дүкен 
Байқоныр 
ƏКК

100
Əлеум. дүкен 
Байқоныр 
ƏКК

60
Əлеум. дүкен 
Байқоныр 
ƏКК

40
Əлеум. дүкен 
Байқоныр 
ƏКК

40 Small 205

2 “Мирас” СҮ 200 ТД “Ажар” 112 Magnum 114 Magnum 49 Анвар 1600 Қазына 250 Мирас 155 Анвар 76 Magnum 95 Мирас 60 Magnum 206

3 “Small” СҮ 209 ТД “Small” 115
Əлеум. дүкен 
Байқоныр 
ƏКК

120
Əлеум. дүкен 
Байқоныр 
ƏКК

50 Small 1700
Əлеум. дүкен 
Байқоныр 
ƏКК

270 Анвар 180 Мирас 100 Мирас 95 Қазына 90 Анвар 220

4 “Анвар” СҮ 237 Қазына 125 Қазына 50 Magnum 1859 Ажар 270 Қазына 200 Қазына 120 Анвар 102 Ажар 90 Мирас 230

5 “Magnum” СҮ 239 Анвар 130 Мирас 50 Magnum 270 Ажар 216 Ажар 120 Қазына 120 Magnum 90 Ажар 239

6 “Ажар” СҮ 242 Мирас 150 Анвар 55 Мирас 280 Magnum 239 Small 146 Ажар 126 Анвар 96 Əлеум. дүкен 
Байқоныр ƏКК 240

7 “Қазына” СҮ 280 Ажар 168 Small 57 Small 290 Magnum 149 Small 155 Small 135 Қазына 270

САУДА ОРЫНДАРЫНДАҒЫ ӘЛЕУМЕТТІК МАҢЫЗЫ БАР АЗЫҚ-ТҮЛІК 
ТАУАРЛАРЫНЫҢ БӨЛШЕК САУДА БАҒАЛАРЫ

15.03.2019 ЖЫЛ

ТӨМЕНГІ КҮНКӨРІС ДЕҢГЕЙІ 
70 ПРОЦЕНТКЕ КӨТЕРІЛЕДІ

СБ Дәулет ҚЫРДАН.

ÁÝLETBRIFING

– Таяуда ғана Елбасы 
көпбалалы аналарға жіті 
көңіл бөлінетінін жеткізді. 
Бұл бастамаға қуанып қал
дық. «Бір қозы туса, бір түп 
жусан артық шығады» деген 
қазақпыз. Əр баланың өзінің 
несібесі болатынына да сен
ген елміз. Міне, Президент 
пəрмені біздің осы сенімімізді 
нығайтты, – деді жеті балалы 
ана.

Балаларының үлкені өз 
алдына үй болған. Кішілері 
шаңырақтың сəніне  айналды. 
Ауыл іргесіне қоныс теп
кен əулеттің балалары əдеп
тіліктен асқан жоқ.

– Таңертең жұмысқа, 
кеш қайта үйге асық қа ның
ның өзі бақыт емес пе?! Ба
ла  ларымның бəрі кіш кен
тайынан мені жанжақтан 
құшақтап жатып ұйықтайтын. 
Мен үшін де одан асқан 
лəззат жоқ. «Табал дырықтан 
биік тау жоқ» деп қазақ атам 
айт қандай, мен босағамнан 
ене сала ерекше күйге бөле
немін, – деді отағасы Абай 
Биболұлы.

Жеті баланы жет кі земін 
деп уайымсар саңға салынған 
емес. Тұң ғыш та рын өзімен 
ерте жүріп, еңбекке баулы
ды. Қай баласы болмасын, 
өзінен ұзап кетпеді, туған 
жерге туын тікті. Үлкенді 
сыйлап, ізет көрсетуді əдетке 
айналдырған.

– Бастысы – адами құн
ды лық. Ұлы Абайдың өзі 
кейінгі ұрпаққа ғибратының 
əлқиссасын «Адам болам 
десеңіз...» деп бастамап па 
еді?! Əрбір үйдегі перзент – 
елдің болашағы. Сондықтан 
сол болашақтың нұрлы бо
луына өзіміз себепкер бола
мыз, – деген Абай Би бол ұлы 
ауылдағы ағеден елдің адами 
болмысына тоқталды.

Тоқтаусыз тіршілік ағы
нында баланы өмірге əкелу 
бар да, оны тəрбиелеу өз ал
дына. Жеті баланың анасы 
атанған Шаһаризада бере келі 
шаңырақтың отанасы ретінде 
«Осы ұлы ха лықтың ұрпағын 
көбейтіп жат қа нымды мақтан 
етемін» деді.

Сырдария ауданы.

БАҚЫТ БЕСІГІНДЕГІ 
ОТБАСЫ

Үйінен кісі аяғы арылмайтын бұл шаңыраққа 
шаттық ұялаған. Сонау тәуелсіздік алған жылда
ры отбасын құрған екі жас Абай Биболұлы мен 
Шаһаризаданың ауласында тайқұлындай тебіскен 
балдырғандарға қарап, көңілің марқайып қалады. 
Сырдария ауданына қарасты Қоғалыкөл ауылында 
еңбекпен өскен осы отбасына қызыға қарайтындар 
көп.

QAZYNA

Ең жоғары сана – ұлттық 
сана. Мақаланы оқи отырып кеу
деме қуаныш ұялатып, санамды 
ашқан – «Атқа міну мәдениеті» 
деп басталатын Ұлы даланың 
жеті қыры жайындағы тараулар. 
Өнертапқыш  бабаларымыздың 
жаңалығын ұмытпау да, 
ұлықтау да керек. Мақалада 
«Біз әлемнің барлық түкпіріне 
ежелгі қазақ жерінен тараған 
осынау ұлы технологиялық 
революцияның жемісін адамзат 
баласы ХIХ ғасырға дейін пай
даланып келгенін ұмытпауға 

тиіспіз» деп жазылған. Осыны 
оқыған соң «ғылыми жаңалық 
ашу үшін жапон болу керек» де
ген ойымды мүлдем өзгерттім. 
Себебі, ата-бабаларымыздың 
дала өркениетін өркендеткенін 
осы ма қала «соқырға таяқ ұс-
тат  қан дай» айқын көрсетіп тұр. 
Ғы лым мен білімнің  тізгінін 
тең ұстап тәуекелдің тұлпарына 
мініп, жаһандық уақыт пен ке
лешек кеңістігінен қалмауымыз 
керек. «Ат үстіндегі батырды 
жау алмас» деген сөз бар. Ұлы 
даламызда ат қолға үйретіліп, ер-

т ұ р м а н , 
үзеңгі, сап-
тама етік, 
атқа ың-
ғайлы ті-
гілген шал

бар бәрі-бәрі 
бізде ойлап 
т а б ы л с а , 
мұрагерлері 

– біздің де 
атқа қона тын 
кезіміз жетті.

Б ұ л т с ы з 
аспан, ұлтсыз 
халық болмай
тыны секілді, 

ұ л т ы м ы з д ы ң 
ғылым мен жаңа-

лық ашуға білімі 
де, көрегендігі де 

жеткілікті. Темір 
– Менделеев кес те-

сін де жиырма алтын
шы болғанымен, өмір де 

бірінші элемент. Металл 
өндірудің амал-тәсілдерін 

де біздің ата-бабалары
мыз ойлап тапқан екен. 

Оған дәлел – Қазақстанның 
орталық, солтүстік және шы-
ғыс аймақтарында тау-кен 
өндірістерінен табыл ған ошақ-
тар мен металл қал дықтары. 
Осы ның бәрі ежелгі заманда 
біздің жеріміздегі дала өркениеті 
технологиялық тұрғыдан қан-
шалықты дамығанын көрсетеді.

«Түркі әлемнің бесігі» деген 
тараудан ұққаным, күллі түрік 
тектес халықтардың отаны – 
біздің Қазақстан жері. Тасында 
«аңдық стилі» қашалған, жер 
астынан «Алтын адамы» табы
лып, алтыннан сауыты  жасалған, 
тарихы терең тағылымы бар. 
«Ұлы жібек жолы», алма мен 
қызғалдақтың отаны болған 
елміз. Осы құндылықтың бәрін 
бойымызға құт қып дарытсақ, 
рухы жаңғырған Ұлы даладағы 
мәңгілік ел біз боламыз. 
Алыптардың бәрі ауылдан шы

ға тыны сияқты, осы мақаланы 
оқып қанаттанған ауыл дың бір 
баласы арманның ар ғымағына 
мінді.

Бекжан
МАХАМБЕТОВ, 
№132 Т.Айтбаев
орта мектебінің

11-сынып оқушысы.
Н.Ілиясов ауылы,

Сырдария ауданы.

Қаратау қойнауында ту-
ған ұлдың өмір жолы ғы-
лыммен тығыз байланысты 
болды. Өткен ғасырдың ал
пысыншы жылдары Қазақ 
ауылшаруашылық институтын 
бітірген ол қазіргі Түркістан 
облысы Созақ ауданындағы 
«Энгельс» кеңшарының бас 
агрономы қызметіне кірісті. 
Шаруашылықта жұмыс істеу 
тәжірибе жинақтаудың көзі 
болғанмен, жас жігіттің арма
ны ғылымның жолы болды. 
Осы мақсатпен көп ұзамай 
Одесса ауылшаруашылық 
инс титутының аспиранту
расына түседі. Тынымсыз 
ізденіс пен таудай талаптың 
арқасында 1964 жылы «Одес
са облысының қой совхозда
рында табиғи жайылымдар
ды пайдалану» тақырыбында 
кандидаттық диссертаци
ясын сәтті қорғаған жас 
ғалым алдынан үлкен бір 
жолдың ашылғанын сез
гендей еді. Жас маманның 
еңбек жолы мұнан әрі Қазақ 
ССР Ауыл шаруашылығы 
министрлігі ғылым бас-
қармасы бастығының орын
басары ретінде жалғасты. 
Бұл Қазақстанда қаракөл 
шаруашылығының қарқынды 
дамып келе жатқан кезең 
еді. Терісі бағалы түліктен 
ойдағыдай өнім алу үшін ең ал
дымен жемшөп базасын шешу 
өзекті мәселенің бірі болатын.  
Осы мәселені талқыға салғанда 
таңдау бірден Сейфулла 
Әбдірайымовке түсті. Осы
лайша жас маман Шымкент 
қаласындағы Қазақ қаракөл 
шаруашылығы ғылыми-зерт-
теу институтының жайы
лым және жемшөп бөлімінің 
меңгерушісі қызметіне ша-
қырту алады. Мансапты емес 
ғылымды дамытуды мақсат 
еткен ол осы институтта табан 
аудармай ұзақ жыл қызмет 
ете жүріп ғылым жолындағы 
ізденісін бір сәтке тоқтатпады. 
Ең бастысы, инемен құдық 
қазғандай ізденіс жолы ізсіз 
кеткен жоқ. 

Ұзақ жыл бойы шөлтану 
са ласындағы еңбектерімен 
та    ны лып, жетекші ғалым-
ның біріне айналған жер-
ле    сіміздің Оңтүстік-Батыс 
құр   ғақ аймақтарындағы 
өсім   дік   тердің биологиялық, 
фи    то мелиорациялық қа-
сиет   терін, экологиялық-гео-
бо та  никалық кешенді зерттеу 
мен жайылымдарды түбегейлі 
жақсарту, қуаңшылық жерде 
өсімдіктердің тұқым шаруа-
шылығын өркендетудің 
теория  лық және қолданбалы 
негіз  дерін практикалық іске 
асырудағы еңбегі орасан зор.

Оның тікелей басшы-
лығымен «Задарья» асыл-
тұ қымды қаракөл зауыты, 
«Бостандық», «Қожатоғай», 
«Бірлік», «Правда», «Аман-
гелді», «Ақшүкір», т.б шаруа-
шылықтардың жа йы лым-
дарын түбегейлі жақ сарту 
бас тамасы қолға алынып, 
біртекті және аралас екпе жа-
йы лымдар, қара сексеуіл егу 
арқылы жайылымды қор-
ғау алқаптарын жасау әдіс-
темелері іс жүзінде енгізілді.

Ғалымның бөле-жара айта 
кетер тағы бір еңбегі – ғы-
лыми-станционарды тиім ді 
таң дауы. Ол 1965 жылы Қа  -
зақ станда бірінші рет қуаң 
өңірде «Бақтыөлең» ста  -
ционарын құрып, мал азық-
тық өсімдіктерді зерттеу 

нәтижелерінің озық жетіс-
тіктерін іс жүзінде дәлелдеді. 
Осы станционарда 1979-1992 
жылдар аралығында БҰҰ 
шең берінде халықаралық 
курс тар өтіп, Азияның 40 
мем лекетінен жүзден астам 
шөлтану мамандары даярлан
ды. Осы жерде дүниежүзінің 
көптеген ғалымдары өз 
тәжірибелерін таратты. Кейін 
осындай стационарлар Қы-
зыл құм, Мойынқұм мен 
Мырзашөлде құрылды. 

Сондай-ақ алғаш рет Қа-
зақстанның оңтүстігі мен 
оңтүстік-батыс өңірінің шөл 
және шөлейтті аймағының 
жа йылым өсімдіктерінің тұ -
қымдарын өндіру жылына 
500 тоннаға дейін жетіп, екпе 
жайылымның өн дірістік айна
лым аумағы 250 мың гектарға 
дейін өсті. Нәтижесінде ал-
ғаш рет изен, теріскен, шо-
ған, сексеуіл тұқым шаруа-
шы лығының ғы лыми 
не  гізі қаланды. Ға лымның 
сұ рыптау әдісі арқы лы изен-
нің «Задариялық» және 
«Бақ ты өлең», «Нұр», теріс-
кеннің «Арыс», «Қы зылқұм», 
күйреуіктің «Сән» және 
сексеуілдің «Жансая» сорт
тары шығарылып, аудандас-
тырылды. Ізденімпаз ғалым 
ұзақ жылғы зерттеулерінің 
нәтижесінде 1989 жылы «Қа-
зақстанда жайылымды тиім-
ді пайдаланудың және жақ-
сартудың теориялық және 
практикалық негіздері» тақы-
рыбында докторлық диссерта
циясын қорғады.

Өз саласы бойынша өзге 
елдерге де танымал ғалым 
1995 жылы Ташкентте өткен 
Орталық және Батыс Азия 
мемлекеттерінің халықаралық 
семинарында өзекті та-
қырыптар бойынша баянда
ма жасады. Осы кезеңде Ал
маты, Шымкент, Ашхабад, 
Ташкент қалаларында өткен 
халықаралық конференция лар 
мен симпозиумдарда шөл ді 
аймақтарда фермерлік шаруа-
шылықтар құру, ондағы мал 
азықтық өсімдіктер, тозған жа-
йылымдық жерлерді қалпына 
келтіру мәселелері бойынша 
келелі пікір айтты.

2008 жылы Қазақстанда 
алғаш рет ОБСЕ тапсыры
сы бойынша Азия Даму 
Банкінің қолдауымен Мотт 
Мак Дональд компаниясы
мен бірлесіп, «Полет-2М» 
бағдарламасы ғылыми мате
риалдарды космостық зерт
теу нәтижесінде «Табиғи 
жайылымдардың мониторингі 
туралы» ұсыныстар Еуроодақ 
стандартқа енгізіліп, қазіргі 
кезде аталған құжаттың 
Орталық Азияның жер ресурс-
тарының басқару шеңберінде 
әдістемелік көрсеткіш ре-
тінде пайдаланылуы ғалым 
еңбегінің жемісі екені даусыз.

Еліміздің аграрлық ғылы-
мын халықаралық дәре жеге 
жеткізуге өз үлесін қосқан 
ғалымның 300-ден аса ғылыми 
еңбегі бар. Бұл еңбек ел жай
ылымын түгелдей жақсартуға 
теориялық және тәжірибе 
жүзінде де пайдасын тигізді.

2003 жылы Қазақстан Рес-
публикасы Ұлттық Ғылым 
Академиясының академигі 
болып сайланды. Ғылымдағы 
озық жетістіктерді өн діріске 
енгізгені үшін «Құрмет» 
белгісімен, «Ерен еңбегі 
үшін» медалімен, ауыл  шаруа-
шылығы ғылымына сіңірген 
еңбегі үшін Елбасының ал-
ғыс хатымен марапатталды. 
Тізбектей берсек, ғалымға 
берілген марапат таусылар 
емес. Бұл – оның ғылым жо-
лындағы еңбегінің бағасы. Ал 
ғылым нәтижесін өндірісте 
пайдалану, ел игілігіне 
жұмсау еңбектің қайтқаны дер 
едік. Оның ғылым жолындағы 
бейнетті еңбегі ақталды деп 
айта аламыз. Себебі ғалым 
ізденісінің нәтижесі мен 
тәжірибесі агросаладағы үл-
кен мектепке айналды.

Г. МАҒЛҰМҚЫЗЫ.

АУЫЛ БАЛАСЫН
АТҚА ҚОНДЫРҒАН

Тарлан тарихтың уақыт салған қатпарлығынан 
тағылым алатын күн туды. Адамзатқа – халқынан, 
халқына тарихынан қымбат нәрсе жоқ. Қазақтың ұлы 
болып туған екенсің,ендеше Ұлы далаңның тарихын 
білуің керек. «Кеңістік – барлық нәрсенің, ал уақыт 
– бүкіл оқиғаның өлшемі» деп басталатын Мемлекет 
басшысының «Ұлы даланың жеті қыры» атты мақаласы 
талайлардың дүниетанымын ашты. Үш жүз жыл патша 
билігінің, жетпіс жыл Кеңес үкіметінің отарында болып, 
төл тарихы талан-таражға, дәстүрі дүрмекке, шежіресі 
шөлге айналған халықтың осы мақала рухын көтеріп 
шөлін қандырғандай болды.

АКАДЕМИК

Сырдың киелі топырағы өнер мен мәдениет, 
білім мен ғылым саласындағы талай қабырғалы 
қайраткерлерді түлетті. Бір қуанарлығы, осы 
перзенттердің барлығы елге адал қызмет 
етудің үлгісін көрсетіп, сан салада көш бастап 
келеді. Солардың бірі ауыл шаруашылығы 
ғылымдарының докторы, профессор, ҚР ҰҒА 
академигі Сейфулла Әбдірайымов бүгінде 80 
жасқа толып отыр. Мұнша уақыттан бері ұйықтадың,  

қанбадың,
Шекпеген азабың қалмады,  

шаршамадың,
Аяққа таптады жұртыңды түгелімен, 
Сен бір рет болса да қимылдамадың, 

– дейді. Шығыс Түркістанда 1922 жылы 
Абдулхалық Ұйғыр шайыр:

– Ей, пақыр ұйғыр, оян, ұйқың жетер,
Сенде мал жоқ, енді кетсе жан кетер, 
Бұл ұйқыдан құтқармасаң өзіңді,
Сенің хәлің қатер, хәлің қатер, – деді. 
Өзбек әдебиетінің өкілі Абдулха

мит Сулейман Шолпанның  да «Ояну» 
деген жыр жинағы жарық көрген. Осы
дан келіп «Оян» мотивті өлеңдердің 
қайнар көзі – Міржақып Дулатұлы деуге 
толық негіз бар. Өйткені бұл өлеңдердің 
барлығындағы рух бірдей.

– Ғылыми зерттеулеріңізге Алаш 
арыстарының өмірі мен шығар
машылығын арқау етуге не әсер етті? 

– Егер алаштықтар тек Қазақстан 
тәуел сіздігі үшін күресті десек, 
қателесеміз. Олар түгел түріктің азат-
тығына қызмет етті. Әлихан Бөкей-
ханның, Мағжан Жұмабаевтың, 
Міржақып Дулатұлының кітаптарын оқи 
отырып, осыған көз жеткіздім. Қазақстан 
Тәуелсіздігінің, Алаш зиялыларының 
мерейтойларына орай өзім қызмет 
істейтін университетте конференция-
лар ұйымдастырдық. Бір өкініштісі, 
осындай асылдарымызды Түркияда да, 
Қазақстанда да түркітанушылар,  алаш
танушылардан басқалары, әсіресе, 
жастардың барлығы біле бермейді. Алаш 
зиялылары әртүрлі мамандық иелері 

болғанымен, ағартушылық қызметке 
аса ден қойды. Олар білімсіз ұлтты 
басқа білімді ұлт басқаратынын білді. 
Мақсатым – бүкіл түркітілдес халықтарға 
ХХ ғасырға дейінгі ортақ тарихымызды, 
«Орхон-Енисей» жәдігерлерімізден бас-
тап барлық мұраларымызды, тәуелсіздік 
күрескерлерін таныту. 

– «Сыр өңірінің түркі халықтарының 
тарихы мен мәдениетіндегі орны» 
тақырыбындағы конференцияда баян
дама жасадыңыз. Соңғы жылдары 
жарық көрген Елбасы Н.Назарбаевтың 
«Болашаққа бағдар: рухани жаң ғыру», 
«Ұлы даланың жеті қыры» мақа
лаларымен таныстыңыз ба?  

– Әрине, таныстым.  Президент 
Назарбаев – бүкіл түркі жұртының 
көшбасшысы. «Рухани жаңғыру» бағ-
дарламасы тек қазаққа емес, түгел түркі 

халықтарына арналған деп қабылдадым. 
Тарихтан Сыр бойында  оғыздар мен 

қыпшақтар бірге өмір сүргенін білесіз. 
Сондықтан  Қорқыт атаны ортақ баба
мыз дейміз. Түркі халықтары үшін бұл 
жер ата жұрт саналады. Ақмешіт астана 
бол   ған кезеңде Алаш қайраткерлерінің 
алғаш  қы кі  таптары осы жерде жарық 
көрген. Конференцияда өз баяндамама 
тағдыр лары Ақмешітпен тығыз байланы
сты Алаш арыстарын арқау еттім. Қоңыр-
қожа Қожықов, Әлібек Қоңыратбаев, 
Серқұл Ал дабергенұлының өмірі мен 
қызметі туралы айттым. Мен дәрістерімде 
олардың барлығын қазақтың аристо
краттары деп түсіндіремін. Адам тек 
біліммен ғана ұшпаққа шықпайды. 
Алаш қайраткерлерінде біліммен бірге 
адамгершілік және қарапайымдылық, 
кішіпейілдік және жауапкершілік 

қасиеттері болды.  Әлихан Бөкейханның 
«елдің тәуелсіздігі үшін күрес жолы
на келгендеріңізге өкінбеңіздер» деген 
сөзін тұтас идеология деуге болады. 
Қошке Кемеңгерұлы «менің нысанам 
– великорусь тоқпағы тиген ұлттардың  
өткен және қазіргі хәлімен қысқаша та
ныстыру»  дейді. Көрдіңіз бе, ол тек 
қазақ демейді, қысым көрген бүкіл түркі 
халықтарын айтып отыр.  

– Сіз Анкарадағы негізін Ататүрік 
қалаған «Түрік тілі» қоғамының  мүше
сісіз. Қоғамның қазіргі атқарып жатқан 
жұмыстары туралы не айтасыз?

– Бұл қоғамда мен бөлім басқарамын. 
Екі жобам бар. Біріншісі – Алаш 
қайраткерлері туралы кітаптарды түрік 
тіліне аудару, екіншісі – антология 
шығару. 

– Сізбен ортақ мерекеміз – Ұлыстың 
ұлы күні қарсаңында сұхбаттасып 
отырғандықтан, Түркиядағы Наурыздың 
атап өтілуі туралы сұрағым келеді.  

– Біз еуропаланудың әсерінен Наурыз 
мерекесін ұмыттық. Батыстағы мұсыл-
мандарға қарай жақындау арқылы діни 
мерекелерді бірінші орынға шығардық 
деп ойлаймын. Мәселен, бізде Ораза, 
Құрбан айттар кеңінен  тойланады. На
урыз Түр кия ның шығыс аймағында 
сақталған. Бір қуанарлығы, уақыт өткен 
сайын табиғаттың жаңару мерекесі біздің 
елде де үрдіс алып келеді. Болашақта 
ресми мереке ретінде аталып өтеді деген 
ойым бар.

– Әңгімеңізге рахмет.
  

Сұхбатты жүргізген
Гүлжазира ЖАЛҒАСОВА. 

1-бет. 

«Жастар жылы» аясында 
ұйымдастырылған шара жас-
тар труппасының қатысуымен 
өтті. Кеште ән шырқалып, би 
биленді. Ғ.Мүсіреповтің «Ақбаян», 
С.Жүнісовтің «Қы сыл ғаннан қыз 
болдық» спектакльдерінен үзін-
ділер, пан томималық көріністер 
қойылды. Көпшілік театр жас та-
рының жетістіктері мен бастамала
ры жөніндегі сюжетті тамашалады.

Өнер ұжымы Елбасының «Бо-
лашаққа бағдар: рухани жаңғыру» 
атты бағдарламалық мақаласы 
шеңберінде игі істердің бастама
шысы болып жүр. Жастар труппа
сы оқу орындарының студенттері 
мен арнаулы мекемелердің қызмет 
алушыларына арнап концерттік 
бағдарламалар ұйымдастырды. «На
ртай бүлдіршіндері» қуыршақ тобы 

қаладағы №7 арнаулы түзету мектеп-
интернаты мен бірқатар балабақша 
тәрбиеленушілеріне қойылым мен 
қызықты ойын ұйымдастырды.

Белсенді шығармашыл жастар-
дың алған асулары да аз емес. Те
атр артисі Қанат Архабаев облыс 
әкімінің, жастар труппасының 
жетекшісі Асқар Оразалиев қала 
әкімінің алғыс хатымен марапаттал
ды.

«Театр жастары шақырады» ша
расы барысында назарға ұсынылған 
қойылымдар мен ән-билер көрермен 
көңілінен шығып, зор қошеметке ие 
болды.

Мәдина ЖҰМАДІЛДАЕВА,
Қорқыт ата атындағы

ҚМУ-дың студенті.

ТЕАТР ЖАСТАРЫНЫҢ 
ТАРТУЫ

«ОЯН» МОТИВІ КҮЛЛІ ТҮРКІГЕ ОРТАҚ

Н.Бекежанов атындағы облыстық қазақ музыкалық 
драма театрының жастары көрерменге шығармашылық 
кеш сыйлады.

1. Жалпы ережелер

1. Осы «Текті сөздің төресі – тер
ме» жыршы-термешілер облыстық 
конкурсының (бұдан әрі – Конкурс) 
қағидалары (бұдан әрі – Қағида) жастардың 
тіл мәдениетін дамыту және ұлттық дәстүр 
мен өнерді насихаттауға бағытталған іс-
шараларды өткізу мақсатында әзірленді.

2. Конкурсты өткізудің мақсаттары:
1) Жастардың сөйлеу мәдениетін 

қалып тастыру;
2) жыр, терме жанрын дамыту;
3) жыр, терме жанрын жастардың 

арасында кеңінен насихаттау.

2. Конкурсты ұйымдастыру тәртібі

3. Конкурсқа Қызылорда қаласы мен 
барлық аудандардан 

16-35 жас аралығындағы бір үміткерден 
қатысады.

4. Конкурс 2019 жылдың мамыр айында 
өткізіледі.

5. Конкурсқа қатысу үшін жазбаша 
түрде өтінім конкурс жарияланғаннан кейін 
2019 жылдың 30 сәуіріне дейін мынадай 
құжаттармен бірге береді:

1) өтінім (осы Қағидаға қосымшаға 
сәйкес нысан бойынша);

2) жеке куәліктің көшірмесі;
3) орындалатын шығарманың мәтіні.
6. Қағиданың 5-тармағында көрсетілген 

мерзімнен кейін ұсынылған өтінім 
конкурсқа қатыстырылмайды.

7. Үміткерлерге 2019 жыл «Жастар 
жылы» деп жариялануына және Сүгір жы
рау Бегендікұлының 125 жылдық мерей
тойына орай тақырыптық бағыттардағы 
шығармаларды орындау ұсынылады.

8. Басқармаға ұсынылған құжаттар кері 
қайтарылмайды.

3. Қорытынды ережелер 

9. Конкурс жеңімпаздары мен 
жүлдегерлерін анықтау үшін дәстүрлі өнер 
шеберлерінен, қоғам қайраткерлерінен және 
зиялы қауым өкілдерінен қазылар алқасы 
құрылады. Конкурстың жеңімпаздары мен 
жүлдегерлері қазылар алқасының дауыс 
беру қорытындысы бойынша анықталады. 
Қазылар алқасының шешімі хаттама 
түрінде ресімделіп, қазылар алқасының 
барлық құрамы қол қояды. 

10. Қазылар алқасы қатысушылардың 
өнерін бағалау кезінде төмендегі талаптар
ды ескереді:

1) орындалатын шығарманың ұсынылған 
тақырыптарды қамтуы мен өзектілігі;

2) шығарма мазмұнының тереңдігі;
3) шығарманы орындау шеберлігі; 
4) тіл нормасының сақталуы; 
5) сахна мәдениеті.
11. Конкурс жеңімпаздары мен 

жүлдегерлері арнайы дипломдармен, 
алғысхаттармен және естелік сыйлықтармен 
марапатталады.

Облыстық конкурс жеңімпазы 
ағымдағы жылдың қазан айында өтетін 
республикалық кезеңге қатысатын болады.

120003, Қызылорда қаласы, Сұлтан Бей
барыс көшесі, 1-құрылыс, «Облыстық меке
мелер үйі», Қызылорда облыстық ішкі сая
сат басқармасы,  339-кабинет.

Байланыс телефоны: 8 (7242) 60-53-15.

«ТЕКТІ СӨЗДІҢ ТӨРЕСІ – ТЕРМЕ»
ОБЛЫСТЫҚ ЖЫРШЫ-ТЕРМЕШІЛЕР КОНКУРСЫНЫҢ ҚАҒИДАЛАРЫ

Бұл осыдан тура жетпіс жыл бұрын 
болған оқиға еді. Ол жөнінде қырық-
елу жыл бұрынырақ белгілі журналист 
Шәкірат Дәрмағамбетов қалам тербегені 
есте. Ардагер журналист «Ержүрек 
ұшқыш» атты бұрын облыстық, респуб-
ликалық басылымдарда жарық көрген 
бұл мақаланы «Арал арайы» атты очер-
ктер жинағына да қосыпты. Біз қы-
зылордалық ержүрек ұшқыш Хамит 
Қалиев туралы, оның ел-жұрт таңғалған 
ерлігі жайлы жоғарыдағы кітаптан оқып 
шығып толығырақ қаныққан болатын-
быз.

Біз бұл тақырыпқа қалай тап болдық? 
Соны айта кетейін алдымен. Осыған 
дейін мен аты-жөнін құлағым шалмаған 
(бәлкім, ол кезде жас болған шығармыз) 
ержүрек ұшқыш Хамит Қалиевтің 
есімін әуелі бұрын Қызылорда аэро-
порты авиатехникалық базасының 
басшысы қызметін атқарған ағамыз 
Мұрат Себепов деген кісіден есіттім. 
Ол кісі маған телефон шалып мән-
жайды түсіндірген. Сол ағамыздың ай-
туы бойынша мен Алматы қаласындағы 
Дмитрий Душимовпен тілдестім. Бұл 
осыдан 40-50 жыл бұрын Қызылорда 
әуежайының іргетасын қалаған, ұшқыш 
болып қызмет атқарған кісі екен.

– Хамит Қалиев деген ержүрек 
ұшқышты есітуіңіз бар ма?!

– Е, ол кісімен бір кездері Қызылорда 
әуежайында тізе қосып еңбек еттім. 
Нағыз ұшқыш болатын. Ұлы Отан 
соғысында талай аспан шайқастарына 
қатысқан батыр адам.

– Бұрын Қызылорда қаласында 
тұрған дейді ғой.

– Сондағы бұрынғы Полторацкий 
көшесінде тұрды. Жасы ұлғая келе 
әуежайда диспетчер қызметін атқарды. 
Екі мәрте «Әуежай үздігі» төсбелгісін 
омырауына тақты. Бұл атақ заң бойын-
ша тек бір мәрте ғана беріледі екен.

– Қандай адам еді?
– Айналайын, осы жасқа дейін талай 

жігіттермен қызметтес, сыйлас болдық 
қой. Хамит ағамыз тура саф алтын сияқ-
ты кісі еді. Ойындағысын бастық демей, 
басқа демей тура, ашық айтатын. Соған 
сәйкес әділ, қарапайым адам болатын.

Д.А.Душимовтың өзі де тәжірибелі 
ұшқыш болған көрінеді. 1963 жылдарғы 
өлке тұсында Ленинград авиация акаде-
миясын ойдағыдай тәмамдаған Дмит-
рий туған жерге оралады. Ол жылдары 
қазіргідей стандартты, материалдық-
техникалық базасы түгел, әуежай жоқ. 
Тұс-тұстан келген-кеткен ұшақтар 
қонатын әуежай кәдімгі табиғи қара 
жер көрінеді. Сонан 1968 жылы 18 та-
мызда обкомның бірінші хатшысы 
Х.Ш.Бектұрғанов пен облыстық атқару 
комитетінің төрағасы Ә.Асқаровтардың 
көп күш жұмсауымен сол заманға сай 
жаңа әуежай ашылып, алғашқы ұшақты 
зор қуанышпен қабылдаған көрінеді. Ол 
кездері мұндай мәселе тура Мәскеуде 
Кремль қабырғасында шешіледі екен. 
Сол жылы Аралда да әуежай ашы-
лып, облыстағы авиация саласы жаңа 
қырымен танылып, өркендей бастапты. 
1974 жылы облыстағы ұшақтар қатарын 
«ЯК-40» ұшағы толықтырып, әуе сапар-
лары бұдан былай Новосібір, Мәскеу, 
Павлодар және басқа ірі қалаларға дейін 
жалғасыпты. Сөйтіп облыстық әуежай 
ұжымы республика бойынша І орынды 
бірнеше мәрте жеңіп алыпты.

– Жаңағы Хамит Қалиевтің кәсіби 
шеберлігі жөніндегі әңгімені әрі қарай 
жалғастырсаңыз.

Әріптесі әрі шәкірті Д.А.Душимов 
ержүрек ұшқыш жайлы кеңірек ай-
тып келелі сөз қозғауға дайын екенін 
білдіріп былай деді:

– Ұмытпасам, Хамит ағамыз 1911 
жылы туған болуы керек. Жоғарыда 
айтқанымдай, сонау бір қаһарман 
ұшқышпен қоян-қолтық бірге еңбек 
еткенімді әлі күнге мақтан етемін...

Енді Х.Қалиевтің бейбіт күнгі 
ерлік істерін рет-ретімен баяндайық. 
Журналист Ш.Дәрмағамбетовтің «Ер-
жүрек ұшқыш» атты мақаласынан 
отыз екі жыл бұрынғы СОКП Орталық 
комитетінің органы «Правда» газетінде 
«Самолет балықшыларды тапты» де-
ген тақырыпта қысқа үкіметтік хабар 
жарияланады. Соны кейінгі жас ұрпақ 
ұқсын, білсін деген ниетпен сөзбе-сөз 
келтірейік. Онда былай делінген:

«Алматы. («Правданың» өз тіл-
шісінен). Осы жақында аса күшті дау-
ыл үстінде адамы бар мұзды жағадан 
бөліп Арал теңізінде алып кетті. Ол 
адамдарды құтқару үшін Қазақстанның 
азаматтық әуе флотының тәжірибелі 
ұшқыштары Қалиев, Захарченко жол-
дастар басқарған самолет жіберілді. 
Ұшқыштар оларды теңізден тауып, 
үлкен қауіпке бел байлап кішігірім 
аққан мұзға қонды, сөйтіп балықшылар 
апаттан құтқарылды.

Азаматтық әуе флотының басқар-
масы ұшқыштардың бұл ержүрек ісін 
атап өтті.

«Правда», 2 март, 1948 жыл».
Бар болғаны осы. Бірақ кешегі 

кеңестік кезеңде «Правда» сияқты 
шартарапқа белгілі бас басылымға атың 
шықса, аспандағы ай мен жұлдыздарға 
қол жеткізгенмен пара-пар болатын.

Ұлы Отан соғысына бастан-аяқ 

қатысып, жасанған жау тылын аспан-
нан талай рет  тас-талқан еткен Хамит 
Қалиев майданда да нағыз ержүрек 
ұшқыш атаныпты. Елге омырауы 
жауын  герлік орден-медальдарға толы 
ора лыпты. Оның ішінде майдангер 
ұш қыш омырауындағы жауынгерлік 
«Қызыл жұлдыз» орденімен «Мәскеуді 
қор ғағаны үшін» медалінің орны ерек-
ше көрінеді.

1947 жылы  Қазақ ССР Жоғарғы 
кеңесінің кезекті сайлауында үкімет 
тапсырмасын орындау кезіндегі ерек-
ше қызметі үшін осы кеңестің мақтау 
қағазымен марапатталған. Отыз алты 
жастағы қаһарман ұшқыш Қалиевті бір 
жылдан кейін алда қандай қауіп-қатер 
күтіп тұрғаны әлі белгісіз болатын.

Біз әңгімеміздің әу басында 
айтқандай, 1948 жылғы қарлы-боранды 
ақпан айында Арал ауданындағы бұ-
рын ғы Шевченко атындағы колхоздың 
(қазіргі Қаратерең ауылдық округі) 
екі балықшысы мұз жарылып, сеңмен 
ұлы теңізге ығып бара жатқандығы ту-
ралы суыт хабар облыстық  азаматтық 

әуе флотының басшыларына келіп 
түседі. Содан олар дереу теңіздегі мұз 
үстінде ыққан аталы-келінді Баймахан 
Көшкінбаев пен Балпан Баймахано-
ва сияқты қос балықшыны құтқаруға 
санитарлық кішкентай ұшақтың 
командирі Х.Қалиев пен авиатехник За-
харченконы аттандырады.

Дереу аудан орталығына ұшып кел-
ген олар тиісті орындардан мән-жайға 
толық қанығып, алыстағы Қаратерең ау-
ылына келіп қонады. Бұл жерде ұшқыш 
жігіт мұз үстіндегі балықшылардың 
ыққанына бесінші тәулік болғанын 
есітіп жалма-жан аспанға көтерілді. 
Бағыты мұз ағып бара жатқан ашық 
теңіз. Күн дауыл. Әуелі Көкарал 
балықшылар ауылына келіп қонғанда 
мән-жайға қаныққан жергілікті адамдар 
олардың Барсакелмес аралының маңына 
барып қалғанын айтады.

Ұрыста тұрыс жоқ. Ойланып-
толғануға уақыт аз. Бәрінен адам өмірі 
қымбат. Сондықтан майдангер ұшқыш 
Хамит Қалиев ертеңіне, яғни 21 ақпанда 
таң атысымен жанындағы серігі Захар-
ченконы қалдырып, ажал тырнағындағы 
адамдарды құтқару мақсатында жалғыз 
ұшады. Өйткені, ол кездегі «кукуруз-
никте» екі-үш адамдық ғана орын бола-
тын. Артық жүк ала алмайсың.

Содан соғыс жылдары жаңбырша 
жауған оққа қарамай, «ПО-2» ұшағымен 
талай-талай жауынгерлік тапсырманы 
күндіз түгілі қараңғы түнде де тайсал-
май орындаған ержүрек ұшқыш мұзбен 
ыққан балықшылардың бағытымен 
іздерінен қуа жөнеледі. Ыққан мұз Бар-
сакелмеске соқпай өтіп барады екен. 
Одан өтсе арғы жағы аса қауіпті болмақ. 
Бірте-бірте төмендеп, екі айналып, 
алақандай сең үстіне асқан шеберлікпен 
қонады. Өйткені жау тылында қалған 
жаралы жауынгерлерді мұндай жер-
лердің талайына қонып құтқарған 
тәжірибесі мол. Сол тәжірибесін сон-
да қалай жүзеге асырғанын ержүрек 
ұшқыш кейінгі жас әріптестеріне 
жалықпай айтып отырады екен.

...Иә, сең үстіне батылдықпен 
қонған ұшқыш енді өзі ажал құрығынан 
құтқаруға келген қос балықшыға тұра 
ұмтылады. Байқайды: екеуінде де әл-
дәрмен жоқ. Жылай беретін көрінеді. 
Аяқтарын баса алмайды. Жел соққан 
қамыстай жиі-жиі құлай береді. Сон-
дан амалы таусылған ұшқыш екеуін де 
сүйемелдеп әкеліп, ұшаққа әрең көтеріп 
мінгізеді. Енді көкке қайта көтерілуі 
керек. Сеңнің көлемі бар-жоғы 150-
200 метрден аспайды. Мұз үсті, оның 
үстіне бір тегіс емес. Кедір-бұдыр, 
мұндай жерден көтерілу мүмкін емес-
тей көрінеді. Дегенмен, халқымыздың 
«Қыранның қырандығы қанатында, 
жігіт тің батылдығы жүрегінде» де-
ген даналық тәмсілін еске түсірген 
қаһарман ұшқыш батылдығын бойына 
жинап соғыста жасаған тәжірибесіне 
сүйенеді. Ұшақтың артқы жағын 
мұзға батырыңқырап, алдыңғы жағын 
көтеріп моторға оталдырады. Сөйтіп 
көзді ашып-жұмғанша көкке көтеріліп, 
ажал тырнағынан өзі құтқарған қос 
балықшыны ағайын-туыстарымен аман-
есен қауыштырады.

Ержүрек ұшқыш Хамит Қалиевтің 
бейбіт заманда жасаған мұндай ерліктері 
бір бұл ғана емес. Мұз үстінде ыққан 
екі адамды құтқару жайында облыстық 
азаматтық әуе флоты басқармасына 1952 
жылы шұғыл хабар жетеді. Осы хабар 
бойынша басқарма басшылығы Хамит 
Қалиевке Арал қаласындағы теңіздегі 
ауа райын зерттеу мекемесінің апатқа 
ұшыраған ғылыми қызметкері мен 
оның он екі жасар баласын құтқаруды 
жүктейді.

Қызылорда қаласынан ол ұшақпен 
аспанға көтерілгенде қыстың күні ашық, 
ауа райы жаймашуақ болатын. Теңіз 
үстіне ұшып келгенде әжептәуір тұман 
бары тәжірибелі ұшқыштың көзіне тез 
шалынды. Сонда да штурвалда отырып-
ақ бойын тез жинаған ол ілгері ұмсына 
көз тікті. Бір кезде ашық теңіз үстінде 
бөлек-бөлек ығып бара жатқан айсберг 
сияқты сеңнің бірінің үстінен қарайған 
қос ноқат кәнігі ұшқыштың көзіне ша-
лынды. Ойлануға  уақыт жоқ, тез шешім 
қабылдаған ұшқыш батылдық танытып 
мұз үстіне қонып, әкелі-балалы адам-
дарды ажал тырнағынан құтқарады.

Кейін белгілі болғандай, әлгі екеудің 
бірі – он екі жасар бала жылдар өте келе 
ержетіп, облыста лауазымды қызмет 
атқарған, Сыр бойы экономикасының 
өсіп-өркендеуіне өлшеусіз үлес қосқан 
қоғам қайраткері Алексей Константино-
вич Донской болып шығады.

«Ұлық болсаң, кішік бол» демекші, 
ол кісі ержүрек ұшқыштың отбасымен 
араласып, шынайы тілек тес бауырлар 
болғанын көзі көргендер жыр қылып әлі 

күнге айтып отырады.
Қырандар қияда ұшады. Оның 

ел құлағы шалған бейбіт күндерде 
жасаған мұндай ерліктері өткен 
ғасырдың елуінші жылдарының 
алғашқы ширегінде аз болған жоқ еді. 
Тіпті бір жолы, нақтырақ айтқанда, 
1953 жылдың аптап жазында шетсіз-
шексіз Қызылқұмда адасып кеткен екі 
Өзбекстан азаматын әрең іздеп тауып 
алып, ажал тырнағынан  құтқарғанын да 
аға ұрпақ өкілдері, әсіресе Қызылорда 
облыстық азаматтық әуе флотының 
ардагерлері бес саусағындай жақсы 
біледі. Сол жолы Хамит Қалиев 
Өзбекстан ССР Жоғарғы кеңесінің гра-
мотасымен марапатталып, омырауын-
да «Аэрофлот үздігі» төсбелгісі екінші 
мәрте жарқырайды. Мұндай атақтың 
екінші мәрте берілуі мүлде сирек, тіпті 
бұрын-соңды болмаған құрмет көрінеді.

Ұзақ жылдар Ұлы Отан соғысы 
жеңіспен аяқталған соң бейбіт за-
ман ұшағының штурвалын басқарып, 
құрметті демалысқа шығар қарсаңында, 
яғни 1964-1975 жылдар аралығында 
халық шаруашылығы жұмыстарында 
авиацияны пайдалану жөніндегі аға 
инженер қызметін мінсіз атқарып, бұл 
орайда зор үлес қосқан болатын.

Х.Қалиев Қызылорда облысы Сыр-
дария ауданындағы кішкентай ғана 
Айнакөл атты ауылда қарапайым ша-
руа отбасында 1911 жылы 15 қаңтарда 
жарық дүние есігін ашады. Бұл тып-
тыныш, елден, қаладан жырақ ауылдың 
тыныштығын оқта-текте аспанда 
гүрілдеген ұшақ дауысы бұзатын. 
Ойын баласы түгіл, ол кездері ертегі-
аңыздарда көп айтылатын ұшатын кілем 
тәрізді ұшақ  дегенің үлкендер үшін де 
аса таңсық болса керек.

Бала Хамиттың да осы бір темір 
қанатты құспен самұрықша самғауды 
армандағаны айдай ақиқат. Өйткені, 
аспан төсіне ақ жолақ із қалдырып, 
көкжиекке сіңіп кеткенше әлгі айыр-
планды ұзақ-ұзақ көзімен талай мәрте 
ұзатып салғаны анық.

Отызыншы жылдардың алғашқы 
шенінде ауылдастарымен бірге 
теміржол депосында жөндеуші слесарь 
болып жұмысқа қабылданған Хамит  
осымен қабат рабфак курсында оқып, 
өз білімін шыңдайды. Уақыт өте келе 
аттес тат қолына тиген ол достарымен 
бірге Ташкент теміржол институты-
на оқуға аттанады. Оқуға қабылданып 
ойдағы арманы орындалғанмен, оның 
ойынан бәрібір көк аспанда самғаған 
ұшақтар шықпай қояды. Сөйтіп Ташкент 
теміржол институтының бірінші курсын 
тәмамдаған соң албырт жас әуелі айдап 
Ресейдің  Балашов авиаучилищесіне 
оқуға қабылданады. Бұл оның жиырма 
төрт жастағы жалындап тұрған шағы 
болатын. Алайда Хамаңның ойынан сол 
кездері ұшқыштар дайындайтын атағы 
күллі кеңестер еліне кеңінен жайылған 
Тамбовтағы азаматтық әуе флотының 
мектебі шықпай қояды.

Енді не істеу керек? Бірге оқып 
жүрген бірлі-жарым қазақ жігіттерінен 
Тамбовқа оқуға түсу жайы сөз болғанда 
олар оның аса қиын екенін, ол үшін 
Мәскеудегі Халық комиссарлары 
кеңесі төрағасының орынбасары Тұрар 
Рысқұловқа жолығып, жолдама алуға 
болатынын айтады.

Қазақта «Талапты ерге нұр жауар» 
деген тәп-тәуір тәмсіл бар. Бұған адам 
бойындағы өжеттікті, батылдықты, 
жүректілікті және қосыңыз. Бұл төртеуі 
түгел болса алмайтын қамалың, бар-
майтын алысың болмайды. Осыны ойға 
тұтқан Хамит Қалиев 1935 жылы 24 
жасында Кеңестер одағының астанасы 
– Мәскеу қаласына келіп, Кремльдің 

қақпасын бірнеше күн торуылдап жүріп, 
әйгілі мемлекет және қоғам қайраткері 
Тұрар Рысқұловпен ақыры кездесудің 
сәті түседі.

Өзінің газеттерден көрген суреттері 
бойынша оны әуелі көзәйнегі мен 
бармақ басындай қап-қара мұртынан 
таниды.

Күзетшілерінің ортасында авто-
көлікке отыруға ыңғайлана берген 
мемлекет қайраткері сонадайдан 
«Аға» деп амандасқан тұсқа қарап, төл 
тілінде сөйлеген жігітке жылыұшырай 
қарайды. Бұйымтайын сұрайды. Бұл 
болса Тамбовтағы авиамектепке оқуға 
түссем деген арманын бір-ақ ауыз 
сөзбен білдіреді.

Сөйтіп мемлекет және қоғам 
қайраткері Тұрар Рысқұловтың тікелей 
қамқорлығымен Тамбов авиамектебіне 
оқуға қабылданып, аты-шулы 1937 

жылы үздік бітірген Хамит Қалиев 
авиамектеп жолдамасымен әуелі Тәжік 
ССР-і Ходжент азаматтық әуе флоты-
на келіп, алғашқы ұшу сапарын аса 
қауіпті осынау таулы аймақтан баста-
уына тура келеді. Бұл жерде 1939 жылға 
дейін ПО-2  ұшағымен көкке самғаған 
ол сол жылдан бастап 1941 жылы Ұлы 
Отан соғысы басталғанша Шымкент 
әуежайында ұшқыш болып азды-көпті 
тәжірибе жинақтайды.

Ел басына күн туған 1941 жылдың 
шілде айында жиырма сегіз жастағы 
тәжірибелі ұшқыш тура алғы шепке ат-
танып, айрықша авиатоптың қатарын 
толықтырады. Кейінірек бұл топ 
бірінші, сәл кейін  жүз жиырмасын-
шы авиаполктің құрамына еніп, төрт 
жыл бойы жау ұшақтарына көк төсінде 
қырғидай тиеді. Тіпті кеңес әскерлері 
Шығыс Пруссияның табалдырығынан 
аттап, Инстенбург қаласының төріне 
шыққанда бұл полкке жауынгерлік 
тапсырманы орындауда батылдық көр-
сеткені үшін «Инстенбургтің гвардия-
лық ерекше авиаполкі» атағы беріледі.

Тіпті бірде майдангер ұшқыш аса 
бір қиын сәтте, тас қараңғы түнде жау 
шебіндегі жазғытұрғы балшықты, 
шалшықты ну орманнан ашық алаңқай 
тауып қонуына тура келеді. Ол былай 
болған еді:

... Жолсыз және балшықты жер-
лерге тап болған кеңестік армияның 
үлкен тобының алды адам айтқысыз 
қиындыққа кезігеді. Не ілгері, не 
кейін жылжуға мүмкіндік мүлде жоқ 
еді. Осындай кесапатты кезеңде ар-
мия қолбасшысы, даңқты генерал 
Н.Е.Берзарин ауыр жараланып қалып, 
оны дереу алғы шептен құтқаруға ПО-2 
ұшағымен Хамит Қалиев жау шебіне 
қарай ұшып шығады. Бұл сәл кейін, 
1945-1946 жылдары азат етілген жау ор-
дасы – Берлин  қаласының алғашқы ко-
менданты болатын жаужүрек майдангер 
генерал осы еді.

Көз түрткісіз қою түн. Кабина 
ішіндегі құрылғының әлсіз жарығымен 
қонатын, баратын нүктесін тізесіндегі 
карта бетінен жобалап келе жатқан 
ұшқыш көп ұзамай ну орманға тап бо-
лады. Мұнан бұрын да түнде ұшып, 
жауынгерлік тапсырманы талай 
рет мүлтіксіз орындаған тәжірибелі 
ұшқышқа армия қолбасшысы үлкен 
сенім артқан болатын. Сөйтіп ол 
бұл жолы да ну орманның ішіндегі 
балшықты алаңқайға ПО-2 ұшағын 
асқан шеберлікпен қондырып, ауыр жа-
ралы атышулы генералды бір сағаттың 
ішінде жаудан азат етілген арт жақтағы 
тылға аман-есен жеткізіпті.

Бір айта кетерлігі, атақты ұшқышты 
мәңгі есте қалдыру мақсатында шәкірті 
Дмитрий Абасұлы Душимовтың 
ұсынысымен Қазақстан Республикасы 
азаматтық әуе академиясында болашақ 
ұш қыштардың оқу-жаттығуына арнал-
ған есімі алтын әріппен жазылған ұшақ 
бар екенін басылым оқырмандарының 
естеріне сала кеткіміз келеді.

Талай ерліктің тақырыбына өзек 
болған Хамит Қалиевтың әулетін 
ұшқыштар ұясы десе де болғандай. 
Оның ізін жалғаған Болатбек және кіші 
ұлы Бақытжан 1976-1990 жылдары ұшақ 
штурвалын шебер меңгерген мұзбалақ 
ұшқыштар болса, сүйікті немересі Ра-
шид та – авиация саласының саңлағы.

Біз осы мақаланы дайындау ба-
рысында үлкен азаматтық көмек 
көрсеткен облыстық азаматтық әуе 
флотының ардагерлері Мұрат Себепов 
пен Уәлихан Ашековке шын жүректен 
алғыс айтамыз.

Толыбай АБЫЛАЕВ.

ҚАҺАРМАН ҰШҚЫШ 
ҚАЛИЕВ

– Байқасаңыз, балалар үстіндегі 
оюмен көмкерілген қамзол, тақия 
сондай жарасымды көрініп, көз 
сүйсіндіреді. Негізі, бұл бастаманы 
әуелі мұғалімдер болып бас та дық. 
Содан соң шәкірттеріміз де қы зы-
ғу шылықпен жалғастырып әкет-
ті. Біздегі бар мақсат – Наурызда 
ғана емес ұлттық  киімді үнемі киіп 
жүру ді насихаттау. Шыны керек, он 
күн нен бері өз ұлттық киіміміздің 
ең әдемі екенін өзіміз де, оқушылар 
да сезініп жатырмыз. Тіпті, киімде 
нақышталған ою-өрнек аттарына 
дейін жаттап, қазақтың әуелден киім 
тігу өнеріне тәнті болып, үстінен 
тас тамай жүрген тұрғындарды да 
жиі байқайсыз, – дейді бастауыш 
сынып мұғалімі Гүлсайрам Байма-
ханова.

Біз тілдескен Жанерке Ұзақбай 
мен Ақжүніс Үсенәлі – осындағы 
бас тауыш сыныптың 3Г сынып оқу-
шы лары. Ұлттық киімді бірінші бо-
лып кигенін аса бір мақтанышпен 
айт қан олар Наурыз мерекесінде 
ұлт   тық тағам түрлерін жасап 
үйренбекші.

– Шапанды – аталар, қамзолды 
әжелер ғана киеді деп ойлайтынбыз. 
Қазақша көйлекті концертте биле-
генде ғана киетінбіз. Ал бізге осы 
киімді әрдайым киіп жүрген ұнайды, 
– дейді Жанерке мен Ақжүніс.

Наурыз айын толықтай ұлттық 
киіммен өткізетін мектеп ұжымы өз 
шәкірттеріне де сыйлық үлестіреді. 
Мерекені балалар толыққанды 
сезінуі үшін қазақтың ұлттық ою-
өрнектері бар қалташалар дайында-
лып, жент, құрт, ірімшік, талқан, сөк 
сияқты  тағамдардан дайындалған 
тәттілер таратылады.

Соңғы уақытта көпшіліктің са-
насында «ұлттық киімдер тек Нау-
рыз мерекесінде ғана киіле ме?» деп 
қалыптасқан пікірді жоюға ұмтылған 
ұйымшыл ұжым келесі оқу жылы-
нан бастап қазақы нақышта мектеп 
формасын тігуді бастамақшы. №266 
мектеп-лицей ұстаздарының бұл 
бастамасы облыс көлеміндегі өзге 
білім ордаларына үлгі болады деген 
сенім де жоқ емес.

Қазалы ауданы.

ҰЛТТЫҚ КИІМДІ 
ҰЛЫҚТАҒАН
ҰЖЫМ

Есті ел ерекшелігін ескеріп, 
барын бағалайтыны рас. Көрмеге 
аймақтағы барлық аудандар-
мен қатар Алматыдан Дәркембай 
Шоқпарұлы атындағы қолөнер ше-
берлер орталығы, Түркістан өңірі, 
Сарағаш ауданынан  темірден түйін 
түйген ұста, зергерлер қатысты. 
Он сан ою жиылып, бедерленген 
бұйымдар ұлт мәдениетінен, болмы-
сынан хабар беретіні рас. Көрмеде 
«Нұр Отан» партиясы облыстық 
филиалы төрағасының орынбасары 
Ержан Байтілес мәдени шараның 
маңызы туралы айтты.

– Қауышу күні – ата-бабадан 
қалған төл мерекеміздің бірі. Қыстан 
төрт көзі түгел шыққан халқымыз 
бір-бірін «Амал келді! Жыл 
келді! Жаңа жасыңмен!» деп төс 
қағыстырып, құттықтаған. Бұл мере-
ке қазір еліміздің батыс өңіріне тән 
дегенімізбен, оның түп-тамырында 
тұтас қазақтың танымдық тарихы 
жатқанын ұмытпағанымыз жөн. Ал, 
кешегі қиын-қыстау заманда жігінен 
ажырап қала жаздап, ел ішіндегі ше-

бер жандардың арқасында бүгінге 
аман жеткен қолөнерімізді дәріптеп, 
ұсынып жатқан қолөнершілерге 
ризашылық білдіреміз, – деді ол.

Қауышу жоралғысынан бас-
тал ған көрмеде ұлттық ән мен 
күй қалықтап, қала тұрғындары 
«Қолөнер» ұлттық нақыш орта-
лы  ғының ұлттық киімдер шеруін 
де тамашалады. Орталық бүгінде 
мерекелік киімдерден бөлек, мем ле-
кеттік қызметкерлерге ұлттық киім 
үлгілерін ұсынуымен де танымал.  

Сондай-ақ, шарада еліміздің әр 
өңірінен келген қолөнершілердің 
бұйымдары сынға түсіп, сарапқа 
салынды. Бас бәйге мал терісі, 
былғарыдан сәнді де сапалы дүние 
дайындайтын Шымкент қаласынан 
келген Берік Бейсбековке табыс-
талды. Ал өзге шеберлер арнайы 
орындардың жүлдесін еншілеп, ын-
таландыру сыйлығына ие болды.

Суретті түсірген
Нұрболат НҰРЖАУБАЙ.

ҚҰНДЫЛЫҚТЫ 
ҚАСТЕРЛЕГЕН КӨРМЕ

Ұлт құндылығын қайта жаңғыртқан Амал мерекесінде 
облыс орталығына республиканың «темірге – тіл, жаңқаға 
жан бітіретін» қолөнер шеберлері жиылды. «Қобыз үні» 
атты көрмені облыс әкімдігінің қолдауымен, «Arai sity 
mall» сауда орны және «Қолөнер» ұлттық нақыш орталығы 
ұйымдастырған.

Айдана ЖҰМАДИНОВА.СБ



2019 жылға арналған 
Қызылорда облысы 

әкімінің бірінші кезектегі 
 Іс-қимыл жоспары туралы

«Қазақстан Республикасындағы 
жер гілікті мемлекеттік басқару және 
өзін-өзі басқару туралы» Қазақстан 
Респуб ликасының 2001 жылғы 23 
қаңтардағы Заңының 27-бабының 
1-тармағының 1) тармақшасына сәй-
кес Қызыл орда облысының әкім дігі 
ҚАУЛЫ ЕТЕДІ: 

1. Қоса беріліп отырған:
1)  2019 жылға арналған Қызыл-

орда облысы әкімінің бірінші кезек-
тегі Іс-қимыл жос пары осы қаулының 
1-қосымшасына сәйкес;

2)  2019 жылға арналған Қызыл-
орда облысы әкімінің бірінші кезек-
тегі Іс-қимыл жос парын жүзеге асыру 
жөніндегі Іс-шаралар жоспары (бұ дан 
әрі - Іс-шаралар жоспары) осы қау-
лының 2-қосымшасына сәйкес бекі-
тілсін.

2. Іс-шаралар жоспарын іске 
асыруға жауаптылар:

1) Іс-шаралар жоспарының мүл-
тіксіз және уақытылы орындалуын;

2) тоқсан сайын, есепті тоқсаннан 
кейінгі айдың 10-ына дейін Іс-шаралар 
жоспарының орындалуы бойынша 
ақпаратты «Қызылорда облысының 
экономика және бюджеттік жоспарлау 
басқармасы» мемлекеттік мекемесіне 
ұсынуды қамтамасыз етсін.

3. «Қызылорда облысының эко-
номика және бюджеттік жоспарлау 
басқармасы» мемлекеттік мекемесі 
Іс-шаралар жоспарының орындалу ба-
рысы туралы ақпаратты тоқсан сайын, 
есепті тоқсаннан кейінгі айдың 15-іне 
дейін «Қызылорда облысы әкімінің 
аппараты» мемлекеттік мекемесіне 
ұсынуды қамтамасыз етсін.

4. Осы қаулының орындалуын 
бақылау Қызылорда облысы әкі мі-
нің орынбасары Қ.Д.Ысқақовқа жүк-
телсін.

5. Осы қаулы қол қойылған кү ні-
нен бастап күшіне енеді және жария-
лауға жатады.

Қызылорда облысының
                 әкімі                      Қ. Көшербаев

2019 жылға арналған Қызылорда об-
лысы әкімінің бірінші кезектегі Іс-қимыл 
жоспарының (бұдан әрі - Іс-қимыл жос-
пары) мақсаттары, басымдықтары және 
міндеттері 2018 жылдың 5 қазанындағы 
«Қазақстандықтардың әл-ауқатының 
өсуі: табыс пен тұрмыс сапасын арт-
тыру» атты Қазақстан Республикасы 
Президентінің Жолдауына, 2018 жылғы 
5 наурыздағы «Президенттің бес әлеу-
меттік бас тамасы» атты Қазақстан 
халқына үндеуіне, мемлекеттік 
бағдарламаларға, 2020 жылға дейінгі 
Қызылорда облысының әлеуметтік-
экономикалық даму Стратегиясына, со-
нымен қатар, ағымдағы экономикалық 
жағдайға сәйкес айқындалды.

Осыған сәйкес облыс әкімінің бірінші 
кезектегі Іс-қимыл жоспарының негізгі 9 
басымдықтары айқындалды:

жастар саясаты;
макроэкономикалық тұрақтылықты 

сақтау;
экономика салаларын цифрландыру 

мен жобалық менеджмент аясында жоба-
ларды жүзеге асыру;

қолайлы бизнес климатты қамтамасыз 
ету;

тарифтік саясат және бірінші кезектегі 
тауарларға бағаны тұрақтандыру;

адами капиталды дамыту (білім, 
денсаулық сақтау, спорт, мәдениет, этно-
саясат, қоғамдық тәртіп және басқалары);

мемлекеттік-жекешелік әріптестікті 
дамыту және тікелей инвестицияларды 
тарту, оның ішінде халықаралық қаржы 
ұйымдары арқылы;

көлік және тұрғын үй-коммуналдық 
инф ра құрылымды модернизациялау (сол 
жаға лауды дамыту және басқалары);

аймақтық даму (облыс пен Байқоңыр 
қаласының елді мекендерін дамыту).

Жастар саясаты

2018 жылдың 5 қазанындағы «Қа-
зақстан   дық тардың әл-ауқатының өсуі: 
табыс пен тұрмыс сапасын арттыру» атты 
Қазақстан Рес публикасы Президентінің 
Жолдауында 2019 жыл - Жастар жылы 

деп жариялауын жүзеге асыру мақ-
сатында: 

Жастар жылына арналған кешенді 
іс-шаралар жоспарын жүзеге асыруды 
ұйым дастыру;

NEET (жұмыс жасамайтын және 
оқымайтын жастардың үлесі) сана-
тын дағы жастарды, оның ішінде 2018 
жылғы түлектерді жұмыспен қамту және 
әлеуметтендіру бойынша Жол карта-
сының шараларын жүзеге асыруды 
ұйымдастыру;

К.А.Тимирязев атындағы Ресейлік 
мем лекеттік аграрлық университетінде, 
Санкт-Петербургтік мемлекеттік тех-
но логиялық университетінің өсімдік 
полимерлері, Ресей Федерациясының 
Мәскеулік ұлттық зерттеу-технологиялық 
университетінде грант бойынша оқып 
жатқан алғашқы 153 қызылордалық 
түлектерді жұмысқа орналастыруын 
ұйымдастыру;

жастар мен жасөспірімдерге салау-
атты өмір салты мәдениетін бойларына 
қалыптастыру, денсаулығын нығайтуда 
заманауи қадамдарды талқылау және 
озық тәжірибелермен бөлісу мақ-
са тында Дүниежүзілік денсаулық 
сақтау күніне орай республикалық 
ғылыми–тәжірибелік конференциясын 
ұйымдастыру;

халықаралық тренерлерді тарта оты-
рып, жастар денсаулық орталығының 
мамандарын жасөспірімдердің өрбіту 
жасындағы денсаулығын қорғау мәсе-
лелері бойынша білімді жетілдіру курсын 
ұйымдастыру;

ұлттық жаттықтырушыларды тар-
та отырып, «Ата-аналық дағдыларды 
қалыптастыру» бағдарламасы бойынша 
15 тренерлерді оқыту және қалып тас-
тыруды ұйымдастыру;

денсаулықты қорғау мәселесі бой-
ынша жастардың денсаулық орталығы 
волонтерлары үшін халықаралық 
тренерлерді тарта отырып мастер-клас-
стар өткізуді  ұйымдастыру.

Халықаралық еріктілер күніне орай 
үкіметтік емес ұйымдарды тарта отырып, 
«Салауатты ұрпақ – Ұлт саулығының 
кепілі!» ұранымен республикалық жастар 
денсау лық орталықтарының еріктілер 
слетін ұйымдастыру.

Өңірімізде мемлекеттік жастар саяса-
тын тиімді іске асыру үшін:

«Қызылорда облысы бойынша 2021 
жылдарға дейінгі мемлекеттік жастар сая-
сатын дамытудың Жол картасы» бойын-
ша өңірде салааралық ынтымақтастықты 
жалғастыруды ұйымдастыру.

Қызылорда қаласындағы Сырда-
рия өзенінің сол жақ жағалауындағы 
Жастарға қызмет көрсету орталығының 
құрылысын аяқтау.

Облыс жастарының денсаулығын 
одан әрі нығайту мақсатында:

жастардың зиянды мінез-құлық фак-
торлары мен салауатты өмір салты тура-
лы ақпараттандырылу деңгейін арттыру-
ды қам тамасыз ету;

облыстық жастар денсаулығы орта-
лығының базасында «Симуляциялық ка-
бинет» ашу және қажетті муляждармен 
жабдық тауды қамтамасыз ету;

дүниежүзілік денсаулық сақтау 
ұйымының «Салауатты аймақ» жоба-
сы шеңберінде кең ауқымды ақпарат-
тық кампанияларын өткізе отырып, 
дүниежүзілік денсаулық сақтау ұйы мы-
ның «Денсаулыққа ықпал ететін мектеп-
тер», «Салауатты университеттер», «Са-
лауатты жұмыс орындары» жобаларын 
жүзеге асыруды қамтамасыз ету.

Жастар арасында салауатты өмір 
салты дағдыларын үйрету және мінез-
құлықтық тәуекел факторларының алдын 
алу бойынша жұмыстарды күшейтуді;

кәмелетке толмаған жасөспірімдерге 
темекі және ішімдік сатудың алдын алу 
бойынша қоғамдық рейдтер жүргізуді;

мектеп асханаларында тәтті газдалған 
сусындар, фаст-фудтар және тағы сусын-
дар сатылымын болдырмауға қоғамдық 
рейдтер жүргізуді жалғастыру.

Макроэкономикалық 
тұрақтылықты сақтау

Макроэкономикалық тұрақтылықты 
сақ таудың негізгі міндеті мемлекеттік-

жекешелік әріптестікті, инвестициялар 
мен инновацияларды әртараптандыру 
арқылы түпкілікті нәтижесі халықтың 
әл-ауқатын арттыратын, экономиканы 
жаңғырту арқылы бәсекеге қабілеттілікті 
қалыптастыру мен нығайту болып табы-
лады.

Индустрияландыру

2019 жылы жоспарлануда:
Шиелі ауданында қуаттылығы жы-

лына 500 мың тонна тампонажды це-
мент зауытының өнімдерін өндіруді 
қамтамасыз ету;

Арал ауданындағы балықты тереңінен 
өңдеу және пластикалық қайық шығару 
цехы бойынша зауытты іске қосуды 
қамтамасыз ету;

Қызылорда қаласында қуаттылығы 
197 100 тонна/жылына табақша шыны 
шығару және өңдеу зауытын іске қосуды 
қамтамасыз ету;

шикізаттық емес экспорт көлемінің 
өсімі көрсеткішін 117,9 пайыз деңгейінде 
қол жеткі зілуін қамтамасыз ету.

Жаңақорған ауданындағы «Шалқия» 
кен орнында тау-кен байыту комби на-
тының құры лысын бастау;

Қызылорда қаласында тұзды өндіру, 
өңдеу мен байыту бойынша өндіріс 
кешенінің құрылысын бастау;

облыстағы индустриялық аймақтар 
орналасқан 5 жобаны іске қосуды бастау 
(шыны, молибден, күріш зауыттары, 
көкөніс қоймасы мен жылыжайлар).

«Арал сода» жауапкершілігі шектеулі 
серік тестігінің «Қуаттылығы жылына 
300 мың тонна кальцийлендірілген сода 
өндіретін зауы тының құрылысы» жобасы 
бойынша құрылыс мәселесін пысықтау;

Жаңақорған ауданындағы томат 
паста сын өндіру бойынша зауыттың 
құрылысы мәселесін пысықтау;

Қызылорда қаласында планшет, 
смартфон және күн панелдеріне арнал ған 
аса жұқа шыны өнімдерін шығару зауы-
тының құрылысы мәселесін пысықтау.

Қорқыт Ата атындағы Қызылорда 
мемлекеттік университеті жанындағы 
өңірлік инновациялар офисінің қызметін 
жандандыру.

Қармақшы ауданында қуаттылығы 
жылына 1500 тонна құс етін өндіретін құс 
фабрикасының құрылысын жалғастыру.

«Бала-Сауысқандық кен орнында 
қара тақта тасты автоклавты өңдеу» 
жобасының аммони метованадаты 
өнімін экспорттау бойынша жұмысты 
жалғастыру;

Қызылорда облысының 2018-2019 
жыл дарға арналған мұнайгаз саласын да-
мыту бо йынша Жол картасының жүзеге 
асыруын жалғастыру (ұңғымаларды 
бұрғылау, мұнай өндірудің инновациялық 
тәселдерін қолдану).

Индустрияландыру Картасына енген 
бар лық жүзеге асырылған жобалардың 
«жоба лық қуаттылығына» шығу бойын-
ша шаралар қабылдау.

Экспортқа және жаңа технология-
ларды енгізуге бағытталған жаңа инвес-
ти циялық жобаларды Кәсіпкерлікті қол-
дау картасына және Индустриялан дыру 
картасына енгізу бойынша жұмыс тарды 
жүргізу.

Қазақстан тауарларының шетел 
нарығына өтуіне сауда тосқауылдарын 
жою мақсатында Экспорт саясаты бойын-
ша кеңес жұмысын қамтамасыз ету.

Агроөнеркәсіптік кешен

Ауыл шаруашылығының негізгі 
капиталға салынған инвестиция көлемін 
2018 жыл деңгейінен 115,0 пайызға өсуін 
қамтамасыз ету;

ауыл шаруашылығының жалпы өнімі 
өндірісінің өсімін 2018 жылға қарағанда 
102,6 пайыздан төмен болмауын қамта-
масыз ету;

ауыл шаруашылығы саласындағы 
еңбек өнімділігін 121,1 пайызға арттыру-
ын қамта масыз ету;

тамақ өнімдерін өңдіру көлемінің 
124,1 пайызға дейін арттыруды 
қамтамасыз ету;

ауыл шаруашылық өнімдерінің экс-
порт көлемін 20 пайызға арттыруды 
қамтамасыз ету;

агроөнеркәсіптік кешенін дамытудың 
мемле кеттік бағдарламасында белгі-
ленген инд и ка торларға қол жеткізу 
үшін Қазақстан Республикасы Ауыл 
шаруашылығы министр лі гімен келі сілген 
өңірлік бағдар ламасының тұжы рым-
дамасын жобалық басқару арқылы іске 
асыруды қамтамасыз ету.

Сұранысы жоғары экспортқа бағыт-
талған күріш сорттарын өндіру бойынша 
шаралар қабылдау.

Егісті әртараптандыру мақсатында 
майлы және мал азықтық дақылдардың 
егіс көлемін көбейтуге ықпал жасау.

Қызылорда қаласында көлемі 2 гек-
тар құрайтын «КазАгроМир» ЖШС-
нің автомат тан дырылған жылыжай 
кешенінің  үзіліссіз жұмыс жасауын 
ұйымдастыру.

Сырдария ауданында «Шаған 
Агрофуд» ЖШС-нің, Жалағаш ауда-
нында «Агролидер «Таң» ЖШС-нің, 
Жаңақорған ауда нында «Бекарыс Агро-
фуд» ЖШС-нің базаларында мал сою 
алаңдары мен репродукторлық шаруа-
шы лық тарын құру жобаларын іске асыру.

Шиелі ауданында «Сыр агро» ЖШС-
нің тауарлы сүт фермасының құрылысын 
аяқтауға ықпал жасау; 

Қазалы ауданында «Рза» АҚ-ның тау-
ар сүт фермасына асыл тұқымды аналық 
сүт бағы тын дағы сиырларды импорттауға 
ықпал жасау.

«Ақмая» шаруа қожалығының база-
сында «нүктелік егіншілікке» арналған 
«Akmaya Smart Farm» пилоттық жоба-
ны жүзеге асыруды аяқтау және барлық 
шаруашылық құрылымдарда жобаны 
тәжірибе ретінде таратуды ұйымдастыру;

Қызылорда қаласында халықаралық 
стан дарттарға сәйкес келетін ет 
комбинатының құры лысы жобасын 
жүзеге асыруды аяқтау;

Қармақшы ауданында «Қармақшы 
құс» ЖШС-нің құс фабрикасын салу мен 
Қызылорда қаласында «Самұрық құс» 
ЖШС құс фермасын кеңейту жобаларын 
іске асыруды аяқтау.

Экспортталатын агроөнеркәсіп 
кешені тауарларының түрін, әсіресе 
өңдеу кәсіпорын да рының өнімдерін арт-
тыру бойынша шаралар қабылдау (күріш, 
балық, ет, бақша, көкөніс).

Өндірістік негізде суды үнемдеу 
технологияларын пайдалану арқылы 
көкөніс және бақша дақылдарын өсіруді 
ұйымдастыру;

Шиелі ауданында 20 жылыжай 
құрылысын салуды ұйымдастыру;

«Сыбаға» бардарламасы аясында шет 
елдерден ет бағытында кем дегенде 1250 
бас асыл тұқымды ірі қара малын сатып 
алуға және шаруа қожалықтар арқылы 
осы бағдарлама аясында 60 мың бас қой 
сатып алуға «Қазагро» ҰБХ» АҚ-ның 
қаржы институттарына сұраныс беруді 
ұйымдастыру;

қолда бар мүйізді ірі қара малы аналы-
ғы ның 62,9 пайызын, қойдың 34,5 пай-
ызын тұқым түрлендіру жұмыстарына 
қатысуды ұйымдастыру;

балық, етті-сүтті және көкөніс 
өнімдерін өңдеуді дамыту үшін өңдеу 
кәсіпорындарын ашуды ұйымдастыру.

Жаңақорған ауданында тамшылатып 
суару әдісімен томат өсіру жобасын іске 
асыру бойынша жұмысты жалғастыру;

ауыл шаруашылығы техникала-
ры паркін жаңалау бойынша жұмысты 
жалғастыру;

басым дақылдарды, тыңайтқыш және 
герби  цидтердің құнын арзандату, ауыл 
шаруа шылығы тауар өндірушілеріне су 
жеткізу қыз метінің құнын, асыл тұқымды 
мал шаруа шылығын дамыту, мал 
шаруашылығы өнім дерінің өнім ділігін 
және сапасын арттыруды субсидиялауды 
жалғастыру;

мақсаты бойынша пайдаланылмай-
тын немесе заңнаманы бұза отырып 
пай даланылып,  мемлекет менші гіне 
қайтарылған жерлерді  ауыл шаруа-
шылық айналымына қайта енгізу шара-
ларын  жалғастыру;

босалқы жер қорынан ауыл шаруа-
шылығы жерлерін айналымға тарту бой-
ынша жұмыс тарды жалғастыру;

мелиоративтік жағдайды жақсарту 
және суармалы жер ауданын ұлғайту бой-
ынша жұмыс тарды жалғастыру.

Мақсаты бойынша пайдаланылмаған 
немесе Қазақстан Республикасы заң-
на масын бұза отырып пайдаланыла-
тын барлық ауыл шаруа шылығы жер-
лерін мемлекет меншігіне қайтаруға 
ба қылауды күшейту.

Еңбекпен қамту және әлеуметтік 
қорғау

Жұмыссыздық деңгейін 4,8 пайыздан 
асырмау бойынша шаралар қабылдау;

Жастар жұмыссыздық деңгейін 4,4 
пайыздан асырмау бойынша шаралар 
қабылдау;

11602 өзін-өзі жұмыспен қамтығандар 
мен жеке қосалқы шарушылықта 
жұмыс істейтін азаматтардың Бірыңғай 
жиынтық төлемін төлеу бойынша шара-
лар қабылдау;

Қызылорда облысының 2019-2021 
жыл дарға арналған Әлеуметтік картасын 
әзірлеу.

Жаңа бизнес идеяларға 820 грант 
берілуін ұйымдастыру.

Әлеуметтік келісімшарт негізінде 
жаңа форматтағы атаулы әлеуметтік 
көмек алатын еңбекке қабілетті от-
басы мүшелерін жұмыспен қамтуға 
жәрдемдесудің белсенді шараларымен 
қамтамасыз ету;

Қызылорда облысында мүгедектердің 
құқықтарын қамтамасыз ету және 
өмір сүру сапасын жақсарту жөніндегі 
Жол картасының жүзеге асырылуын 
қамтамасыз ету;

модернизациялау нәтижесінде қыз-
мет кер лер санының өзгеруі мүмкін 
облыстың ірі кәсіпорындарындағы 
қызметкерлерінің ағынын басқару 
Жол картасының жүзеге асырылуын 
қамтамасыз ету;

Қызылорда облысындағы егде 
жастағы азаматтар үшін лайықты өмір 
сүру сапасын арттырудың 2018-2020 
жылдарға арналған Кешенді жоспарының 
жүзеге асырылуын қамтамасыз ету;

мекемелер мен кәсіпорындарға 
Қазақстан Республикасының Еңбек 
кодексіне енгізілген өзгерістер мен 
толықтырулар туралы құқықтық 
түсіндірме жұмыстарын жүргізуді 
қамтамасыз ету;

аймақ кәсіпорындарында еңбекті 
қорғауды жақсарту және қауіпсіздікті 
арттыру бойынша қосымша шаралар 
қабылдауды қамтамасыз ету;

әлеуметтік әріптестік, әлеуметтік 
және еңбек қатынастарын реттеу бой-
ынша облыстық үш жақты комиссияның 
отырыстарын тоқсанына кемінде 1 реттен 
өткізу.

Мүдделі органдармен бірлесе 
отырып еңбек заңдылықтарының 
бұзылу фактілеріне, әсіресе, облыстың 
кәсіпорындары мен ұйымдарында 
жалақының уақтылы төленбеуіне жедел 
әрекет ету.

Облыстық кәсіподақ комитетімен 
бірлесіп облыс кәсіпорындарында 
ұжымдық келісім-шарттардың жасалуын 
және орындалуына мониторинг жүргізуді 
қамтамасыз ету.

Кем дегенде 10 мың тұрақты жаңа 
жұмыс орындарын құруға ықпал жасау-
ды жалғастыру;

бос орындарға ай сайын жәрмеңкелер 
өткізуді жалғастыру;

нәтижелі жұмыспен қамтуды және 
жаппай кәсіпкерлікті дамытудың 2017 
- 2021 жылдарға арналған «Еңбек» 
мемлекеттік бағдарламасын жүзеге асы-
руды жалғастыру;

Қызылорда облысы бойынша 
2018-2019 жылдарға арналған «Бей-
ресми жұмыспен қам тылған халықты 
заңдастыру, экономикаға және міндетті 
медициналық сақтандыру жүйе сіне тар-
ту» Жол картасының жүзеге асырылуын 
қамтамасыз ету;

Қазақстан Республикасы заңна ма-
ларымен қарастырылған аз қамтылған 
азаматтарға әлеу меттік жәрдемақының 
уақтылы және толық қанды төленуін 
жалғастыру;

студенттерге төленетін әлеуметтік 
көмек бойынша жұмыстарды жүргізуді 
жалғастыру (облыс әкімінің гранты);

мүмкіндігі шектеулі тұлғалар үшін 
елді мекендерде «кедергісіз ортаны» 

құру бойынша шаралар қабылдауды 
жалғастыру;   

жалақысы аз төленетін жұмыс кер-
лердің жалақысын көтеру бойынша ірі 
кәсіп орын дармен түсіндірме жұмыс та-
рын жүргізуді жалғастыру;

облыстағы кәсіпорындарда қызмет-
кер лердің жаппай жұмыстан босаты-
луына жол бермеу мақсатында, қыз-
мет керлердің еңбек шарт тары мен 
құқықтарын сақтау жөніндегі меморан-
дум дарға қол қою және орындалуы бой-
ынша жұмыстарды жалғастыру.

Экономика салаларын цифрландыру 
мен жобалық менеджмент аясында 

жобаларды жүзеге асыру

Цифрлық технологияларды дамыту 
мақ са тында, мемлекеттік қызмет сапасын 
арттыру мен қолжетімділігін қамтамасыз 
ету үшін:

электрондық түрде алынған қызмет-
тердің үлесін 45 пайызға дейін артты-
ру бойынша жұмыстарды күшейтуді 
қамтамасыз ету;

тұрғындардың цифрлық сауаттылық 
дең гейін 80 пайызға дейін арттыруды 
қамтамасыз ету;

білім беру саласына жұмысқа 
орналас ты рудың электрондық жүйесін 
ендіруді қамтамасыз ету;

объектілерді тану функциясымен 
бейнекамералар және жол қозғалысы 
ере желерін тіркеудің автомат тан ды-
рыл ған құралдары арқылы қоғамдық 
қауіпсіздікті қамтамасыз ету;

«Бірыңғай 112 кезекші-диспетчерлік 
қыз метін» облыс аудандарында ендіруді 
қамта масыз ету.

Тегін тасымалдауды ұсыну, ла-
герьлерде демалу үшін жолдама беру, 
проактивті негізде жалпы орта білім 
беру ұйымдарына құжаттар қабылдау 
мен тегін тамақтануды ұсыну бойын-
ша мемлекеттік қызметтерді көрсетуді 
ендіруді қамтамасыз ету;

тұрғындардың өмір сүру сапасы 
мен әл-ауқатын арттыру үшін «Smart 
Qyzylorda» мобильді қосымшасын 
енгізуді қамтамасыз ету;

Жобалық басқару аясында орталық 
мем лекеттік органдардың салалық және 
тікелей бағыттары бойынша аймақ 
бастамаларының жүзеге асырылуы мен 
нысаналы көрсет кіш терге қол жеткізу 
туралы тоқсандық есептерін уақы тылы 
ұсынуды қамтамасыз ету.

Жобалық басқару аясында «Өңдеу 
өнер кәсібі мен таукен секторының жеке 
салаларын базалық индустрияландыру», 
«Экспортқа бағытталған кәсіпорындарға 
қолдау көрсету», «Жылу-энергетикалық 
кешенді дамыту» жобасы бойынша, жо-
баларды жүзеге асыруды қамтамасыз ету.

Экономиканы жаңғырту мәселелері 
жөнін дегі мемлекеттік комиссия-
мен бекітілген орта лық мемлекеттік 
органдардың салалық және тікелей 
бағыттары аясындағы денсаулық сақтау 
саласында аймақтан ұсынылған бастама-
лардың жүзеге асырылуын қамтамасыз 
ету;

мүгедектердің қоғамдық бірлес-
тікт ерін және мүгедектердің қоғамдық 
бірлестіктері құрған ұйымдарды қолдау 
аясында тапсырыс берушілердің мем-
лекеттік сатып алуды ұйымдастыру ба-
рысында заңнаманың сақта л уына мони-
торинг жүргізуді қамтамасыз ету;

тапсырыс берушілердің мемлекеттік 
сатып алуларды жариялау барысында 
уәкілетті органдармен анықтаған бұзу-
шылықтарды барынша азайту мақса-
тында құқық бұзушылықтар Тізілімі 
бағдарламасының деректер базасын кеңі-
нен пайдалануды қамтамасыз ету;

Облыстың бюджеттік бағдарламалар 
әкім ші лерімен өткізілетін мемлекеттік 
сатып алу ларға мониторинг жүргізу.

Ақпараттық жүйелерді біріктіру, 
цифр лы мобильді құрылғыларды пайда-
лану, ден сау лықтың электронды төл құ-
жатын енгізу, «қағазсыз ауруханаға» өту 
бойынша жұмыс тарды жандандыруды 
жалғастыру;

бүкіл облыстағы медициналық ұйым-
дарда алғашқы медициналық-сани тарлық 
көмектің патронажды қызмет көрсетудің 
жалпы прогрес сивті үлгісін енгізуді 

жалғастыру.
«Қызылорда облысының жер қаты-

нас тары басқар масы» мемлекеттік ме-
ке   месі мен «Қызыл орда қалалық жер 
қаты настары бөлімі» комму нал дық мем-
ле кеттік мекемесі арқылы көр се тілетін 
жер қатынастары сала сын дағы мемле-
кеттік қызметтерді цифрландыруды 
ұйым дастыру.

Қолайлы бизнес климатты 
қамтамасыз ету

Кәсіпкерлік қызметті жандандыру 
үшін қолайлы жағдайларды қамтамасыз 
ету мақса тында 2019 жылы өңірдің 
әлеуметтік-эконо микалық дамуының 
драй веріне айналатын кәсіп керлікті қол-
дау бойынша жұмыстар жал ғасын таба-
ды. Осы орайда 2019 жылы:

жұмыссыз және өзін-өзі жұмыспен 
қам тыған азаматтарды, микро, шағын 
және орта бизнес субъектілерін 
кәсіпкерлікті дамы туға қатысты 
мемлекеттік және ау мақ тық бағ дар-
ламаларға тартуды қамта масыз ету;

жаппай кәсіпкерлікті дамытудың 
үш жыл дық даму кезеңіне кешенді Жол 
кар тасын әзірлеу және жүзеге асыруды 
қамтамасыз ету;

мемлекеттік бағдарламалар аясында 
көз дел ген шағын несиелендіру құрал-
дарын пайдалана отырып, ауылдар мен 
қала ларда кәсіпкерлікті дамыту үшін, 
әсіресе, кәсібін бас тайтындар үшін шағын 
несие ресурстарының қолжетімділігін 
қамтамасыз ету;

кәсіпкерлікті дамыту бойынша «Ата-
мекен» Ұлттық кәсіпкерлер палатасымен, 
«Қызылорда» аймақтық инвестициялық 
орталығы» микро қаржы ұйымы» жауап-
кер шілігі шектеулі серік тес тігімен, «Ка-
зАгро» ҰБХ» акционерлік қоға мының 
қаржы институттарымен және басқа да 
кәсіпкерлікті қолдаудың қаржы инсти-
туттарымен қарым-қатынас тәжірибесін 
жалғастыру; 

жергілікті тауар өндірушілердің 
өнім дерін жылжыту, инвесторлар мен 
әріп тестер іздеу мақсатында ел аймақ-
та рында Қызылорда облысы тауар 
өндірушілерінің Road Show (көшпелі та-
ныстырылуын) өткізу.

Жастардың және мүмкіндігі шектеулі 
азаматтардың кәсіпкерлік бастамаларын 
қол дауды қамтамасыз ету;

түрлі жеке кәсіпорындар мен ме-
кемелер жетекшілерімен іс-шаралар 
(кездесулер, брифингілер, сұхбат) 
ұйымдастыруды қам та масыз ету; 

әрбір ауылдық округтегі жұмыссыз 
және өзін-өзі жұмыспен қамтыған азамат-
тарды «Нәтижелі жұмыспен қамту және 
жаппай кәсіп керлікті дамыту» бағдар ла-
ма сының «Бас тау бизнес» компоненті бо-
йынша оқыту.

Жас кәсіпкерлер арасында түрлі іс-
шаралар өткізу (бизнес-стартаптар, кон-
курстар және тағы басқалары).

Жергілікті атқарушы органдардың, 
бизнес - қауымдастық өкілдерінің қаты-
суы мен кәсіп керлік саласындағы өзекті 
мәселелерді тұрақты талқылауды ұйым-
дас тыру.

«Бизнестің жол картасы 2020» биз-
несті қолдау мен дамытудың бірың ғай 
бағ дарламасы және «2017-2021 жыл дарға 
арналған нәтижелі жұмыспен қамту және 
жаппай кәсіпкерлікті дамыту бағ дар ла-
масы» аясында кәсіпкерлік негіз де ріне 
оқы туды ұйымдастыру.

Бизнесті жүргізудің шарттарын 
жақ сарту мақсатында «бір терезе» 
қағидасы бойынша қызметтер көрсетуді 
жалғастыру.

Ішкі туризмді дамыту, салауатты өмір 
салтын насихаттау және жасөспірімдер 
мен жастардың патриоттық тәрбиесін 
дамыту мақ сатында Дүниежүзілік туризм 
күніне арнал ған облыстық туристік фес-
тиваль ұйым дастыру.

Аймақта балалар-жасөспірім ту-
риз мін дамыту мақсатында «Өз еліңді 
таны» акция сы аясында «Менің Отаным-
Қазақстан» облыстық туристік слетін 
ұйым дастыру.

«Қазалы құм» жауапкершілігі шек-
теулі серіктестігі, «БИС-КZ-Қиыр-
шық тас» жауап кер шілігі шектеулі 
серік  тестігі, «Мұхтар Н.К. - 2009» 

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212-ІІІ Қазақстан Республикасының Эко-
логия кодексінің 57-бабының талаптарына сәйкес (19-
31) «Кетеқазған кенішінде ДЭС орнату» жұмыс жоба-
сы жөніндегі құжаттаманың мемлекеттік экологиялық 
сараптамаға жолданғандығы жайлы хабарлайды. 

Барлық мүдделі азаматтар мен қоғамдық бірлестіктерге 
мемлекеттік сараптамадан өткізу кезеңінде өздерінің ой-
пікірлерін білдіру мүмкіндігі беріледі.

Анықтама алу телефоны: (7242) 29-91-92.

ҚР Қоршаған ортаны қорғау министрінің 2007 ж. 28.06 №204-ө 
бұйрығымен бекітілген «Жоспарлау алдындағы, жоспарлау, жоба-
лау алдындағы және жобалау құжаттамасын әзірлеу кезінде көзделіп 
отырған шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 53-тармағына 
сәйкес «ПетроҚазақстан Құмкөл Ресорсиз» АҚ (19-04-01) 
«Арысқұм кенішінде мұнай жинау жүйесі. №№262,264,265,424,425 
ұңғымаларынан аралық құбырлар тарту» жұмыс жобасы бойынша 
қоғамдық пікірді тіркеу үшін жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер Қызылорда қаласы, Қазбек 
би к., 13 мекенжайында және zhomart.myrzabekov@petrokazakhstan.
com электронды поштасы арқылы қабылданады.

Анықтама алу телефоны: (7242) 29-91-92.

«ПетроҚазақстан Құмкөл Ресорсиз» АҚ 2007 жылғы 9 
қаңтардағы №212-ІІІ Қазақстан Республикасының Эко-
логия кодексінің 57-бабының талаптарына сәйкес (19-12) 
«Оңтүстік Құмкөл кенішінде су айдамалау желісі. №21 
ұңғымаға айдамалау желісі» жұмыс жобасы жөніндегі 
құжаттаманың мемлекеттік экологиялық сараптамаға 
жолданғандығы жайлы хабарлайды. 

Барлық мүдделі азаматтар мен қоғамдық бірлестіктерге 
мемлекеттік сараптамадан өткізу кезеңінде өздерінің ой-
пікірлерін білдіру мүмкіндігі беріледі.

Анықтама алу телефоны: (7242) 29-91-92.

ҚР Қоршаған ортаны қорғау министрінің 2007 ж. 28.06 
№204-ө бұйрығымен бекітілген «Жоспарлау алдындағы, жос-
парлау, жобалау алдындағы және жобалау құжаттамасын 
әзірлеу кезінде көзделіп отырған шаруашылық және өзге де 
қызметтің қоршаған ортаға әсеріне бағалау жүргізу бойынша 
нұсқаулықтың» 53-тармағына сәйкес «ПетроҚазақстан Құмкөл 
Ресорсиз» АҚ (19-03-01) «Қызылқия кенішінде мұнай жинау 
жүйесі. №№154, 155, 156, 157, 158, 360 ұңғымалардан аралық 
құбырлар тарту» жұмыс жобасы бойынша қоғамдық пікірді 
тіркеу үшін жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда қаласы, 
Қазбек би к., 13 мекенжайында және zhomart.myrzabekov@
petrokazakhstan.com электронды поштасы арқылы қабылданады.

Анықтама алу телефоны: (7242) 29-91-92.

 ҚР Қоршаған ортаны қорғау министрінің 2007 ж. 28.06 №204-
ө бұйрығымен бекітілген «Жоспарлау алдындағы, жоспарлау, 
жобалау алдындағы және жобалау құжаттамасын әзірлеу кезінде 
көзделіп отырған шаруашылық және өзге де қызметтің қоршаған 
ортаға әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресорсиз» АҚ (19-
36) «Құмкөл МДАЦ цехында технологиялық процесті түрлендіру 
(модификациялау)» жұмыс жобасы бойынша қоғамдық пікірді 
тіркеу үшін жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда қаласы, 
Қазбек би к., 13 мекенжайында және zhomart.myrzabekov@
petrokazakhstan.com электронды поштасы арқылы қабылданады.

Анықтама алу телефоны: (7242) 29-91-92.

ҚР Қоршаған ортаны қорғау министрінің 2007 ж. 28.06 №204-
ө бұйрығымен бекітілген «Жоспарлау алдындағы, жоспарлау, 
жобалау алдындағы және жобалау құжаттамасын әзірлеу кезінде 
көзделіп отырған шаруашылық және өзге де қызметтің қоршаған 
ортаға әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресорсиз» АҚ (19-
01-03) «Оңтүстік Құмкөл кенішінде №65,66 ұңғымаларына кірме 
автожолдар тарту» жұмыс жобасы бойынша қоғамдық пікірді 
тіркеу үшін жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда қаласы, 
Қазбек би к., 13 мекенжайында және zhomart.myrzabekov@
petrokazakhstan.com электронды поштасы арқылы қабылданады.

Анықтама алу телефоны: (7242) 29-91-92.

ҚР Қоршаған ортаны қорғау министрінің 2007 ж. 28.06 №204-ө 
бұйрығымен бекітілген «Жоспарлау алдындағы, жоспарлау, жоба-
лау алдындағы және жобалау құжаттамасын әзірлеу кезінде көзделіп 
отырған шаруашылық және өзге де қызметтің қоршаған ортаға әсеріне 
бағалау жүргізу бойынша нұсқаулықтың» 53-тармағына сәйкес «Туз-
кольМунайГаз Оперейтинг» ЖШС (19-27) «Батыс Тұзкөл кенішінде 
мұнай жинау жүйесі. №№9, 48, 161, 177, 216, 317, 322, 335, 347, 348 
ұңғымалардан 4” аралық құбырлар тарту» жұмыс жобасы бойынша 
қоғамдық пікірді тіркеу үшін жазбаша ұсыныстар мен ескертулерді 
қабылдайды.

Жазбаша ұсыныстар мен ескертулер Қызылорда қаласы, Қазбек би 
к., 13 мекенжайында және zhomart.myrzabekov@petrokazakhstan.com 
электронды поштасы арқылы қабылданады.

Анықтама алу телефоны: (7242) 29-91-92.

«ПетроҚазақстан Құмкөл Ресорсиз» АҚ 
2007 жылғы 9 қаңтардағы №212-ІІІ Қазақстан 
Республикасының Экология кодексінің 
57-бабының талаптарына сәйкес (18-16) 
«Батыс Тұзкөл кенішінде ыстық су дайын-
дау қондырғысы» жұмыс жобасы жөніндегі 
құжаттаманың мемлекеттік экологиялық 
сараптамаға жолданғандығы жайлы хабарлай-
ды. 

Барлық мүдделі азаматтар мен қоғамдық 
бірлестіктерге мемлекеттік сараптамадан 
өткізу кезеңінде өздерінің ой-пікірлерін 
білдіру мүмкіндігі беріледі.

Анықтама алу телефоны: (7242) 29-91-92.

«ПетроҚазақстан Құмкөл Ресорсиз» АҚ 
2007 жылғы 9 қаңтардағы №212-ІІІ Қазақстан 
Республикасының Экология кодексінің 
57-бабының талаптарына сәйкес (19-29) «Ба-
тыс Тұзкөл кенішінде ДЭС орнату»  жұмыс 
жобасы жөніндегі құжаттаманың мемлекеттік 
экологиялық сараптамаға жолданғандығы жай-
лы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан 
өткізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: (7242) 29-91-92.

ҚР Қоршаған ортаны қорғау 
министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу бой-
ынша нұсқаулықтың» 53-тармағына 
сәйкес «ПетроҚазақстан Құмкөл 
Ресорсиз» АҚ (19-01-01) «Оңтүстік 
Құмкөл кенішінде мұнай жинау 
жүйесі. №65 және 66 ұңғымаларынан 
аралық құбырлар тарту» жұмыс жо-
басы бойынша қоғамдық пікірді 
тіркеу үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@pe t rokazakhs t an .
com электронды поштасы арқылы 
қабылданады.

Анықтама алу телефоны: (7242) 
29-91-92.

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жос парлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «Көлжан» ЖШС-і (19-34) «Көлжан» 
ЖШС объектілерінде терроризмге қарсы қорғаныс жүйесі» 
жобасы бойынша қоғамдық пікірді тіркеу үшін жазбаша 
ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com;  электронды поштасы 
арқылы қабылданады.

Анықтама алу телефоны: (7242) 29-92-11.

ХАБАРЛАМАЛАР

«Сыр бойы», «Кызылординские вести», «Ақмешіт апталығы», «Ақмешіт жастары» және ауданның барлық басылымдарына хабарландыру орналастырғыңыз келсе:  70-00-52, 40-11-10 (1058)  телефон ы арқылы байланысуға болады. E-maіl: smjarnama@mail.ru

АЯТТАРМЕН ҚАБІРІҢІЗ
Осыдан бір жыл бұрын қа

сиетті Сыр өңірінің тумасы, әке 
жолын жалғап, дәрігерлік ма
ман дықты таңдаған аяулы қы зы
мыз Рысқұлова Роза Ос пан қы
зы өмірден өткен еді. Сол кезде 
әттегенайы көп бұл жалғанның 
уытты өкі ні ші жүрегімізді тіл гі
леп, асыл бейненің енді арамызда 
жоқ ты ғына сенгіміз де келмеді. 
Өкініш өзекті қанша өртесе де 
өмірдің заңы – осы.

Жарық жұлдыз секілді ай
наласына шұғыла шашып, жар
қырап тұратын айрықша жандар 
болады. Роза Оспанқызы сондай аяулы жанның бірі еді. 

Роза Оспанқызы 1963 жылдың 29 қыркүйегінде Қызыл
орда қаласында дүниеге келді. «Шұғыла» шағын ауданындағы 
№235 мектепті тәмамдап, 1989 жылы Ақтөбенің мемлекеттік 
медицина институтының емдеу ісі факультетін үздік бағамен 
бітірді. Еңбек жолын Қызылорда қаласындағы №6 емхана
да терапия бөлімінің меңгерушісі болып бастап, 19962007 
жылдары облыстық жүйке аурулары ауруханасында диспан
сер бөлімшесінде учаскелік дәрігер, 2007 жылдан шетелдік 
медицина компаниясында медициналық өкіл, 2017 жылдың 
қаңтар айынан өмірінің соңына дейін облыстық наркология 
орталығында ұйымдастыруәдістемелік бөлім меңгерушісі 
қызметін абыройлы атқарды. Аяулы қызымыз 2018 жылдың 
21 наурызы күні кенеттен дүниеден озды. 

Қашан да «Елге болсын, еңбегім адал болсын» деп шы
найы жанашырлықпен қызмет еткен ардақты қызымыз 28 
жылдық еңбек жолында өзі қызмет еткен мекемелердің Алғыс 
хаты мен мақтау қағаздарымен марапатталды. Дәрігерлік ан
тына адал жан ең бастысы, ұжымдастары мен өзін қоршаған 
әріптестерінің ыстық ықыласына бөлене білді. 

Аяулы қызымыз Роза Оспанқызының жылдық асы 21 
нау рыз күні сағат 12.00де Қызылорда қаласындағы «Алтын 
сарай» мейрамханасында берілетінін барлық ағайынтуыс, 
құдажекжат, барша әріптестері мен тілеулес жандарға хабар
лай отырып, қасиетті құранның ішінде болуға шақырамыз.

Еске алушылар анасы Үржан Смайылқызы, 
Рысқұловтар әулеті.

КӨҢІЛДЕН ӨШПЕЙТІН БЕЙНЕ
Өмірай... Кейде жаныңа 

жақын жандарды арамыз
дан алып кетіп жатады. 
Еріксіз қолыма қалам ұс
та тып отырған аяулы да 
ардақты абысыным Гүл
хатша Ахметбекқызы Пұ
сыр манова 72 жасқа қараған 
шағында осыдан бір жыл 
бұрын өмірден озған еді.

Гүлхатша Ахмет бек қызы 
1946 жылдың 17 қара ша 
сында Қазалы ауда нын да 
дүниеге келген. Абысынды

келін  болып сыйласқанымызға елу жылға таяп қалды. 
Бірбірімізбен апалысіңлідей достасып, көңілімізге 
қаяу түсірмедік. Аяулы жанның атын атамай Гаха 
деп кеткенбіз. Ол барынша қарапайым, мінезге бай, 
ақ көңіл ардақты жан еді. Күннің нұрындай сәуле 
шашып, жаныңды рахатқа бөлейтін жылы сөзі, жай
дары мінезі, жүрген ортасында салмақты қалпынан 
айнымайтын ол отбасының берекесі еді. 

Ардақты абысыным Жеңіс ағаммен шаңырақ 
құрып, дүниеге үш ұл әкеліп, аналық тәрбиесін 
беріп, ұлдарын ұяға қондырып, немерешөбере 
сүйген абзал да аяулы әже. Бүгін сағынышпен еске 
алып, құран бағыштап отырмыз. Оқылған дұға 
қабірін нұрландырып, жатқан жері жарық, иманы 
жолдас болсын.

Еске алушы келіні 
Шәрі Нұрмағанбетқызы.

САҒЫНЫШПЕН ЕСКЕ АЛАМЫЗ
Бауырларына ардақты 

аға, ұрпақтарына қамқор әке, 
аяу лы жар болған Тәуекелов 
Жаңай Тәуекелұлы өткен 
жылдың 19 желтоқсанында 
өмірден озған еді. Әнеміне 
дегенше, жүз күн де болыпты.

Жаңай Тәуекелұлы 1951 
жылы Қазалы ауданы, Кәукей 
ауылында дүниеге келген. 
1974 жылы Қызылорда меди
цина училищесін фельдшер 
маман дығы бойынша бітіріп, 
еңбек жолын туған ауы лында 
фельдшер болып бастаған. Адам жанының арашашысы 
ретінде талай жанды ажал тырнағынан арашалап, елдің 
алғысына, ыстық ықыласына бөленді. Ақ халатты абзал 
жан 2015 жылы құрметті зейнет демалысына шықты. 
Медицина саласындағы атқарған абыройлы еңбегі 
бағаланып, "Үздік дәрігер" атанып, талай марапатқа ие 
болған.

Ардақты жан осыдан үш жыл бұрын денсаулығына 
байланысты Тараз облысының Қордай ауданына қоныс 
аударған еді. Амал не, аңдыған ажал алмай қоймады. Ол 
аяулы жары Гүлшатпен бір шаңырақ астында мағыналы 
ғұмыр кешіп, өмірге 2 ұл, 2 қыз әкеліп, ұлын ұяға, қызын 
қияға қондырып, немере сүйген ардақты ата болатын. 

Алланың дегеніне қарсы келер кім бар? Асыл әке, 
аяу лы бауырымыздың фәниден өткенін еске алып, құран 
бағыштап отырмыз. Оқылған дұға қабірін нұрландырып, 
жатқан жері жарық, иманы жолдас болсын дейміз.

Жаңай Тәуекелұлының қонақасы 29 наурыз күні 
сағат 16.00де, жүзі 30 наурызда сағат 12.00де туған 
жері Кәукей ауылында берілетінін барлық ағайынтуыс, 
құдажекжаттарға хабарлай отырып, қасиетті құранның 
ішінде болуға шақырамыз.

Еске алушылар бауырлары, ұл-қыздары, 
немерелері, жиендері.

Қызылорда облыстық Н.Бекежанов атындағы қазақ 
музыкалық драма театрының ұжымы театр қызметкері Га
лина Баймановаға ұлы

Лесбектің
қайтыс болуына байланысты қайғысына ортақтасып, көңіл 
айтады.

СЕНІМ ТЕЛЕФОНЫ
Қазақстан Республикасының 2015 жылдың 18 

қара шасындағы №410V3РК "Сыбайлас жем қор
лыққа қарсы ісқимыл туралы" (өзгерістермен және 
толықтырулармен 03.07.2017 ж.) Заңнамасына 
сәйкес ШЖҚКМК "Қызылорда облыстық 
жұқпалы аурулар ауруханасында" +7(7242) 2448
41 сенім телефоны жұмыс істейтінін хабарлайды.

 жауап кер шілігі шектеулі серіктестігі, «Ал
тын қамба» саудалогистикалық кешені» 
жауап кершілігі шектеулі серіктестігі, 
«Мың бұлақ Dolomit Group» жауап кер шілігі 
шектеулі серіктестігі нысандарын жеке ше
лендіруді қам тамасыз ету.

Тарифтік саясат және бірінші кезектегі 
тауарларға бағаны тұрақтандыру

Баға тұрақтылығын сақтау мақсатында 
табиғи монополиялар субъектілері тариф
терінің негізсіз өсуіне жол бермеу, комму
налды қыз меттерге тарифтерді көтеруді 
белгіленген инфляция коридоры шеңберінде 
жүргізу.

Аймақтың агроөнеркәсіп кешенімен 
өнді рілген өнімдерді сату жүйесін 
қалыптастыру мақсатында «Агробиржа» 
электрондық сауда алаңы арқылы тау
ар өндірушілер өнімдерін жария лауды 
ұйымдастыру, сайтты толықтыру, мобильді 
қосымшаны жетілдіру.

Бөлшек саудадағы азықтүлік емес тау
арлар мен жанаржағар май бағаларына күн 
сайын мониторинг жүргізуді қамтамасыз 
ету және заңдылықпен көзделген барлық 
шараларды пайдалана отырып бағаның 
негізсіз өсуіне тосқауыл қою.

Азықтүлік тауарларының тұрақтандыру 
қорын қалыптастыруды және олардың әлеу
мет тік дүкендері мен басқа да сауда орында
ры арқылы сатылуын жалғастыру;

облыс орталығында заманауи формат
тағы сауда нысандарын құру бойынша 
жұмыс тарды жалғастыру.

Әлеуметтік дүкендер желісін кеңейту 
бойынша шаралар қабылдау.

Әлеуметтікмаңыздағы азықтүлік тау
арларына бағаны тұрақтандыру бойынша 
шараларға қатысатын сауда субъектілерін 
қаржыландыру механизімін қолдануды 
жалғастыру.

Адами капиталды дамыту
(білім, денсаулық сақтау, спорт, 

мәдениет, этносаясат, қоғамдық тәртіп 
және басқалары)

Білім

Білім адами капиталдың ең маңызды 
құрамдас бөлігі болып табылады.

Білім жүйесінің жұмысын одан әрі 
жетілдіру айқындаушы басымдық болуы 
қажет, әсіресе өзіндік білім беру дағдысын 
дамыту, мектепке дейінгі білім беруде ба
лаларды әлеуметтік дамыту, мұғалімдерді 
оқыту және олардың біліктілігін арттыру. 
Осы орайда 2019 жылы:

2019 жылдың 1ші қыркүйегіне мектепке 
дейінгі және орта білім беру ұйымдарын 100 
пайыз бейнебақылау жүйесімен қамта масыз 
ету;

«Смарт Сити» тұжырымдамасы аясында 
«Білім беру» бағыты бойынша функционал 
деңгейін кем дегенде 70 пайызға арттыруды 
қамтамасыз ету;

бірінші сыныпқа балалар қабылдаудың 
авто мат тандырылған жүйесін енгізу.

Орта білім берудің жаңа мазмұнына өту 
шеңберінде мемлекеттік мектептерде Назар
баев зияткерлік мектептерінің тәжірибесін 
тарату жұмыстарын жалғастыру;

қатысушылардың ақпараттық біліктілігін 
дамыту мақсатында «Ақпараттық Қа
зақстан» мем лекеттік бағдарламасы ая
сында кеңжолақты интернетті енгізуді, 
мектептерді бейне жабдық тармен қам
тамасыз ету бағытындағы жұмыстарды 
жалғастыру, «Smart city» тұжырымдамасына 
сәйкес білім беру функциясы және тех
нологиялар арасында өзара байланысты 
қолдануды жалғастыру;

«Robo Fest2019» балалар фестивалін 
өткізуді жалғастыру;

Орта мектептер, колледждер мен жо
ғарғы оқу орындарының үздік мұға лім
дерінің бейнесабақ және бейнелекци
яларын ғалам тор желісіне орналастыру 
жұмыстарын жалғас тыру;

2019 жылдан бастап 1011 сыныптарда 
кезеңкезеңімен ағылшын тілі пәніне көшу 
жұмыстарын жалғастыру;

категориялардың ара жігін ұлғайта оты
рып мұғалімдердің еңбек ақысын 30дан 50 
пайызға дейін арттыратын ұлттық біліктілік 
тестісі негізінде мұғалімдер үшін біліктілік 
деңгейі және өсімін ескеретін педагогикалық 
біліктілік санатының жаңа жүйесі бойынша 
үлесін арттыру жұмыстарын жалғастыру;

оқушылар сарайлары базасында барлық 
қажетті инфрақұрылымы бар балалар тех
нопарк және бизнесинкубаторлар желісін 
құру жөніндегі жұмыстарды жалғастыру;

«Баршаға арналған тегін кәсіптік
техникалық білім беру» бағдарламасы бой
ынша жұмыстарды жалғастыру;

техникалық және кәсіптік білім беру 
ұйым дарында «WorldSkills Qazaqhstan» 
чемпионатына аймақтық іріктеу турнирін 
өткізу жұмыстарын жалғастыру;

техникалық және кәсіптік білім беру 
ұйым дарында дуалды білім беруді ендіру 
жұмыстарын жалғастыру;

техникалық және кәсіптік білім 
беру ұйым да рында модульді білім беру 
жұмыстарын жалғастыру;

«Қызылорда қаласының сол жаға
ла уында 320 орындық балабақшаның 
құрылысын салу және пайдалануға беру» 
жобасын жүзеге асыруды жалғастыру;

«Қызылорда қаласының «Арай» шағын 
ауданында 280 орындық балабақшаның 
құрылысын салу және пайдалануға беру» 
жобасын жүзеге асыруды жалғастыру;

Қармақшы ауданында жазқыс мезгі
лінде балалар демалатын 150 орындық ла
герь құрылысын жалғастыру;

Арал ауданының Сексеуіл кентіндегі 
№231 орта мектеп ғимаратына 100 орын дық 
қосымша құрылыс салуды жал ғас тыру.

Мектепке дейінгі білім беру сапасын 
арттыру бойынша, оның ішінде бірыңғай 
біліктілік талаптарын, ұлттық біліктілік 
тестін ендіру, тәрбиешілердің және мек
тепке дейінгі ұйымдардың басқалай 
жұмыскерлерінің еңбек ақы жүйесін қайта 
қарау шараларын көздейтін Жол картасын 
әзірлеу және бекіту.

Білім берудің барлық деңгейінде мате
матикалық және жаратылыстану ғылым
дарын оқыту сапасын күшейту бойынша 
ісшаралар жүргізу.

Жас ұрпақты патриоттыққа тәрбие леуге 
және қоғамдық санасын қалып тас ты руға 
ықпал ететін іс шаралар өткізу және «Руха
ни жаңғыру» бағдарламасы аясында оларды 
2019 жылдың аймақтық жоспарына енгізу.

Қызылорда қаласының Жаппасбай ба
тыр көшесі бойында 600 орындық мектеп 
құры лысын аяқтау.

Денсаулық сақтау

Денсаулық адамның физикалық және та
нылым дағдысын дамыту үшін қажет. Осы 
орайда азаматтардың денсаулығын одан әрі 
жақсарту мақсатында:

Жаңақорған ауданының Нәлібаев елді 
мекенінде 1 фельдшерлік акушерлік бекеті 
ғимаратын сатып алуды;

5 медициналық бекет ғимараттарын са
тып алуды, оның ішінде: Арал ауданының 
Сазды, Ақбай, Тастақ елді мекендерінде – 3, 
Жаңақорған ауданының Талап стансасында 
және Қандықұдық елді мекенінде – 2;

кем дегенде 600 дәрігерді, 1877 орта 
буын медицина қызметкерлерін біліктілігін 
арттыруға жіберуді;

ана өлімжітімі нысаналы индикаторын 
2 пайызға, сәби өлімжітімі көрсеткішін 2 

пайызға, қан айналым жүйесі аурушаңдығы 
көрсеткішін 117,87ге дейін, туберкулез
бен аурушаңдық көрсеткішін 52,3ке дейін, 
жалпы өлімжітім көрсеткішін 5,61ге дейін 
және қатерлі ісік аурушаңдығы көрсеткішін 
0,1 пайызға дейін төмендетуді қамтамасыз 
ету.

Барлық факторлар бойынша өлім
жітімнің төмендеуі арқылы өмір сүру 
ұзақтығын 72,8 жасқа дейін арттыруды 
қамтамасыз ету.

Қан айналым жүйесі аурушаңдығы 
профилактикасы жөніндегі облыстық 
бағдарламаны жүзеге асыруды қамтамасыз 
ету.

Аурушаңдықты басқару бағдарламасына 
қатысатын диспансерлік есептегі пациент
терді 20 пайызға жеткізуді ұйымдастыру.

Шиелі ауданының Шиелі қыстағында 
150 орынға арналған аудандық аурухана 
құрылысын аяқтау.

Жалағаш ауданында 100 төсекке арнал
ған орталық аудандық аурухана құры лысын 
бастау. 

Қазалы ауданында 250 келушіге арналған 
емхана құрылысы мәселесін пысықтау.

Спорт

Спорт адами капиталды жақсартудың 
ма ңыз ды компоненттерінің бірі болып та
былады.

Осыған орай, халықты дене шынықтыру 
және спортпен жүйелі түрде айналысумен 
қамтуды 29 пайызға дейін жеткізу.

Балаларжасөспірімдер спорт мектеп
те рінде, дене шынықтырудың спорт клуб
тарында дене шынықтыру және спорт пен 
айналысатын 718 жастағы балалар мен 
жасөс пірімдерді жалпы балалар мен жасөс
пірімдер санынан қамтуды 15 пайызға дейін 
жеткізу.

«Жалаңтөс Баһадүр Сейітқұлұлы атын
дағы облыс тық мамандандырылған олим
пиадалық резерв мектеп интернаткол леджі» 
коммуналдық мемлекеттік меке ме сінің 
ғима ратын күрделі жөндеуден өткізу.

Қызылорда қаласындағы Ғ.Мұратбаев 
атындағы орталық стадионды қайта 
жаңғырту жұмыстарын аяқтау.

Мәдениет

Мәдениет халықтың тарихи естелігі, 
адам тірші лі гінің өзіндік тәсілі және 
адамның шығармашылық тұрғыдан өзінөзі 
танудың универсалды тәсілі болып табыла
ды.

Осы орайда 2019 жылы:
БоснияГерцеговина мемлекетінде 

өте  тін клас си ка лық камералық оркестр
лердің халық ара лық фести валіне қатысуды 
қамтамасыз ету;

«Евразия кубогі» бал биінің халықаралық 
турнирін өткізу.

Қазақстанның халық жазушысы Ә.Тәжі
баев тың 110 жылдық мерейтойына арнал
ған «Жұлдыз шашқан жырлар» атты поэзия 
кешін;

«Парасатты поэзия» халықаралық фес
тивалін;

«Аға ұрпақ өнеріжастарға аманат» атты 
суретші лер дің республикалық симпозиу
мын;

«Қорқыт және Ұлы дала сазы» атты 
халық аралық музыкалық өнер фестивалін 
ұйымдастыру.

Сығанақ, Жанкент, Сортөбе, Қыш 
қала қалашық тарына археологиялық қазба 
жұмыс тарын жалғастыру;

Шиелі ауданының Тартоғай елді 
мекенінде 150 орындық ауылдық клуб 
құрылысын аяқтау.

Қазалы ауданының Әйтеке би кентінде 
600 орындық мәдениет үйі құрылысын 
жалғастыру;

Арал ауданының Шижаға елді мекенінде 
100 орындық ауылдық клуб құрылысын 
жалғастыру.

Этносаясат

Этносаясат саласында басымды бағыт 
болып азаматтық принципке, «Мәңгілік 
ел» жалпыұлттық патриоттық актіде, 
«Болашаққа бағдар: қоғамдық сананы жаң
ғырту» және «Ұлы даланың жеті қыры» 
атты Мемлекет Басшысы Н.Ә.Назарбаевтың 
бағдарламалық мақалаларының құн ды лық
тарына негізделген қазақстандық біртұ
тас тық пен бірлікті нығайту мен дамыту 
айқындалды.

Осыған орай, 2019 жылы:
«Сыр елі  достық мекені» атты этнос

тардың мәдени күндері жобасы аясында іс
шаралар өткізу;

облыстың елді мекендерінде және аудан 
орталық тарында Қазақстан халқы облыстық 
ассамблея сының ақпараттықнасихаттық 
тобы ның кешенді ісшараларын өткізу;

«Рухани қазына» кіші бағдарламасы 
аясында «Ұлы дала Елі тарихы» тарихи
танымдық экспедициясын өткізу;

«Туған жер» кіші бағдарламасы аясын
да қайырым дылар мен меценаттардың ІІІ 
облыстық форумын өткізу;

«Мың бала» мәдениағарту респуб
ликалық жобасының аймақтық кезеңін 
өткізу;

Қазақстан Республикасының Президенті 
Н.Ә.Назарбаевтың қоғамдық келісім мен 
жалпыұлттық бірлік тің қазақстандық моде
ліне арналған ғылыми жобалар конкурсын 
өткізу;

«Қазақтану» жобасы аясында ісшаралар 
өткізу;

«Қызылорда облысының әлеуметтік
эконо микалық, қоғамдықсаяси жағдайын 
ақпараттық сүйемелдеу жө ніндегі Медиа 
жоспарға» сәйкес қолданыстағы бағдар
ламалар аясында мемлекеттік қолдаудың 
құралдары мен тетіктері туралы ақпараттық
түсіндіру жұмыстарын кең көлемде өткізу.

Үштілділікті ілгерілету бағытында 
тұрақ ты түрде жұмыстар жүргізу, оқыту 
курстарын ұйымдастыру, ісшаралар өт
кізуді қамтамасыз ету.

Қазақстан Республикасының Президенті 
Н.Ә.Назарбаевтың «Болашаққа бағдар: 
қоғам дық сананы жаңғырту» бағдарламалық 
мақа ласын ақпараттық сүйе мел деу бойын
ша жұ мыстар жүргізуді қамтамасыз ету.

Қазақстан Республикасының Президенті 
Н.Ә. Назарбаевтың «Қазақстандықтардың 
әлауқатының өсуі: табыс пен тұрмыс са
пасын арттыру» атты қазақстан халқына 
жолдауын ақпараттық сүйемелдеу бойынша 
жұмыстарды ұйымдастыру.

20172021 жылдарға арналған нәтижелі 
жұмыспен қамту және жаппай кәсіпкерлікті 
дамыту бағдарламасы туралы ақпараттық
түсіндірме жұмыстарды ұйым дастыру.

Қоғамдық тәртіп

Қызылорда облысының Ішкі істер депар
таментінің әскери және арнайы дайын
дығы бойынша оқужаттығу поли го ны ның 
құрылысын аяқтау.

Қоғамдық орындар мен көшелерде 
қауіп сіздікті қамтамасыз ету мақсатында 
орын алатын қылмыстарға үнемі монито
ринг жүргізу, қылмыстардың ең көп орын 
алатын аймақ тарына күзет сандарын барын
ша бөлу, шолу жұмыстарын жүргізу.

10 мың халыққа шаққанда қылмыстылық 
деңгейін 130 бірліктен асырмауды қамта
масыз ету.

Жол қауіпсіздігін қамтамасыз ету 
мақсатында жүргізушілер арасында жол 
жүру ережесін бұзудың алдын алу.

100 зардап шеккен адамға шаққандағы 

жол көлік оқиғаларынан қайтыс болғандар 
санын 18,5 бірлікке дейін төмендету. 

Мемлекеттік-жекешелік әріптестікті 
дамыту және тікелей инвестициялар-
ды, оның ішінде халықаралық қаржы 

ұйымдары арқылы тарту

Инвестициялар және жаңа технология
лар тарту мақсатында IV халықаралық ин
тернетфорумын, XI халықаралық «Baikonyr 
Invest» инвестициялық форумын, соны
мен қатар ісшаралар роудшоуын (шетел, 
Қазақстан Республикасының аймақтарына 
және тағы басқаларына) өткізу.

Қызылорда облысында инвесторлар тар
ту және инвестициялық климатты жақсарту 
бойынша Кеңес отырыстарын өткізу.

Басымды салаларда инвестициялық жо
баларды жүзеге асыратын кәсіпорындарға 
заң намалармен көзделген инвестициялық 
пре ферен циялар мен басқа да өнеркәсіптік 
жеңіл дік терді алуға ықпал етуді жалғастыру.

Қызылорда облысында өнеркәсіпті циф
рландыру бойынша Жол картасын жүзеге 
асыруды жалғастыру.

«Қызылорда қаласы әуежайының жаңа 
халықаралық терминалының құрылысы» 
жобасына инвестициялар тарту жұмыстарын 
жалғастыру.

«Қаржылық тұрақтылық» жобалық бас
қару аясында бекітілген егжейтегжейлі 
Жос  парға сәйкес жоспарланған инвести
ция көле мін игеруді және нысандарды іске 
қосуды үйлестіруді ұйымдастыру.

Негізгі капиталға тартылған бюджеттен 
тыс қаржылардың номиналды өсімі көр сет
кі шін 105,5 пайыз деңгейінде қам та масыз 
ету.

2019 жылға арналған Инвестициялар 
тарту бойынша жоспарды жүзеге асыруды 
қам тамасыз ету.

Еуропалық Қайта Жаңғырту және Даму 
Банкісімен ынтымақтастық аясында:

Шиелі ауданы және Қызылорда қала сы
ның шет аумақтарының электр жүйелерін 
қайта жаңғырту;

Қызылорда қаласының жылумен қам
тамасыз ету жүйесін қайта жаңғырту;

Қызылорда қаласының сумен қамта
масыз ету және су бұру жүйесін қайта 
жаңғырту жобаларын іске асыруды жал
ғастыру.

Мемлекеттік жекешелік әріптестікті да
мыту шеңберінде:

15 дәрігерлік амбулаторияның құры
лысын жал ғастыру;

Қызылорда облысының медициналық 
мекемелерін медициналық техникамен 
кешенді жабдықтау бойынша 4 жобаны 
жүзеге асыруды және «Қызылорда облыстық 
кеңес берудиагностикалық орталығы» 
шаруашылық жүр гізу құқығындағы 
мемлекеттік ком мунал дық кәсіпорны база
сында «Checkup» орталығын меди циналық 
техникамен жаб дық тай отырып ашуды 
жалғастыру;

«Қызылорда облысының халқына стома
то логиялық көмек көрсетуді жетілдіру» 
жобасы бойынша кон курстық құжаттаманы 
әзірлеуді жалғастыру;

«Жалағаш ауданы Жалағаш кентіндегі 
дене шынықтырусауықтыру кешенін жалға 
беру» жобасы бойынша жеке әріптеспен 
келісім шарт жасауды қам тамасыз ету;

«Шиелі ауданы Керделі ауылдық 
округінде спорттық кешенді жалға беру» 
жобасы бойынша жеке әріптеспен келісім 
шарт жасауды қамтамасыз ету.

Мемлекеттікжекешелік әріптестік ар
қылы:

«Шиелі ауданы Шиелі кентіндегі №47, 
№48, №244 орта мектептері мен «Ар
ман» мәдениет үйінің бу қазандықтарын 
жаңғырту және сервистік қызмет көрсету» 
жобасын;

«Шиелі ауданы Шиелі кентіндегі 
№127, №219, №270, №47 орта мектептері 
мен оқушылар үйінің бу қазандықтарын 
жаңғырту және сервистік қызмет көрсету» 
жобасын;

«Арал қаласындағы №62, №220 орта 
мектептерінің бу қазандықтарын жаңғырту 
және сервистік қызмет көрсету» жобасын; 

«Арал қаласындағы мәдениет үйі мен 
аудан дық жұмыспен қамту, әлеуметтік бағ
дар ламалар және азаматтық актілерді тіркеу 
бөлімі ғимаратының бу қазандықтарын 
жаңғырту және сервистік қызмет көрсету» 
жобасын жүзеге асыруды қамтамасыз ету.

Көлік және тұрғын үй-коммуналдық 
инфрақұрылымды модернизациялау

(сол жағалауды дамыту және басқалары)

Көлік және тұрғын үйкоммуналдық инф
ра құры лымды модернизациялаудың бас ты 
мақсаты аймақ халқының қызметтердің уа
қы тылы және сапалы ұсынылуына бірдей 
қол жеткізілуін, сонымен қатар инженерлік 
және көліктік қамтуды арттыруды қам
тамасыз ету.

Сумен жабдықтау

Қызылорда облысы Жаңақорған ауданы 
Жаңақорған кентіндегі сумен жабдықтау 
жүйелерін қайта жаңғырту және кеңейтуді;

Қызылорда облысы Арал ауданы 
Сексеуіл кентіндегі тұрғын үйлерді су 
құбыры желілеріне қосу құрылысын;

Қызылорда облысы Қазалы ауданы 
Түктібаев елді мекеніндегі тұтынушылар 
телім дерінің шекарасына су құбыры 
желелері құрылысын;

Қызылорда облысы Жалағаш ауда
ны Жаңадария елді мекеніндегі сумен 
жабдықтау жүйелерін қайта жаңғыртуды;

Қызылорда облысы Жалағаш ауда
ны Мақпалкөл елді мекеніндегі сумен 
жабдықтау жүйелерін қайта жаңғыртуды;

Қызылорда облысы Жалағаш ауданы 
Аққыр елді мекеніндегі сумен жабдықтау 
жүйелерін қайта жаңғыртуды;

«Қызылорда облысы Қосшыңырау ауыл
дық округі Досан елді мекенінде ауыз су 
желілері» жобасын;

«Қызылорда облысы Қарауылтөбе ауыл
дық округі Қарауылтөбе елді мекенінде 
ауыз су желілері» жобасын;

«Қызылорда облысы Наурыз кентінде 
ауыз су желілері» жобасын аяқтау.

«Қызылорда облысы Наурыз елді меке
ніндегі су бекеті құрылысы» жобасын 
жүзеге асыру;

«Қызылорда облысы Тасбөгет кенті 
Сабалақ елді мекеніндегі сумен жабдықтау 
жүйелері құрылысы» жобасын жүзеге асы
ру;

«Қызылорда облысы Белкөл кенті 
Бірқазан елді мекеніндегі су бекеті 
құрылысы» жобасын аяқтау.

Қызылорда қаласындағы «Мұнайшы» су 
бекетінен Қорқыт ата көшесіне дейінгі су 
құбыры желілері құрылысын қамтамасыз 
ету.

Қызылорда қаласының Есенова көше
сіндегі №17, 17а, 18, 19, 19а, 20, 20а 
тұрғын үйлерінен бастап Абай проспектісі 
бойындағы №28, 28а, 30, 30, 34, 36 үйлері, 
№198 орта мектебі, «Бабас» жауапкершілігі 
шектеулі серіктестігі, балабақша ғимарат
тары, Мұрат баев көшесіндегі №17, 15, 
15а, 13 тұрғын үйлерді қоса №14 кәріздік 
насостық стансаға дейін өзі ағар кәріздік 
желі лерді қайта жаң ғыртуды қамтамасыз 
ету.

Қызылорда облысы Шиелі ауданы Тар
тоғай елді мекеніндегі сумен жабдықтау 
жүйелері және басты су бекеті құрылысын 
бастау.

Қызылорда облысы Шиелі ауданы 

М.Шоқай (Сұлутөбе) елді мекеніндегі сумен 
жаб дықтау жүйелері және басты су бекеті 
құрылысын бастау.

Шиелі ауданы Ботабай елді мекеніндегі 
ішкі су құбыры желілері құрылысын қам
тамасыз ету.

Шиелі ауданы 1 май елді мекеніндегі 
ішкі су құбыры желілері құрылысын 
қамтамасыз ету.

Қызылорда қаласының кәріздік насостық 
стансаларын қайта жаңғыртуды және мо
дернизациялауды бастау.

Жылумен жабдықтау

Қармақшы ауданы Ақжар елді меке
ніндегі №28 мектептің жылумен жабдықтау 
жүйелерін қайта жаңғыртуды қамтамасыз 
ету.

Қармақшы ауданы Тұрмағанбет елді 
мекеніндегі №29 мектептің жылумен 
жабдықтау жүйелерін қайта жаңғыртуды 
қамтамасыз ету.

Қармақшы ауданы Жосалы кентіндегі 
№27 мектептің жылумен жабдықтау 
жүйелерін қайта жаңғыртуды қамтамасыз 
ету.

Қармақшы ауданы Жосалы кентіндегі 
№105 мектептің жылумен жабдықтау 
жүйелерін қайта жаңғыртуды қамтамасыз 
ету.

Қармақшы ауданы Төретам кентіндегі 
№85 мектептің жылумен жабдықтау 
жүйелерін қайта жаңғыртуды қамтамасыз 
ету.

Қызылорда қаласындағы денсаулық 
және демалыс паркін абаттандыруды 
жалғастыру.

Электрмен жабдықтау

«Қызылорда электр тораптарын тара
ту компаниясы» акционерлік қоғамының 
жарғы лық капиталын ұлғайту.

Иесіз электрэнергетика насындарын 
ком  му налдық меншікке беру жұмыстарын 
жал ғастыру.

«Қызылорда қаласындағы ҚС35/10 
кВ «Комсомол, Залинейная» және «Про
мышленная» қосалқы стансаларын қайта 
жаңғырту» жобасының жобасметалық 
құжаттамасына мемлекеттік сараптама 
қорытындысын алуды қамтамасыз ету.

«Қызылорда қаласындағы ҚС 35/10 кВ 
«Қалалық сүт зауыты» және «Силикатная» 
қосалқы стансаларын қайта жаңғырту» 
жобасының жобасметалық құжаттамасына 
мем лекеттік сараптама қорытындысын алу
ды қам тамасыз ету.

«Жылыжай кешенінің құрылысы» 
2,157 гектарлы Қызылорда қаласында 
Испанияның технологиялық жабдықтары 
тікелей қада ға лауымен құрылуы» жо
басы бойынша электрмен жабдықтауды 
қамтамасыз ету.

Қызылорда қаласындағы Сырдария өзе
нінің сол жағалауын электрмен жаб дық
тауды аяқтау (1 кезең 35 кВ).

Қармақшы ауданы Жосалы кентіндегі 
220/35/10 кВ қосалқы стансасын қайта жаң
ғыр туды бастау.

Газбен жабдықтау

Қызылорда қаласындағы Сырдария өзе
нінің сол жағалауындағы газ тарату желілері 
құрылысын аяқтау (1 кезең  2ші газ тара
ту қосалқы стансасын орната отырып 1ші 
автоматтандырылған газ тарату стансасы
нан 1,2 мегапаскаль жоғары қысымдағы газ 
құбыры).

Тереңөзек кентінде автоматтандырылған 
газ тарату стансасын орната отырып «Бей
неуШымкент» магистральді газ құбырынан 
бұрма газ құбырының құрылысын аяқтау.

«Шиелі ауданы Шиелі кентіндегі инду
стриалды аймақты газдандыру құрылысы» 
жобасын аяқтау.

Қармақшы ауданы Жосалы кентіндегі 
газ жеткізу құбырлары мен кварталішілік 
газ тарату желілерінің құрылысын бастау.

Сырдария ауданы Тереңөзек кентіндегі 
газ жеткізу құбырлары мен кварталішілік 
газ тарату желілерінің құрылысын бастау.

Арал ауданы Жақсықылыш кентіндегі 
газ жеткізу құбырлары мен кварталішілік 
газ тарату желілерінің құрылысын бастау.

«Қазалы ауданының Қазалы қаласын 
газдандыру» жобасының мемлекеттік сарап
тамасымен қоса жобалаусметалық құжат
тамасын әзірлеу.

Көлік және жолдар

Жақсы және қанағаттанарлық жағдай
дағы облыстық және аудандық маңызы бар 
автомобиль жолдарының үлесін 64 пайызға 
жеткізу.

Қалаішілік маршруттарға арналған 
электрондық билет жүйесін енгізу бойынша 
жұмыстарды жүргізу.

автомобиль жолдарын жөндеуге және 
салуға республикалық бюджеттен мақ сатты 
трансферттерді ұлғайту бойынша Қазақстан 
Республикасы Индустрия және инфра
құры лымдық даму министрлігімен жұмыс 
жүргізу.

Қазалы ауданының «ҚазалыҚоларық
Бека рыстан биЖаңақұрылыс» автомобиль 
жолының 33 шақырымындағы Әлсейіт 
учаске сіндегі Сырдария өзені арқылы 
өтетін көпір өткелін салуды жалғастыру.

Қызылорда қаласындағы Сырдария 
өзе нінің сол жағалауындағы қозғалысы 
реттелетін жалпы қалалық маңызы бар 
Мұратбаев көшесі бойындағы  бұрыннан 
бар көпірден «Батыс ЕуропаБатыс Қытай» 
автотрассасына дейін магистралды көше 
жолдарының құрылысын жалғастыру;

Қызылорда қаласындағы Сырдария өзе-
нінің сол жағалауындағы қорғаныс бөгетінің 
жанындағы ұзындығы 7,5 шақырым қозға
лысы реттелетін (ІІ категориялы) жалпы 
қалалық маңызы бар магистральді көшенің 
жол құрылысын салуды жалғастыру;

Жалағаш ауданындағы 027 шақырым 
облыстық маңызы бар «ЖалағашЖосалы» 
автомобиль жолын орташа жөндеуді 
жалғастыру;

Қазалы ауданындағы аудандық маңызы 
бар «ҚожабақыБекарыстан би» авто
мобиль жолының 25 шақырымындағы 
темірбетонды  көпірді қайта жаңғыртуды 
жалғастыру;

Қазалы ауданындағы аудандық маңызы 
бар «ҚазалыКөларықБекарыстан би
Жаңа құры лыс» 033 шақырым автомобиль 
жолына  орташа жөндеуді жалғастыру;

Қызылорда облысы аумағында жол 
бойын  дағы сервис және автотуризм сала
сын дағы көрсетілетін қызмет сапасы мен 
санын арт тыру мақсатында «Батыс Еу
ропаБатыс Қытай» автомагистралының 
бойындағы жол бойы сервистік кешендерін 
дамыту бойынша жұмыстарды жалғастыру;

Жаңақорған ауданындағы 020 
шақырым облыстық маңызы бар «Қандөз
Көктөбе» автомобиль жолын күрделі 
жөндеуді жалғастыру;

Жаңақорған ауданындағы 027 шақырым 
облыстық маңызы бар «КелінтөбеҚандөз» 
автомобиль жолын күрделі жөндеуді 
жалғастыру;

Арал ауданындағы 1,2 шақырым 
аудандық маңызы бар «СамараШымкент
Бекбауыл» автомобиль жолын орташа 
жөндеуді жалғастыру;

Қазалы ауданындағы (4576 шақырым) 
аудан дық маңызы бар «ҚазалыҚожабақы
БозкөлКәукей» автомобиль жолына 
күрделі жөндеуді жалғастыру.

Қызылорда қаласындағы Сырдария 

өзені нің сол жағалауындағы «Шіркейлі» 
арнасы арқылы көпір құрылысын аяқтау;

Арал ауданындағы 1542,8, 42,870,6 
шақы рым аудандық маңызы бар «Самара
ШымкентЖақсықылышТоқабайАбай» 
автомобиль жолында орташа жөндеуді 
аяқтау;

Жаңақорған ауданындағы 11 шақырым 
«СамараШымкентШалқия» аудандық 
маңыз дағы автомобиль жолын күрделі 
жөндеуді аяқтау; 

Қызылорда қаласындағы Тасбөгет кен
тінің көшелерін күрделі жөндеуді (Батыр
шаев, Сырдария, Бакшиев көшелері) аяқтау;

Қазалы ауданындағы Әйтеке би кентінде 
Жетес би көшесін орташа жөндеуді аяқтау;

Қазалы ауданындағы Әйтеке би кентінде 
Мағзаман әулие көшесін орташа жөндеуді 
аяқтау;

Жалағаш ауданындағы Жалағаш кентін
де Нысанбай жырау көшесін орташа жөн
деуді аяқтау;

Жалағаш ауданындағы Жалағаш 
кентінде Абай көшесін орташа жөндеуді 
аяқтау;

Жалағаш ауданы Жалағаш кентінде 
Бұқар бай батыр көшесін орташа жөндеуін 
аяқтау;

Қызылорда қаласындағы Қазыбек би 
кө ше сінен Байтұрсынов көшесіне дейін 
Тоқма ғам бетов көшесін орташа жөндеуді 
аяқтау.

Қызылорда қаласындағы Сырдария өзе
нінің сол жағалауындағы басты көше жолы
ның «Батыс Еуропа – Батыс Қытай» авто
трассасына түйісетін жеріне жол айырығы 
құрылысын бастау;

Жалағаш ауданында «СамараШымкент
МәдениетМақпалкөлЖаңаталапАққыр» 
автомобиль жолындағы оңтүстік коллек
торде көпірді қайта жаңғыртуды бастау;

Арал ауданындағы 70,698,4 шақырым 
аудандық маңызы бар «СамараШымкент
Жақ сықылышТоқабайАбай» автомобиль 
жолын орташа жөндеуді бастау;

Арал ауданындағы 4,9 шақырым 
аудандық маңызы бар «АқлақҚаратерең» 
автомобиль жолын орташа жөндеуді ба
стау;

Қазалы ауданындағы 02,68 шақырым 
«СамараШымкентБайқожа» аудандық 
ма ңызы бар автомобиль жолына орташа 
жөндеуді бастау;

Қазалы ауданындағы 05 шақырым 
аудан дық маңызы бар «Қазалы қаласындағы 
айналма жол» автомобиль жолына орташа 
жөндеуді бастау;

Қазалы ауданындағы 07 шақырым ау
дан  дық маңызы бар «Әйтеке би Басықара
Водокачка» автомобиль жолына орташа 
жөн деуді бастау; 

Қазалы ауданындағы 04 шақырым 
аудандық маңызы бар «Әйтеке би кенті
Қазалы қаласыШағала» автомобиль жолы
на орташа жөндеуді бастау;

Қазалы ауданындағы аудандық маңызы 
бар «Әйтеке би кентіне кіре беріс жол» ав
томобиль жолына орташа жөндеуді бастау;

Қазалы ауданындағы 06 шақырым 
аудан дық маңызы бар «Әйтеке би кенті ай
налма жолы» автомобиль жолына орташа 
жөндеуді бастау;

Сырдария ауданындағы 08, 13,518 ша
қырым «ҚызылордаАэропортҚоғалыкөл
Шір кейлі» автомобиль жолына күрделі 
жөндеуді бастау;

Сырдария ауданындағы 6 шақырым 
«Бесарық елді мекеніне кіреберіс» автомо
биль жолына күрделі жөндеуді бастау;

Шиелі ауданындағы 2,6 шақырым ау
дан дық маңызы бар «СамараШымкент
Май лытоғай» автомобиль жолына орташа 
жөндеуді бастау;

Шиелі ауданындағы 1017,6 шақырым 
облыстық маңызы бар «ШиеліҚарғалы
Бай кенжеЖаңақорған» автомобиль жолы
на орташа жөндеуді бастау;

Қызылорда қаласындағы Махамбет елді 
мекеніндегі 10 көшеге орташа жөндеуді ба
стау;

Қызылорда қаласындағы теміржол 
тұйығы құрылысын аяқтау.

Тұрғын үй құрылысы 

«Нұрлы жер» тұрғын үй құрылысы 
мемлекеттік бағдарламасы аясында 
жалға берілетін, несиеге берілетін тұрғын 
үйлер құрылысы бойынша жұмыстарды 
жалғастыру;

Қызылорда облысының халқын кол же
тімді баспанамен қамтамасыз ету бойынша 
20182020 жылдарға арналған «Орда» Жол 
картасының іске асырылуын қамтамасыз 
ету;

барлық көздер есебінен кем дегенде 
720,8 мың шаршы метр тұрғын үйлерді 
пайдалануға беруді қамтамасыз ету.

Аймақтық даму
(облыс пен Байқоңыр қаласының елді 

мекендерін дамыту)

Байқоңыр қаласы, сондайақ облыстың 
елді мекендері өңірдің аймақтық дамуының 
басымдықтары болып қала береді. Осыған 
байланысты 2019 жылы «Байқоңыр» ерекше 
еркін экономикалық аймақ құру бойынша 
мәселені пысықтау қажет.

Байқоңыр қаласында тұрғын үй құры
лыстарын салуды жалғастыру;

Байқоңыр қаласындағы су және кәріз 
жүйелерін жаңғыртуды және қайта жаңғыр
туды жалғастыру;

Байқоңыр қаласында медициналық қыз
мет көрсету жағдайын жақсарту бойынша 
жұмыс тарды жалғастыру;

Қызылорда қаласында тұрмыстық қатты 
қалдықтарды сұрыптау кешені мен полигон 
құрылысын салу және сыртқы инженерлік 
желілерді жеткізуді жалғастыру;

Арал теңізінің құрғаған ұлтанында 
фитоорман ме лио ративтік жұмыстар жүр
гізуді жалғастыру;

елді мекендерді аяқ сумен қамтамасыз 
ету мақ са тында су шаруашылығы нысан
дарын тазалау және жөндеу жұмыстарын 
жалғастыру;

тасқын суларды сақтау, жинақтау және 
тарату мақсатында Қызылорда облысында 
жаңа су қоймаларды салу бойынша жобалар
ды жүзеге асыру жұмыстарын жалғастыру;

тауарлы балық шаруашылығын (аква
культура) дамыту бойынша жұмыстарды 
жал ғастыру.

Арал өңірінің тұрақты дамуы «Арал 
2019» ІІ Халықаралық форумын өткізу.

20192021 жылдарға арналған тіректі 
елді мекендерді дамытудың Жол картасын 
жүзеге асыру;

20192021 жылдарға арналған Төретам 
кенті мен Ақай ауылдық округін озық дамы
тудың Жол картасын жүзеге асыру.

2019 жылға арналған  Қазақстан Респуб
ликасының ПремьерМинистрі мен об
лыс әкімі арасындағы Меморандумның 
мүлтіксіз орындалуын қамтамасыз ету;

20162020 жылдарға арналған Қызылорда 
облысының даму бағдарламасының негізгі 
индикаторларының орындалуының тиімді 
жүзеге асырылуын қамтамасыз ету.

Ауыл әйелдерінің ІІ облыстық форумын 
өткізу.

Арал қаласында тұрмыстық қатты қал
дық тарды орналастыру үшін полигон салу
ды бастау.

«Цифрлы Қазақстан» мемлекеттік бағ
дар ламасының тұжырымдамасына сәй
кес облыстық жобалық кеңсе аясында 
«Қызыл орда облысының табиғат пайдала
нушыларының есебін қабылдау электронды 
жүйесін енгізу» жобасын жүзеге асыру.

БІРІНШІ КЕЗЕКТЕГІ ІС-ҚИМЫЛ ЖОСПАРЫ



Тоқсаннан асқан Ай
мағанбет Томайұлы 
Ү.Түк  ті баев ауы лының 
ба йырғы тұрғыны. Ақ
сақал жиылған көп ші
лікке қайта оралған Амал 
мерекесі жайлы кеңі нен 
айтып, өкпеназды ұмы
тып, кешірім мерекесі са
налатын осындай атаба
ба құндылығын дәріптеу 
ке рек тігіне тоқталды. Ал 
10 бала, 30 немере, 11 
шөпшек тәрбиелеп өсірген 
Мәриам Әбілдаева әжеміз 
жастарға өз қолымен 
дайын даған ұлттық та ғам
дардан ауыз тигізді.

– Бұл мерекені сақтап 
қалған негізінен батыстағы 
ағайындар.  Досжаран, 
аға йынтуыс, елхалық бір
біріне қауышып, өткенін 
ұмытып, болашаққа тізе 
қосып, татулыққа ша
қы ратын ұлық мереке 
біздің ауылда тұңғыш 
аталып өтуде. Тоқсан күн 
қыстан аманесен шық
қан қалың жұрт бұны 7 
күн, кей жерлерде 10 күн 
тойлайды екен. Өліге 
дұға, тіріге бата беретін, 
қарыздан құтылып, өкпелі 
ағайынның бірбірін та ту
ласуға шақы ратын, дос  тық 
нышанындай бол ған бұл 

мереке бізге өте керекақ, 
– дейді ауылдық ардагер
лер ұйымының төр  ағасы 
Сейілхан Манап ұлы.

Түске таяу ауыл тұр
ғын дары ауыл дық «Орын
бет ишан» мешіті «Жас
тар жылы» мен Амал 
мерекесіне орай ұйым
дас тырған «Жас  тар дінді 
жыр лайды» атты жас 
ақын дар айтысын тамаша
лады. Шараға ар найы кел
ген облыстық ішкі сая сат 
басқармасының басшысы 
Талғат Маханов, об лыстық 
жастар саясаты мәселелері 
бас қар масының басшы
сы Қуаныш Жан ұза
қов, аудандық ардагер
лер кеңесінің төрағасы 
Оразғали Бекбанов жас 
өнер паздарға сәттілік ті
леді. 

– Қазақтың қазына
көм бесін тере ңірек қазып 
қарасақ, біз біле бермейтін 
көп тағылымы мол дүниеге 
кезігеміз. Соның бірі – 
бүгінгі Амал мерекесі. Ұлт 
қуаны шын еселей түсетін 
осындай мерекеде біз дін 
мен жастар арасындағы 
сабақтастықты көруге 
жиналып отыр мыз. Ұмыт 
қалған дәстүрді жаң ғыр
тып, көркем имани мінезді 

жастарымыз көп болсын 
деген тілек айтамыз, – 
деді облыстық ішкі саясат 
басқармасының басшысы 
Талғат Толыбайұлы.

Айтысқа аудандағы 
жас айтыскерлерден бас
қа Тереңөзек кентінен 
Бақтөре Айтбаев есімді 
жас ақын да бақ сынады. 
12 ақын, 6 жұп қатысқан 
сөз додасында бас жүлдені 
Қожабақы ауылының 
11сы нып оқушысы Тоқ
тарбек Амангелді же
ңіп алды. 1ші орынға 
Майдакөл ауылынан кел
ген 11сынып оқушысы 
Бекзат Әбдіхан лайық 
деп танылса, 2орын
ды 10сынып оқушысы 
Бекзат Серіков иеленді. 
Жүлделі 3ші орынға да 
осы ауылдан келген 7сы
нып оқушысы Өміртай 
Есебай табан тіреді. Сон
дайақ, айтыстың ең жас 
ақыны ретінде «Кө рер
мен көзайымы» баға мына 
ие болған 5сынып оқу
шысы Жанұзақ Сері ковке 
қаржылай сыйсия пат бе
ріліп, барлық қаты су шы
ларға ынталандыру сый
лығы табысталды.

Айта кету керек, осын
дай сөз додасына ұйытқы 
болып, ұйымдастырған 
адам «Орынбет ишан» 
меші тінің имамы Ғабдулла 
қажы Ния тул лаұлы. Ал 
айтыс тың өз деңгейінде 
өтуіне осы ауылдың тума
сы, жеке кәсіпкер Жетес 
Ыды рыс ұлы демеушілік 
жасап отыр.

Қазалыдағы Ү.Түктібаев атын дағы 
елді мекен – бірлігі жарасқан, аталы 
сөзге ұйып, қазақы қалпынан таймаған 
ауыл. Кешегі өткен Амал мерекесінде 
жаңғырған дәстүрге қуанған жұрт жақсы 
бастаманың куәсі болды. 

Бес ұңғымадан 
өндірілетін мұнай 
мен газ көлемін бір 
ұңғыма арқылы да 
шығаруға болады. 
Қызылордалық 
оқушы Жаңагүл 
Тынысбек 
математикалық мо-
дель арқылы осындай 
жаңалыққа жол ашты.

Ұңғымаларды орналасты
ру есебіне теориялық және 
сандық зерттеу жүргізген ол 
геологтармен бірлесе қажетті 
пара метрлерді жинақтап, 
газ өндіру коэффициентін 
арттыратын жаңаша мате
ма  ти калық формула құрды. 
Оқушының жаңалығы өңір дегі 
мұнай кеніштерінде сы нақтан 
өткізіліп, тиімділігі дә лелденді. 

– Жалпы осы зерттеу 
жұмысына қызығушылығым 
«Атаана жұмысында 1 күн» 
әлеуметтік тәжірибесі аясын

да Сыр өңіріндегі «Құмкөл» 
мұнай кен орнына барып, сала 
жөнінде ақпараттар алғаннан 
кейін басталды. Зерттеу жұ
мы сы барысында ғылыми 
деректерді қолдандым және 
бірнеше ғалымдардың осы 
сала бойынша жасаған зерттеу 

жұмыстарымен таныс тым, – 
дейді Жаңагүл Тынысбек.

Мұнайгаз өндірісі бары
сында кенішті игеру үшін ар
найы құрылғылар пайдаланы
лады. Мәселен, ұңғымалардың 
көмегімен тереңде жатқан 
мұнай немесе газды өндіріп 

алуға болады. Дегенмен, әр 
ұңғыманы орналастыру үшін 
көп қаржы кетеді. Сондықтан 
да Жаңагүлдің жаңалығы 
өзекті. Яғни, осы модельді газ 
кеніштерінде қолданатын бол
са, экономикалық жағынан 
тиімді.

Жоба жетекшісі Сән
дігүл Сүлейменова алды
мен шетелдік газ өндіру 
алгоритмдерімен таныс
қа  нын айтты. Біздің алго
ритм нің ерекшелігі – ба
ға лау коэффициенттеріне 
не гіз  деледі.

Бұл модельдің өзге ғалым
дардың модельдерінен артық
шылығы – геолог маман
дардың эксперттік бағалауы 
және бас ты параметрлердің 
тиімділік көрсеткішінің есепке 
алынуында. Тәжірибе қоры
тындысы осы модельдің газ
ды мол өндіруге мүмкіндік 
беретінін көрсетеді.

Жуырда осы ғылыми жоба 
халықаралық математика жә
не механика байқауында Қа
зақстан, Қырғызстан және 
Тәжікстан мемлекеттерінен 
қатысқан 300 қатысушының 
арасында үздіктер қатарынан 
көрінді. Жаңагүл Тынысбектің 
жаңалығы ғалымдардың жо
ғары бағасын алып, екінші 
орынды жеңіп алды.

SERGEK

Құрметті Уәлихан аға, мерейлі 
күніңіз құтты болсын. Сіз ел сыйлаған 
абзал азамат, сүйікті әке, ая у лы ата 
болған бүгінгі ба қы  тыңызға адамдық 
парасатпен, адал қасиеттеріңізбен 
жеткен жансыз. Жүрегіңіз қалаған 
кәсіптің көкжиегіне қол артып, 
қажымайталмай еткен еңбегіңіздің 
ар қа сында абыройлы асуды бағ ын 
дырып, ұжымның және дос  та ры
ңыздың құрметіне бө  лен діңіз. Жаңа 
әуежай құ ры  лысының ірге тасын қа
лап, бірнеше әуе рейс те рінің ашылу
ына ықпал еттіңіз. Ха лық игілігі үшін 
атқарған қалт қысыз қы з ме ті ңіздің 
жемісін көрудесіз. Жасы ңызға жас қосылып, шаңырағыңыздан 
шаттық арылмай, перзенттеріңіздің рахатына, немерелеріңіздің 

бал күлкісіне бөленіп, несібедәулетіңіз артып, шат
шадыман ғұмыр кешуіңізге шын жүрегімізбен 
тілектеспіз.

Құрметпен, авиация 
ардагерлері және 

"Қорқыт Ата әуежайы" 
АҚ ұжымы.

Қызылорда қаласының тұрғыны 
Уәлихан Әшекұлын 70 жасқа толу 
мерейтойымен құттықтаймыз!

ЖАҢАГҮЛДІҢ ЖАҢАЛЫҒЫ

ХАБАРЛАНДЫРУ
Балық ресурстары мен басқа да су жануарларының уылдырық шашу және 

көбеюi кезеңiнде Арал теңізіне құяр сағадан Түркістан облысының әкімшілік 
шекарасына дейінгі Сырдария өзенінде 1 сәуiр мен 30 мамырды қоса алғандағы 
аралықта, Кiшi Арал теңiзiнiң (Сарышығанақ және Бутаковка шығанағында, 
сонымен қатар, осы шығанақтарды байланыстыратын сағаларда мұздың ыды
рауынан бастап маусымның 10ына дейін) су айлағында, 1 мамырдан 10 мау
сымды қоса алғандағы аралықта Қызылорда облысының шегіндегі су айдын
дарында, 20 сәуірден 10 маусымды қоса алғандағы аралықта балық аулауға 
тыйым салу енгізілген.

 Сонымен  қатар, артемияның көбеюі кезеңінде  Өзбекстан Республи ка
сының мемлекеттік шекарасына дейін Қазақстан Республикасының аумағы 
шегінде Тұщыбас, Чернышева шығанақтарын қоса алғанда, Үлкен Арал 
теңізінде 1 сәуірден 31 шілдені қоса алғандағы аралықта артемия жұмырт
қаларын жинауға және дайындауға тыйым салынғандығын хабарлаймыз.

Облыстағы табиғат пайдаланушылардың назарына, балық шаруашылығын 
жүргізу келісімшартына сәйкес жоғарыда көрсетілген кезеңдерде бекітіліп 
берілген балық шаруашылығы су айдындарында және (немесе) учаскелерінде 
балық ресурстарының қорғалуын қамтамасыз етуді  ескертеміз. 

Тел: 87242231966, 307803.
облыстық орман шаруашылығы 

және жануарлар дүниесі аумақтық инспекциясы.

Ағымдағы жылдың 16 наурыз күні азықтүлік бағаларын тұрақтандыру 
мақсатында облыс орталығының төмендегі шағын аудандарында ауыл шар
уа шылығы жәрмеңкесі өткізілетіндігін хабарлайды. Жәрмеңке өткізу 
уақыты 09.00ден 13.00ге дейін.

Арал, Шиелі аудандары және Қызылорда қаласы – Тасбөгет кенті 
(Орталық алаң);

Қазалы, Жаңақорған аудандары және Қызылорда қаласы – «Титов» 
ш/а, Ә.Қашаубаев көшесінің бойы (Жетікөл көшесімен қиылысы).

Бұрын арабша амал аталған нау
рыз айының кіруіне байланыс ты той
ланатын мереке жыл келіп, жердің 
жаңар ға нын біл діреді. Астро номияға 
жетік халық 14нау рызда жыл келді, 
жаз жақындады деп есеп теп, 22не 
дейін тоқ тау сыз тойлаған. Бұл күні 
таң сібірлеп атысымен әр үй ерте оя
нып, елеңалаңнан есік терін ашып, 
жасы кішілер үл кендерге сәлем бере 
барған. Иә, Амал мерекесі – сайын 
далада шашырай қоныстанған ха 
лықтың бірбірімен қуа на кез де сетін, 
бірбірі не жақ сы тілек арнайтын күні. 

– Наурыз – хал қы мыз дың көп жыл 
жо ғалтып, қайта қауыш қан мейрамы. 
Сол мейрамда қыстан аман шыққан 
қырдағы ел ойдағы ауылға сәлем 
бере барып, той тойлаған. Мен бүгін 

көптен кездеспеген әріптестерімді 
көріп, шатша ды ман көңілде жүр мін, 
– деді мәде ниет саласының үздігі Ше
кер Орынбаева.

Ұлттың ұлық мейрамы са нал ған 
Наурыз тойының алғашқы күні ашық 
ас пан аясында өткен бұл шараға қала 
тұр ғындары да қатысып, думанды 
жиын ның куәсі болды. Баба дәстүрі 
жаң ғырып, жас тар алтыбақан аясында 
ән шырқап, ұлт тық ойын  дарымызды 
ойнады. Мерейлі мерекеде «Ақ мешіт» 
фо льк лорлық ан самблі, «Томирис» 
би ұжымы, жыраулар Ақ марал Но
ғай баева, Әділ хан Қуаңбаев, Марат 
Сүгірбай, Бей сенбек Төлеубаев, Күн 
сұлу Тү рікпен және Үміт Ме деуова, 
Эльмира Қал қо жаевалар өнер көр
сетті.

СЫРДАҒЫ 
АМАЛ МЕРЕКЕСІ

Әз-Наурыздың бастауы саналатын Амал мерекесіне орай 
облыстық филармония да «Армысың, дәурен тіршілік» 
атты мәдени шара өтті. Айдан аман, жылдан есен шыққан 
халық жыл басын қауышу, көрісу жоралғысынан бастап, ақ 
тілектерін арнады.

ЖЕРЛЕСТЕРІМІЗ
ӘЛЕМ ЧЕМПИОНЫ 
АТАНДЫ

Лас-Вегаста ауыр атлетикадан жасөспірімдер 
арасында өткен Әлем чемпионатында Қазақстан 
құрамасы топ жарды. Ол қатарда жерлестеріміз Рахат 
Бекболат пен Есенкелді Сәпи алтын медальға ие болды.

Жалаңтөс баһадүр атындағы 
олим пиа далық резервтің об лыс
тық мамандандырылған мектеп
интернат колледжінде оқитын 
қос чемпионның жеткен жетістігі 
жұртшылықты тәнті етті. Рахат 
Бекболат небәрі 15 жаста, ал 
Есенкелді Сәпи 17ні енді ғана 
толтырған. Сайыпқырандар өз 
салмақ дәрежелерінде алтын 
меда льға оңай қол жеткізген жоқ. 

Рахат Бекболат 96 келіде сынға 
түсіп, 323 келіні бағындырса, 
Есенкелді Сәпи 81 келі салмақ 
дәрежесінде өнер көрсетіп, 309 
келіні көтерді. 

Қазақстан құрамасындағы 5 
спортшының екеуі жерлестеріміз 
болса, қалған үшеуі – алматылық. 
Бір қызығы, ел құрамасындағы 
спортшыларымыздың бәрі бір
дей алтын медаль иеленді.

Дәулет ҚЫРДАН.СБ

ҚАЙТА ЖАҢҒЫРҒАН 
ДӘСТҮР

Қылмыстық заңнама 
аясындағы жаңа өзгерістерге 
сәйкес қылмыстық-атқару 
инс пекциясы жыл басында 
пробация қызметі болып 
өзгертілді. 

Біздің негізгі міндетіміз сотталған 
адам дардың мінезқұлқын бақылап, 
әлеуметтікқұқықтық көмек алуға 
жәрдем көрсету. Осы мақсатта жер гі

лікті атқарушы органдарымен тығыз 
ынтымақтастықта жұ мыс атқа ры луда. 
Яғни, сотталғандарға әлеу мет тік
құқықтық көмек көрсету жанжақты 
жүргізілуде. Атап айтқанда, барлық 
аудан әкімдіктерінің жұмыс пен 
қамту және әлеуметтік бағ дар ламалар 
бөлімі, халықты жұ мыс пен қамту 

бағ дарламалар бөлімі, ден саулық 
сақтау бөлімі және аудан әкімдігі 
сотталғандарды жұ мысқа орна лас
тыруға, тұрмыстық жағ дай ларына 
көмек көрсетуге тікелей атсалысады.

Сонымен бірге Қызылорда қалалық 
пробация қызметі түзеу мекемелерінен 
шартты түрде мерзімінен бұрын босап 

шыққан сотталғандарға әлеуметтік
құқықтық көмек көрсетіледі. Жаңа 
заңға сәйкес соттал ған дарды проба
циялық бақылауды жүзеге асырады.

Ж.ИСМАИЛОВА,
Қызылорда қалалық пробация 

қызметінің инспекторы.

БІРЛЕСКЕН ІСТІҢ НӘТИЖЕСІ ЖОҒАРЫ


